
Wendoxe Erjayeyi, 
Gama ke weşaneka newiye dest bi weşana xo kena, edet o, gani 

vere verkan niyet u çarçewaya xo eşkera bikero. 
Niyet u amance ma yo bingehin o yo ke edeblyat u hunere 

kirmaneki (kirdki, zazaki, dimilki) de pencerayeka newiye akerin u 
kirmaneki gamena aver biberin. 

Kovara ma wazena çarçewaya edebiyat u huneri de weşana xo 
bikero. Ü tena eserane estetikan ye sey şlıre, hikaye, roman, meqale u 
nuşteyane derheqe teoriya edebiyat u hunere modern! de, hewna, ro­
portaj u kritikan (rexneyan) eserane edebi u huneri biweşano. Kovare, 
nuştiş u redaktekerdiş de do qaydeye rastnuştişi ke h ete Gruba Xeba­
te ya Vateyi ra tesbit biye tetbiq bikero. 

Ma zane ke averşiyayişe edebiyat u huneri de, perwerdebiyayişe 
nuştox u hunermendane neweyan de, xuliqiyayişe eserane estetik! 
de, munaqeşekerdişe fıkr u teoriya esetetikiye de kovari her wext se~ 
wendegehi biye. Coka ma zi hevidar e ke sey peleke tern u tezeyi 
seba edib, nuştox, hunermend u heskerdoxane edebiyat u hunere 
kirmaneki ne wareyan de bibin platformek. 

Hetani ke deste ma ra bero ma do layiqe wendoxane xo bin. Ü 
ma hevidar e ke wendoxe ma zi bi eserane xo, bi mektuban, rexne u 
peşniyazane xo piştgiriya ma bikerin. Hina zaf zi, kovare sey kovara 
xo bizanin u her hetan ra wayiriye bikerin. 

Diyarbekir, 14.02.2011 

Roşan LEZGİN 

VENGO BEVENG 

Deniz Dilar PİREJMANIJ 

Nimeye şewa derg u dUaye de hewna derde min o kehan ame mi 
vir. Çend wext o ke bederman bi. Sereye mi deja, zerriya mi biye ten­
ge, deste mi recefiyay. Mi se kerd-nekerd ez nişaya e derde xo ye ke 
hetani nika mi aciz kerdene, miyane ripelane hişe xo ye beteliyayeyi 
ra veja, bierza teber. 

Yew vengo cal bine hewrane leyl u tariyan de seke miyane bireke 
xorini ra fikiya vayi reyde temiyanbiyaye veng dano vano: "Mi to ra 

• 1 " va, mı to ra va .... 
Ü veng fesal-fesal vila beno tariya şewe de. Ez nişka ra ereqi 

miyan de cUa xo ra vir bena payan. Ez darmareye xo ra ewnena ke ez 
ha odaya rakewtişi de ya. 

Ez nefeseko xorin u tersinik gena: "Şukir Homayi re, na hewe zi 
h b." ewn ı. 

MULEMMAYA EHMEDEXASİ 

Roşan LEZGİN 

Şiira ke taye rezi, qismi yan zi çekuye aye bi ziwanane ciya -d yayan 

yene vatiş la hete mana ra yewbinan ternam kene ra sey termeke 

edebi "mulemma"vajiyeno. Ne hawa şiiri hete mana, kafı:ye u zerafete 

hunere şiire ra zaf rindek e. La wendoxe ne şiiran, seba ke şiire ra 

tehm bigire, gani bi qase şairi hem ziwanan bizane hem xoriniya ma­

naya çekuyan u terman bizane, hem zi ilme şiire ra fehm bikere. 

Zafe şairane klasikan qismeke şiirane xo bi hawaye mulemma 

nuşte. Helbet nuştoxe kirmaneki yo tewr veren Ehmedi Xasi zi zaf 

weş bi terze mulemma nuşto. Xasi erbabe ziwane erebki, fariski, tirki 

u kurdki (kirdki, kurmaneki) yo. Xasi filozof o, wayire ilm u irfani yo; 

hem alim o, hem şair o, hem arif o, hem filozof o. 
Na ş1ıra ey ke bi terze mulemma nusiyaya, mi Mewlude Kirdi, 

destnuşteye Zeynelabidin Amedi, qisme diyine ra transkribe kerde. No 

kitab hire qismi yo. Qismo veren 15 ripeli, qisme diyine 12 ripeli u qisme 

hirine, yani qisme mewlidi zi 29 ripeli yo. Qismo veren heme erebki yo, 

ne qismi ra, nimeyo peyen de 99 nameye Homayi (Esma-ul Husna) zikr 

biye. Qisme diyine de yew reddiye bi erebki esta. Xasi, bi nesr u nezm 

eewabe İsmail Es' erdi dayo. Dima yew xezela ey bi tirki esta. Aye ra dima 

zi na mulemma esta. Xora, qismo peyen zi Mewlude Kirdi yo. 
Mi reze kurdki (kirmaneki u kurmaneki), erebki u fariski bi al­

fabeya latini ya kurdki nuşti. Feqet taye venge ke bi alfabeya erebki 

nusiyene la latinki de çin e, mesela, sey venge 'eyn u 'xeyni, mi ne 

vengi bi işarete nenugi (') nişan dayi. Tirki zi, mi hem alfabeya latini 

ye tir ki ra herfı: girewtiy hem zi venge sey q w x ke veri tir ki de estbiy 

la bade ke tirkan alfabeya latini qebul kerde, ne vengi betal kerdiy, mi 

alfabeya kurdki ra ilawe kerdiy. 
Reza ke bi ere b ki ya, mi peyniya reze de miyane parantezi de (er), 

a ke fariski ya (fr), a ke tirki ya (tr), a ke bi lehçeya kurmaneki ya (kr) 
u a ke bi lehçeya kirmaneki ya zi (krd) nuşt. La na şiire de yew reze 

esta, mi tam fehm nekerd ke bi çi ziwani ya, eoka mi işaret nekerde. 

Heme rezi tereumeye kirdki bibiyene, beno ke hete fehmkerdişe 

manara seba wendoxane ma baş biyene. La seba ke ez bi xo erebki 

nhana, mi ye bini zi tereume nekerdiy. . 

7 

ww
w.
ar
si
va
ku
rd
.o
rg



8 

Merheben ya men 'ela bil husni teqwimel-beşer (er) 
Hafıziş Xaliq şeved ez çeşme bednam u nezer (fr) 
Mewcude esbabu lam we ma minhaseder (er) 
Dil ji qeyda leşkere 'xem kir reha weqte seher (kr) 
Ah u naline vereni bi vini, nemenci eser (krd) 

Faqe heqqen şe'nuhu eqranuhu min 'xeyri şek (er) 
Xatire ma der ipişmanede an eshabe sek (fr) 
Ruhıme diydi rewanım, bende gitdim, qalme tek (tr) 
Yek bibin, ta yek bibinin, wek du çeşme neh felek (kr) 
Husn u xulqi bi nisbet ye, nisbete ma xeyr u şer (krd) 

Men yelumni lem yezuq bel zaqe min xemrtl edes (er) 
Huccete u 'sti melameş ke neşod kebke qefes (fr) 
Müflısi sem' u beserdır, o ne görsün, bu ne ses (tr) 
Daweta suret lew nedi, ki nebube, nin e kes (kr) 
Ma 'eleyna van, nameye laime ibni Seqer (krd) 

Fa'lemen fellahu xeyrun hafızen halen-newa (er) 
Xasi ya, ba sebr u şewta nur şeved nare hewa (fr) 
Rehberındır bil, bu derden, çunki O'dur dewa (tr) 
Yawere rindan, nebi Ehmed, çi insaf u wera (kr) 
Dfuiyey yine hevalo, kufri ya, ey bexeber (krd) 

Mewtuhu xeyrun lehu men fı:t-tereqi lem yekun (er) 
Hey şeved, an ki bixwaned, der dileş, tlme ledun (fr) 
Ma'deni ehwali 'alemdır benım qelbım bugün (tr) 
Dewleta Şabur u Xaqan im li ser texte Hesen (kr) 
Xet u xalan ra eger ne bo, çi zane ma keder? (krd) 

Fate nur-il hikmet! fı: dari men fı:ha 'emun (er) 
Xasi ya, xafıl meşev, ba in meqalet, ez dertın (fr) 
Rahi xızlane sıluk çoq itdi erbabi finun (tr) 
Yazı yü xette Humayunda bi te'will zebun 
Eşkera va ditişey Homay mehal u be xeter (krd) 

Men ye'ibu dinena ehlul hewaye bi'sel cehUl (er) 
Hikmete in rah nedaned merde şebrah u ecUl (fr) 
Made-i Musa'de olan nice ehbar u fühul (tr) 
Damena şeyx Şeqqi girtin, bi wi re bun xezUl (kr) 
Surete yine siya bo, yewme tesweddus suwer (krd) 

Fexle'en ne'leyne kel-la tunci min seyfıl-melam (er) 

Xateme xub u 'ereb ra ta konem 'erze meram (fr) 

Reşhe-i xamem burada dökdır dürlerden kelam (tr) 

Yar u e'xyaran ku ditin, aferin gotin, ternam (kr) 
Yo sebeb ra ma zi bizan peş keri, na zi şeker (krd)* 

*Çime: Ehmede Xasi, Mewlude Kirdi, Xete Zeynelabidin Amedi, Q!sme diyine, Diyarbekir 

1402 [1982],r.10-12 

lO 

XATIR 

Na dinya ser o 
her çi wayire yew rengi yo, 
wayire yew dilq u vengi. .. 
Pero rindi, pero rindeki. 
Be inan çi qiymete na dinya esto? 
Be dare, kemere, pele 
be awe, şillye, vayl... 
Ne ye malumilke dinya 
Sewbina her çi zur o. 

Eke insan feqir ame riye na dinya 
Talihe xo siya bo, 
bexte xo ki çin bo 
reyna feqir şono. 
Ez zanena, 
ne qiseye mi şima dejnene 
Iabele ez se bikeri. 
Dem u cu wina yo. 
Eke aşme nevejina guneye asmeni çik o, 
eke şiiiye neverana guneye hewran çik o? 
Kam çi vano wa vajo 
xo vir a rnekere 
insano ke xo zaneno, 
insano ke riye xo çarnito roştiye 
riye ey nebeno siya 
zereye ey nebeno xirab u qilerin. 
Xo medejne 
u mexapne 
raştiye na wa 
na raşti ya ... 

AliAydin ÇİÇEK 

ww
w.
ar
si
va
ku
rd
.o
rg



Xatir bizane ... 
xatire insani 
xatire tije, aşme, 
erd u asmeni 
u teyr u turi ... 
Xo vir a rnekerel 
Xora tu kes 
wayire çiye niyo na dinya ser o. 
S ey awe enime 
u seyawe 
oncinime u şonime, 
bereçe, 
bexer, 
bedem ... 

Peyniya peyene de 
miyane erd u asmeni de 
benime wele, 
benime yew xeyal. 
Xatir bizane 
u xatir bivine. 
na dinya kesi re nemanena. * 

*Na şiire "Musabeqaya Hikaye u Şiiran ya Huseyin Çelebi ya des u heştine" de qisme lehçeya 

kirmaneki de xelata yewine girewte. 

KlRMA C Ki DEA VERŞİYAYİŞE 
HUNERE HİKAYE 

Roşan LEZGİN 

Seni ke 'kurdki' nameye panc lehçeyane ciyayan, yani nameye 
muşterek ye kirmaneki (zazaki), kurmancki, soranki, hewramki 
(goranki) u lurrki yo, bi eyni şekl 'edebiyate kurdki' zi edebiyate 
panc lehçeyan o. Yani edebiyate kurdki; şura kurdki, hikaya kurdki 
u romane kurdki eyni sey ziwan u welate kurdan parçeyane ciyayan 
ra yeno pe. Seba neteweyek parçebiyayişe zirnan u welate aye, yan 
zi ma vajin eke neteweyek bero parçe kerdeP~, demeyeko derg bi 
hawayeko sistematik bibo amance teda u çinkerdişi, na bena rewşeka 
sosrete. Lahele çiqas sosret bo zi, ziwan u edebiyate kurdki ke wayire 
karaktereke xoverodayoxi yo, riye sinor, alfabe u lehçeyane ciyayan 
ra homojeniyeka xurte nişan nedo zi hewna gama ke merdim bala 
xo dano, sey baxçeyeke rengini, sey zaftewiriyek ke heyecan dane 
merdimi aseno. Ne parçeye yewbinan ra ciyayi wayire eyni qedere 
muştereki u taybetiyane karakteristikan e. Naye.ra, kam gama ke ma 
edebiyate kurdki yan zi şaxeka edebiyate kurdki ser o, ma vajin, gama 
ke ma hunere hikaya kurdki ser o xebitene, gani sey zarüriyetek ma 
ciya-ciya bala xo bidin lehçeyan ser. Parçeye dyayi ke ma tesbitkerde 
eke bi din tever, a game tabloye gird ye 'edebiyate kurdki' ternam beno. 

Na meqala de tena çarçewaya edebiyate lehçeya kirmaneki 
(zazaki) de ez do destpek ra hetani ewro bala xo bidi averşiyayiş u 
rewşa umumi ya hikaye ser. 

Na lehçeya ke Kurdistane Bakuri de texminen hete çar milyon 
kurdi ra yena qisey kerdene mintiqayane ciya-ciyayan de bi narneyane 
ciya -ci yayan ye sey kirdki, kirman eki, zazaki u dimilki name bena. 
Nisbet bi lehçeya kurmaneki u soranki sey hewramki hina veşi 
taybetiyane ziwanane kehenan xo de muhafeze kena la miyane 
lehçeyane kurdki ra ya ke tewr erey nusiyaya kirmaneki (zazaki) ya. 

Kitabo tewr veren ke na lehçe de nusiyayo, Mewlude Kirdi 
ye Ehmede Xasi (1867-1951) yo. No esero menzum serra 1899 
de Diyarbekir de Çapxaneye Litografya de 400 nusxeye ey ginaye 
çape ro1• No kitabe yewin e kurdan o ke Kurdistan de çapxaneyeke 

1-Malınisanij, Ehmede Xasi, "Mewlide N ebi", Hevi: Kovara Çandiya Gişti, No: 4, Elon-1985, 
Paris, s. 75-97, Aktaran: Espar, J. İhsan "Çend Nuştey ı1 Kitabe Kirdki" Zend: Kovara 
Lekolini, No: 1, Weşanen Enstituya Kurdi ya Stenbole, Payiz 1996, İstanbul, r. 44-48 

modern! de ginayo çape ro2• No eser seba ke welat de weşaniyeno u 
gelek nusxeye ey miyane şari de vila b iye, hewna, seba ke hete edebi 
razi esereko erjaye yo, eoka tesireko baş şari sero kerdo. Kirmaneki de 
kitabe diyin Biyişa Pexamheri zi, an dna, metneko menzum o u bade 
weşaniyayişe Mewlude Kirdi hete Osman Efendiye Babiji (1852-
1929) ra nusiyayo. La no eser zaf serri dima ra, serra 1933 de Şam de 
hete Celadet Ali Bedirxani (1893-1951) ra ameyo weşanayene3 • 

Tedaya ziwan u ed'ebiyate kurdki ser o ta dewre Osmaniyan ra 
dest pekerda4 u dewre komara Tirkiya de qedexekerdişi ra weter de­
reeeya çinkerdişi de bi hawayeko sistematik dewam biya, eoka ne 
her di metnanane verenan ra pey hetani serrane 1970an tu xebateka 
nuştekinebiya. Seba ke kurde kirmand (zazayi) tena miyane sinorane 
idari ye Tirkiya de ciwiyene, eayeke bini de zi tu eserek bi na lehçe 
nenusiyayo. Hikaye zi tede metne destpeki ye moderni reya verene 
serra 1979 de h ete ziwanzan u tarixnase kurdan Malmisaniji ra kova­
ra Tirijede weşaniyaye. Senike edebiyate modern ye kurmaneki ko­
vara Hawari ra dest pekeno, ma şene edebiyate modern ye kirmaneki 
(zazaki) zi kovara Tirije ra bidin dest pekerdene. 

Hikaya yewine ya kirmaneki (zazaki) bi nameye "Engişte Keje" 
ke hete Malınisaniji ra nusiyaya, bi mexlese M. Birindari serra 1980 
de kovara Tirije de weşaniyaya5 • Nuştox hikaye de bi diyalogane 
miyane dersdar u wendekara ey de zulm u tedaya arteşa tirkan ke 
dewijane kurdan ser o bena bi hawayeko realist u bi ziwaneko sade 
qisey keno. 

Na hikaya yewine, tesir u teşwiqo muhtemel ke do wendox u 
namzedane nuştoxiye ser o bikerdene nekena. Çunke bade ke humara 
diyine ya kovara Tirije vejiyena ke na hikaya zi tede arneye weşanayene, 

Xasi, Ehmed, Mewlüde Nebi, (Transkiribekerdox: Mihani Licokic), Weşanxaneya Firat, 

İstanbul 1994 

2-Malmisanij, Yirminci Yüzyılın Başında Diyarbekir'de Kürt Ulusçuluğu (1900-1920), 

Weşanxaneye Vateyi, İstanbul 2010, r. 18 

3-Babij, Dsınan Efendi, Biyişa Pexemberi, Kitabxana Haware, No. 4, 1933, Şam 

- Bedirxan, Celadet "Zare Dumili Ü Mewlı1da 'Dsman Efenedi" Hawar, Hej: 23, 16 

tirmeh 1933 Şam (Cilda yekem a Haware, Weşanen Nıidem, r. 603-608 
- Malmisanij, Bedirxan, Celadet, "Zare Dimili ıi Mewlida Dsınan Efendi", Hevi: Ko­

vara Çandiya Gişti, Hejmar: 2, Gulan-1985 Paris, r. 10, Aktaran: Espar, J. İhsan "Çend Nuş­
tey ı1 Kitabe Kirdki" Zend: Kovara Lekolini, Hejmar: 1, Weşanen Enstituya Kurdi ya Stenbole, 

Payiz-1996 Stenbol, r. 44-48 
4-Malmisanij, İlk Kürt Gazetesi Kurdistan' ı Yayırnlayan Abdurrahman Bedirxan (1868-1936), 

Weşanxaneya Vateyi, İstanbul 2009, r. 89-90 

5-M. Brindar,'~Engişte Keje", Tirej: Kovara Çande ı1 Pişeyi, Hejmar: 2, Sal1980, İzmir, r. 32-37 

demeyeko kilm dima ra, cüntaya 12e elule hemeye Tirkiya, bitaybeti 
Kurdistane Baküri de her çi dana xo ver ı1 sey kerrayane areyeyi teh­
nena. O wext, eke kovar yan zi kaseteka winasi welatiyeke sadeyi ser 
o yan keyeyek de biameyene diyene, no ameyene manaya bi aşınan 
işkenceyane giranan, bi serran heps ı1 zindan ı1 kiştişi. Mevaje ke ne 
kurdki be, a game rewşe zaf giraner biyene. Esas na rewşe ronayişe ko­
mara Tirkiya ra bigerene hetani serrane 2000an, yani heta ke pakete 
vurnayişe qanı1nan ye seba beşdarbiyena Yewi'yiya Ewropa medisa tir­
kan de qebul biy, kem yan zede hertim wina dewam kerde. Riye na 
rewşa werankare ra tam 25 serri bade cü, bade ke na hikaya yewine 
ya kirmaneki (zazaki) çarçewaya projeyek de serra 2005 de newe ra 
yena weşanayene hina nesle neweyi yan zi hikayenuştoxe neweyi aye ra 
xeberdar bene6

• Na rewşa keyexeripiyaya, esas qedere heme lehçeyane 
kurdki ı1 her çar parçeyane welate kurdan a ke gani sey eybek hesabc 
dagirkeran ser bero nuştene. Riye na rewşa girane ra edebiyate kurdki 
de gelek eseri wexte ciya-ciyayan de la yewbinan ra bexeber, hema 
vajene ke sey zayişeke vereni arneye xuliqnayene. Wendox ı1 heskerdoxe 
edebiyate kurdki, namzede nuştoxiye hetani destpeke serrane 2000an, 
yani hetani tiya ra bi des serri veri zi bi hawayeko senkronik eserane 
edebi ye kurdki ra xeberdar nebiyene. Taye romannuse kurdan ke 
betedbiriye kerd ı1 bi hisane populistan idia kerd ke romane yewin ye 
kurdki hete inan ra nusiyayo, hetek ra sederne naye zi na rewşe bi. 

Dewre cüntaya eskeri ya 12e el ula 1 980i de hema vajene ke hem e 
wendeye kurdan arney tepiştene, heps ı1 zindani debiy. Ninan ra 
h ılınareka qijkeke fırsende xo di ı1 vejiyay bi Ewropa. Roşinvire kurdiye 
xorti ke qismeke inan Swed de kom biy, seba averşiyayşe ziwane kurdki 
ye nuşteki, bitaybeti ware hikaye ı1 romani de dest bi xebatane erja­
yan kerd, gelek kovari weşanay. A na çarçewa de ma humara hireyine 
ya kovara Çira de keserra 1995 de weşaniyaya raste hikaya diyine ya 
kirmaneki (zazaki) bene. Na hikaya bi n~meye "Derde Derweşi" hete 
şair, hikayenuştox ı1 arekerdoxe folkloriJ. lhsan Espari ra arneya nuşte­
nel. Lahele na hikaye zi eyni sey hikaya yewine bade ke weşaniyena des 
serri dima ra ke çarçewaya projeyek de serra 20051 de newe ra ye na we­
şanayene, hina nesle neweyi yan zi hikayenuştoxe ke welat de ye aye ra 
xeberdar bene8

• Na hikaye de tekiliye katibeke kurdiye teqawitbiyayeyi 

6-Munzur Çem, Antolojiye Hikayane Kirmaneki (Zazaki), Weqfa Kurdi ya Kulturi Li 
Stockholme, Stockholm 2005, r. 57-63 

7-J. İhsan Espar, "Derde Dewreşi", Çira kovara kulturi-kovara komelaya niviskaren kurd li 
swede, Hejmar 3, ilon 1995, Stockholm,r. 55-70 

8-Munzur Çem, Antolojiye Hikayane Kirmaneki (Zazaki), Weqfa Kurdi ya Kulturi Li 
Stockholme, Stockholm 2005, r. 31-56 

ke zede tirki nezano ciniya ey a ke bi şaşi teşxise neweşiyeka mergi ro 
aye roniyayo reyde, tekiliya ey derüdor u erranan reyde, çarçewaya ne 
tekiliyan de serre ı 970an ye Diyarbekiri, numayişe siyasi, h ete polisan 
ra eştişe keyeyan ser u tedaya inan yene qisey kerdene. Hikaye de taye 
cayan de tarixe kurdan zi işaret bena. 

Hewna eyni wextan de, di hikayeye şair, nuştox u çarnayox Ser­
dar Roşani ke serra ı994 de kovara Armanc u Roja Nu de bi leh­
çeya kurmaneki (kirdaski) arneye weşanayene, dima hete nuştoxi ra 
tereuroeye kirmaneki (zazaki) biye u serrane ı995-6 de humarane 2-5. 
ye kovara Çira de weşaniyay. Hikayeye bi nameye "Bircane Diyarbekiri 
ra Mektubeke" u "Gozere" ke hesreta azadiya neteweya kurdan qisey 
kene, eyni sey her di hikayane verenan, teqdben des serri dima ra, bade 
ke serra 20051 de newe ra yene weşanayene, hina nesle neweyi yan zi 
hikayenuştoxe ke welat de ye inan ra xeberdar bene9

• 

Standardizekerdişe kirmaneki (zazakl) surgunde gelek erey 
dest pekerd. Grubek roşinvire kurdan ke bi hawayeko mecburi taye 
welatane Ewropa de sey multed men dene, serra ı 996 de S wed de ko m 
biy. Roşinvire ke şaristan u qezayane dya-ciyayan ye Kurdistane Bakuri 
ra biy, xo bi nameye "Gruba Xebate ya Vateyi" name kerd10 qaydeye 
gramere kirmaneki u forme çekuyane ke sey standard arneye qebul 
kerdene kovara Vateyi de day weşanayene. Kovara Vateyi ke hetani 
nika 33 humare aye weşaniyaye, kişta ne xebatane ziwani de, esas seba 
averşiyayişe edebiyate nesri ye kirmaneki wezifeye wendegehek di. Ge­
lek nuştoxe ke reya verene bi rayire na kovare musayi wendiş u nuştişe 
kirmaneki yan zi bi rayire na kovare wendiş u nuştişe xo aver berd, 
derneyeka ki1m de her yewi di-hire ki tab e hikayan weşanay. Miyane şe ş 
serran de, bi nameye "Bine Dara Valere de" (2002), "Halin" (2006) ve 
"Ez Gule ra Hes Kena" (2007) hire · kitabe Roşan Lezgini, bi nameye 
"Beyi Se Bena?" (2004) kitabeke J. İhsan Espad, bi nameye "Hikayeye 
Koye Bingoli" (2004) kitabeke Deniz Gunduzi, bi nameye "Hewne 
Newroze" (2005) kitabeke Munzur Çemi, bi nameye "ümid Esto" 
(2006) kitabeke Huseyin Karakaşi, bi nameye "Gorse" (2007) kitabeke · 
Jehati Zengelani u bi nameye "Xafübela" (2008) kitabeke Murad 
Canşadi, peropiya new kitabe hikayan bi kirmaneki weşaniyayl1 • Ne 
hikayenuştoxan ra Ruseyin Karakaş u Murad Canşad zindan ra nusene. 

Hete tema ra hikayane kirmaneki de merdim raste nimuneyane 

9-çc. r. 124-158 
l 0-http:/ /www.zazaki.net/html_page. php?page=vate 
- http:/ /www. zazaki.netlhaber/vate-33-cikti-340.htm 

11-http:/ /www.zazaki.net/htrnl_page. php?page=wesanxane_ va te 

lEVI SE IENA? 
"'"""'"""'" 

kilişeyan nebeno. Gani merdim na rewşe sewiyeya edebi/ estetiki ya 
edihane kirmancan ra gire bido. Çunke bi rasô zi hikayeye kirmaneki 
hete kriterane edebi ra, hete kaliteye hikaye ra, hete şuxulnayişe ziwani ra 
meydan de yokebi hawayeko peroyi sewiyeyekser ra ye. Mlyane hikayane 
kirmaneki de nimfuıeye ke merdim goş nedo u erjayeye eleqeyi nevino 
zaf kemi ye. Taybeôya tewr asaya ya hikayenuştoxane kirmancan na ya 

ke ziwani rast u ekonomık şuxulnene. Helbet bi hawayeko metaforik 

şuxulnay!şe ziwan1 teybetiyeke edebiyan yo la ziwanane birindaran e sey 
kurdki de ke tedaya girane ver merheleya standardizekerdişi hina ternam 

nekerda, eke metafodya ziwaniye bekontrol u delusul biviraziyo, a game 

ziwan de kaos/ anarşi viraziyeno, h eta ke do sisteme bingehin ye zwani 

seqet bibo. Sey nimuney!, mlyane kurdane kurmancan de gelek edlbe 

ke ziwani baş şuxulnene este la gelek nuştoxe kurdl ye kurmanci zi este 

ke perwerdeye tirkı diyo u kewte bine tes!re asimilasyoneke pet!, coka 

eserane xo ye ke bi mentiqe tirkı nusnene u be ke redaksiyoneke tenduristi 

ra yan z1 kontroleke edltodye ra biviyarne, vejene piyase. Eke merdim 

ne heti ra muqayseyek bikero, semedo ke kirmanekı de mekanizmayeka 

bikontrole ye redaksiyeni arneya pe, coka ziwan bi hawayeko biistiqrar 

aver şino. Heto bm ra, semedo ke hlkayane kirmanekı de kalheyeka asa­

ya arneya pe, coka hlkayenuştoxe ke dima beşdare na seha bene, mec­

bur manene ke na rewşe bigere vere çimi. Bi no qayde kaliteya hikaya 

sew!yeyek ser ra manena. 
Anika edbiyate kirmanekı de şaxe sereke hikaye ya. Tewire edebi 

yo tewr pet ke tewr zede waniyeno u tewr zede nusiyeno hikaye ya. 

Payize serra 20091 de kitabe hikayane kirmanekı "Bine Dara Vale­
re de" ra hikaya bi nameye "Baha" bi eyni narneyi biye fılm12 • Bi ne 

hawayi hikaye seba geşbiyena şaxane binan ye huned zi bena çime u 

wina aseno ke no proses do hina aver şiro. 
Sey net1cey1, prosese geşbiyena hikaye ke bi vej1yay1şe kova­

ra Vateyi dest pekerdo, bi eyni sureti dewam keno. Ware hikaye de, 

kışta xebata hikayenuştoxane ke cor ra nameye inan viyartbi, nuştoxe 

newey! zi beşdare ne karwani bene. Sey nimuneyi, nika tewr tay panc 

dosyaye hikayan Weşanxaneye Vatey1 de seba çape arnade ye. Seke 

aseno, na rewşe naye isbat kena ke, eke bineyke bo zi kurdi birese 

rewşeka serbestiye, hem şene xo aver bere hem zi serkewtinane zaf 

girdan qezenc bikere u sey her wari, ware edebiyat! de z1 xo biresne 

sew!yeya miletane averşiyayan. 

1 2- http:/ /www. zazaki.net/haber/kirmancca -zazacada-ilk-kisa -fılm-3 91 .htm 

ŞIRETE ŞAiRi 

I 
Hero camerdo! Pay bide erd ro tifbike 
Zaf N emrudi bine lingane to de yi lanet b ike 
Meyxane ra meved, birina esareti daru bike 
Dinya Silemani re zi nemenda, çik derd meke 

II 
Bira! Sernede na dinya derd meviraze 
Bine na dinya diryayo, derz meviraze 
Goniya engure fırr bike, qet ceng meviraze 
Zenge deke mile aye ra xo re şeng viraze 

III 
Zemano ke viyart u şiyo pe ax meke 
Meşt zi neameyo pe wel-wele meke 
Xeyale vizer u meşt re xo weran meke 
Enka roşan bike, deme xo !sraf meke 

IV 
Tim u tim xerepeno saz beno eno ca 
Zanayişo mutlaq çin o meger ita uca 
Pirrnike xo biveşne, kare xo zi biya ca 
Zuri meke, feke xo biderz meşo her ca 

V 
Şewşewoka şewreng de xelwet çin o 
Merdime kinini re huyayişe roji çin o 
Merdime hesudi re cayek de lezet çin o 
o ke çikod u zikrut o, ci re mirdone çin o 

Xeribzeman 

VI 
Meriko kibr ra duri şo! O gelek ehmeq o 
Vano qey reseno koyan, erd qul keno 
Cor ra ewniyeno, pirrnike zi berz keno 
Şeytan ci ra remano, o nezano se keno 

VII 
Mal u milk aremedin, willahi adiro SUr o 
Tim 9 ke merg esto, her çi jehr u ziqum o 
Derd, hurdi-hurdi vareno, eno ezabo pil o 
Homa ma ceza keno peyen mewt u kul o 

VIII 
Axire zernan o, dostani çewi de nebena 
Zindewari zi zalim a, ci ra umud nebena 
Lo embazo! Pe ena qine camerdi nebena 
Xo re zaf biwane! Be qeleme doze nebena 

IX 
Boya tifıle bine şuşa ra ma serxoş biy 
Her çi ra ma fek vereda, ma zerrweş biy 
Perey çin i, meyxanan de ma rehin biy 
Guneye ma şuyayi, ma pank u temiz biy 

X 
Ehle mey biyayiş, her ca de azadi ya 
Haya geyrayiş derd o, rakewtiş bextiyari ya 
Remayiş yew şeref o, mendiş zi risiyayi ya 
Qgnune feleki no hawa yo, dinya eware ya 

J. İhsan ESP AR: ŞİİRE CEWHERE 
MEZGİ Ü AHENGE VENGİYA 

Roportajkerdox: Roşan LEZGIN 

No roportaj seba keyepele Zazaki.Neti viraziyabi u roja 03.10.2009 
de wejaniyabi. Lahele seba ke edebiyate ma de, bitaybeti ware şifre de 
roportajeko muhim u erjaye yo, ma humara verene ya kovere de newe ra 
weşanene. 

*** 

- Kek İhsan, eke bi destôre to bo, ez wazena seba wendoxane 
Zazaki.NETi çarçewaya şiire de taye persan bipersi. Ti kereme xo 
ra 6kr u zanayişe xo ma reyde pare biki, ez zaf menun bena. 

- Roşano delal, vere ez · wazena to u em bazane to seba xebata 
Zazakl.Net zerriya safi ra piroz bika. Şima dest bi xebateka gelek 
muhime kerdo. Ez bawer kena ke kirdklya şirine bi weşane Zazakl. 
Net hina geş u xurt bena.Şima re qewet bo! Beguman ez bi keyfxweşi · 
wazena cewabe persane to bida, helbet eke ez bizana. 

Ro şan Lezgin u J ihsan Espar 

- Seba nezaket u kubariya to, zaf sipas. Ma wina dest pebikin. 
Gelo şiire çi ya? Şiire seni tarifbena, yan zi yew tarife şiire esto? 

Perse to ra zi fehm ben o ke ti zane cewabe ne persi asan niyo. N e 
persi ~oja rojen ra heta ewro sereye gelek edib, alim u fılosofan dej­
nayo. Inan ra her yewi waşto ke goreye deme xo ne persi re cewabeko 
maqul biveyno. Lahele na munaqeşe hema zi dom kena. 

Ti zane mitolojiye yunaruyan de Orfeus esto. O laje Homa Apoi­
lo yo u temstlkare muzik u deyirbaziye yo. Gelek weş enstrumana llre 
(lyra) z1 ceneno. Goreye mitoloji o hende weş ceneno u vano ke heme 
heywane wehşi u kovi gama ke ey goşdarene bene kedi, awa robar u 
çeman vindena seba ke ey goşdaro. Orfeus yew ciniya zaf rinde reyra 
zeweciyeno. Demek ra pey marek ciniye de dano, ciniye mirene. Orfeus 
delu-dlwane beno, yaban keweno u deyirane derdan vano hetani ke yeno 
kiştiş. Merge ey ra pey lira ey bena grubeka estareyan ke nika astronomi 
de bi ne nameyi, yani "lyra'' yene naskerdiş. Yeno zanayiş çekuya "llrlk'' 
yunaniya kan de yenamanaya ş!ıra ke llre (lyra) reyde vajiyena. 

Platon iddia keno ke şair! bi hunere xo neşiyene hende şıırane 
weşan binuse, no dayişe Homayi yo. Homa zereye inan de u wayire 
inan o, co ka e şiyene bixeliqne. Eke şair! wayire hurieri yan zi wayire 
metodeke arizi bib~ni şiyayne babetane binan de zi çiyane weşan u 
hecayan bixeliqne. E bi sayeye periya ilham! ya homayi xeliqnene. 

Zerriya şaire narnciari Melaye Ciziri dekwena waya mire Botan!. 
Riwayetan go re, Melaye Ciziri şin e Birca Belek ver de piştiya xo dayne 
yew kerra u waya miri re şlire xo wendine. W aya miri zi ameyne pen­
cera ra şiire ey goşdaritine. Vatişan gore kerraya ke Melaye Ciziri 
piştiya xo dayne ci, eşq u zerri ra wendişe şliran ver bine sey adir!. 
Gama ke Melaye Ciziri uca ra şine ciniyane Cizire nane xo dayne a 
kerra ro u pewtine. 

Noware de Feqiye Teyran ser o zi gelek meseleyi vajiyene, mavaji 
vane e ziwane teyran zanayne. Ez zaf sereye to nedejna la derheqe 
şair u edihane miletane binan de zi efsaneye winasi este. 

Ne meseleyane corenan ra ehemiyete "vate"yi fehm beno, bi 
taybeti vateye ke hete westayane hunermendan arneye terbiye u 
tefsirkerdiş heta newe ra arneye xeliqnayiş u xebitnayiş. Vateye winasi 
sey "Kelame ~dimi" piroz u berz viniyaye. 

Tayene gore, şlire heta deme romantizm! bine tefsire Platoni de 
mende, yani Homa ilham tena dano taye ruhane taybetiyan. Heta 
taye iddiayan kene ke alınanki de çekuya "Dichten'' (şiire nuştiş), 
"Gedicht" (şiire) u dicktare (dikte kerdiş) zi tekiliye xo bi na baweriye 
esto. Yani şiire çiya ke yena dayişnuştiş, yena diktekerdiş. Swedkiya 
ewroyine de zi "dikt" "şlire" ya u "diktare" zi "şair" o. 

Lahele sey heme çiyi, derheqe şüre de zi vinayişi vuriyayi u 
fıkre hina rasyoneli vejiyayi meydan: Dideroti şairiye sey kedkariye 
diya. Mayakovski zi kare şiire sey produksiyoni (üretim) hem zi 
produksiyoneko gelek zehmet u temi~nkewte diyo. Vinayişe Ahmed 
Arifı zi nezdiye Mayakovski yo: ( ... )"U ez şair a/Yani karkere namus! 
ya/Karkere zerri. ( ... )".Şaire fransiz! Charles Baudelaire, ilham u ked u xebata şairi sey waye u birayan vinayi, o inan yewi ra zi neviyarto. 
Hemwelatiye ey Paul Valery, mire şüre de estbiyayişe ilham! red 
neko Zl yewna perspektif ra ne meseleyi ra ewniyayo. Goreye Valery, 
kare yew şairi hiskerdişe rewşa şiirki niyo, we:ı:;ifeye şairi sewbi kesan het 
xeliqnayişe na rewşe yo. Şairo namdar Paul Eluard zi nezdiye Valeryi 
çiyan van o: Şair ilham girewtiş ra veşer gani ilham bido. 

Beguman mefhume ketekiliye xo bi şüre este, zaf e. Voltaire wina 
van o: Ş ima xo vir kene ke şiire vl!re-verkan ma/e hisan a, şifre muzike ruhi 
yo. Rast o, his şüre de elementeka gelek esasi yo. Beguman merdim her 
game gelek çiyan his keno, lahele hiso ke ez behs kena hiso şürki yo. 
No hiso terbiyekerde, nesiliyaye, dewlemend u ceribnaye yo. Wendox u goşdaritoxe şüre aşinaye ne his! yo. Bi şüre reyta her wendox şiyeno 
ne hisan fehm biko. Beguman şair gani xo kllşeyan ra bipawo. Semedo 
ke şair bişiyo hisane wendoxi ser o tesir biko, cihane xeyalane wendoxi 
hina hira biko gani bişeyo şüre de ca bido teşbih, anafor u metaforan. 
Merdim gani naye zi vajo, hise ke şair bi çekuyan mana dan o inan, tena 
hise şairi bi xo niyi, e mirase cuya merdimeyi ye. 

- Beno ke ilham dayiş zafe nuşteyan de estbo. Ferqe şiire çi yo? 
- Şiire tekstane binan ra tena bi şekil ney lahele hina zaf hete 

mana u muhtewa ra, hete ritm, harmoniye vengan u hete ziwani ra 
ciya ya. Zaf rey manaya şüre hete wendoxan ra ciya yena fehmkerdiş 
yan zi tefsirkerdiş. Cora vane "Her wendox/wendoxe şiira XO newe 
ra nuseno". Yani her wendox/wendoxe goreye zanayiş u tecrubeyane 
xo şlire bi hewayeko bin fehm keno. Çunke zaf rey bine qisayane 
zaf sadeyan de manayeka xorine nimita ya. Yani fehmkerdişe şiire de 
sewiyeye dya-ciyayi este. 

Nika ma bere terue şrıre ser. Terife mine şüre çin o. Ez bi xo ba­
wer nekena ke terueko peroyi ye şlıre esto lahele ez vana qey mer­
dim şiyeno şüre bi yew hewa fehm biko. Beguman fehmkerdişe ciya­
ciyayi este. Ne rezane cerenan de mi fehmkerdişe xo ifade kerdo: 

hisdar e, şürkl 
cewhere mezgi, 
ahenge vengi 
u sey zerrne safi, 
sey yaqute sud 
verene 
diwane heme homayan de. 

- Herkesi re şiire lazim a? Yani, çi ihtiyaciye insani bi şiire esto, 
yan zi, ma vajin ke ihtiyaciya kami bi şiire beno? Çira beno? 

- Se ha qisme vereni, hema be ke merdim zaf bifıkiriyo, şiyeno 
vajo ke ney her kesi re şrıre lazim niya. Lahele demek ra ver mi caye 
çiyeko winasi wendibi: Eke vilikl riye dinya ser ra wederiyi, hete 
maddi ra dinya ney ra zirar neveynena. Lahele kam şiyeno biwazo wa 
vilikl riye dinya ser ra wederl. Belki şiire her kesi re lazim niya lahele 
kam şiyeno vajo ke wa şiire çin ha. Eke caye şüre cuya merdimi de 
çin bo gelo merdim namdariya Homerosi sene şiyeno izeh bikero? 
Wexte ey ser ra hema-hema hire hezar serri viyarte hemazi ki tabane 
tewr zaf roşiyayeyane dinya miyan de İlyada och Odyssee, este. Zaf 
mileti bi edib u nuştoxane xo yene naskerdiş. Ez bawer kena ke mer­
dim roşnviriya kurdan ke mezge prosese miletbiyayişe kurdan o, be 
Melaye Ciziri, be Ehmede Xani, be Ehmede Xasi, be Cigerxwin usn. 
neşiyeno bifıkiriyo. Ez vana qey role şüre, nermbiyayişe tekiliyane 
insanan de, xurtbiyayişe humanizını de u tekamulbiyayişe wijdane 
komeli de esto. 

Gama ke ma tikena çarçewa tenge bikere vaje "ihtiyadya kami 
bi şüre bena, çira bena?" pers hina zehmet beno. Çunke kes neşiyeno 
kategori yan zi grubek bimusno vajo na kategoriya korndi hina veşi 
ihtiyace xo bi şüre esto. La ke merdim wendoxane şiire ra biewniyo, 
vineno ke hina veşi kese wende u roşnviri yi. Heme dinya de wendox­
nuştoxe şüre zaf niyi la welate ma de hem nuştox u hem wendoxe 
şiire gelek-gdek tay e. 

Mi vere zi vatbi, şüre esere ziwani ya, ziwan zi tena wasitaye 
komunikasyoni ney la wasitaye kulturi yo zi. Şüre hetek ra neslan 
miyan de bena pirde kulturi, heto bin ra zi hise merdiman şiire de 
beni sentezek, şrıre hisane merdimi bi motif u rengane neweyan ne­
qışnena. 

- Gelo şiire zi yew wasitaya xoifadekerdişi ya, yan şiire yew çek 
a? Çi ya? 

- Vere .ez wazena fıkre di şairane nanıdaran peşkeş bika: "( ... ) 
Şiira tewr esile, şiira tewr girde u şiira ke layiqe nameye xo ya şiira ke fena 
merdim semede zewqe şiirenuştişi ra nuseno ( ... )"Baudelaire wina vano. 
Lahele Mayakovskl het şlire yew çeka tekoşini yo. Gama ke seba xe­
bata şlire peşniyazane xo nuseno, wina dest pekeno: Ye yewine: Gani 
komel de problemek bibo u merdim wini bifikiriyo ke no problem fena 
bi şiire hel beno. Yani emreko komelki. W diyine: Waştişane sinifeyan zi 
cemale ke ti temsil keni, gani ti baş bizani yan zi his biki, yani mewziyo 
ketinişan geni ( ... ). 

Sey Ehmed Arifi Pablo Neruda zi caye behse "namuse şiire"keno. 
Ez bi xo "namuse şiir e" ra di çi yan fehm kena: Ye yewine taybetmendiye 
aye ye huneri ye, mavaji xoriniye, ziwan, zerafet, ritm usn. Ye diyine 
fonksiyonc şüre yo. Şfue gani neba wasitaya meth ı1 wesfane iqtidar ı1 
serekan. Komel de xurtkerdiş yan zi destekkerdişe kult ı1 putan kare 
şiire niyo. Şfue haceta iqbalpeydakerdişi zi niya. 

- Menlim şen o bi şüre se biko? Yan zi mavajin ke ma kurdişeni 
bi şüre çi havile bikin? 

- Gelek hetan ra kurdizi sey miletane binan e. S ey miletane binan 
kurdi zi yew mintiqaya cografik de ciwiyene ı1 wayire ziwan, kultur, 
edebiyat, tarix, urf ı1 edetane ariziyan e. No het ra şare bini bi şiire 
çi havile kene, kurdi zi abiasan. Lahele hete ke kurdi miletane binan 
ra dya ye tekiliye xo raste-rast şlire reyra este. Ziwane kurdkl hema 
Zl Kurdistane Vakuri de ziwane perwerdeyi niyo. Çiye ke ne serrane 
peyenan de hete musbeti de vuriyayi, averşiyayişe ziwane kurdkl ser 
o zaf tesireko gird nekene. Çunke dewleta Tirklya bi politikaya xo 
ya asimilasyoni ya dergudilaye, texribate ke ko m ele (toplum) kurdan 
de kerde, texminane ma ra zaf-zaf xiraber e. Politikaya kemalistan a 
şoveniste ziwane kurdkl koke xo ra abirnayo. Ewro çi heyf ke ziwane 
ma biyo ziwane e kurdan ke tirkl nezane. Ne kes! zi roj bi roj hina 
kemi bene. Hezar heyf ke ewro ziwane kurdkl edi ziwane qican ı1 
ciwanane kurdan zi nir-9. 

Serra 20071 de mi İnternet de yew roportaje şair Rojen Barnasi 
wend. Roportajkerdox vere ke perse xo biko vano: "Ti kurdan miyan 
de şaireko gelek şinasiyaye yi. Bi taybelizi şifre to hete herkesi ra yene 
zanayiş ( .. )" Rojen Barnas, bi hawayeko gelek mutewazi, vano: "Ti 
bepeyme wesfane mi dani, sipas! Belki to re wina bo, la rastiye wina niya. 
Herçiqas şair romantizm ra hes kene zi ez merdimeko realist a. Beno ke 
heme Kurdistan de qase 100-120 kesan nameye Roj en Barnasi eşnawi­
to, la inane ke esere ey wende 40-50 ziyadeyer niyi. Na zi kitabanemine 
roşiyayeyan ra belli ya. " 

Semedo ke merdim bişiyo bi ş üre çiye biko gani "b azar kes ad' 
nebo. Gani şlıre wendoxan biresa. Ma dewijan u newendeyan ca 
verde gelek akademisyene kurdan ziwane kurdki de analfabet e. Na 
trajedi sewbin caye dinya de çin a. Beguman ne şertan de zi gani şiire 
binusiya. Ş!ıre gani hembere zulm u neheqi, azadi, heq u edeleti bipa­
wa. Gelek rey şiire tehta seneye zulmi ser o zergün biya u bi ya çimeye 
hevi u cuya newa. Şlire ge-ge wayire hez u qudreteke efsuni ya. Ez 
fehmkerdişe ne taybetmendiyane şiire muhim vinena. 

- Faydeye şiire ziwani re çi yo? Mavajin eke yew ziwan de şiiri 
çin be, yan kemi be, zirarek ziwani re esto? Yan zi, eke yew ziwan de 
şiiri zaf nusiyay, rewşa ziwani seni vuriyena? Xulasa tekiliya ziwani u 
şiire çi ya? · 

- Faydeye şiire ziwani re zaf o u tekiliye ziwani u şiire zi taybeti 
ye. Eke merdim ziwani sey hegayek bifıkiriyo, şiire zi sey bezreyi ya. 
Hegayo neramite u be bezre beno beyar u çi ber nedano. Ziwano ke 
pey şiire, roman nenusiyo, estetize nebeno u fonksiyonel niyo. H elbet 
ziwan tenabi şiire nebeno fonksiyonel. Ziwaneko winasi gani ziwane 
edebiyat!, idareyi, huquqi, siyaseti, perwerdeyi, medya u ye dini bo. 

Şiire sey romani, hikaye u ceribnayişan yew hunero ke ziwani rey­
ra beno. Ziwane şiire xususi, weçinaye, sefeniyaye yo u zaf rey newe ra 
yeno xeliqnayiş. "Şiire, wayire yew manayagirana ke ziwane rojaneyi 
caran neşiyayo u neşino aye bido piştiya xo" Paul Valery wina behse 
ziwane şiire kerdo. Eyni problemi ser o Octavia Paz vanö: "Şiire zi­
wan o. Ziwanek ke veri ke bi qiseykerdiş u nesrnuştişi xirab bibo, o zi-

A )) wano veren o. 
Şiire esereke ziwani ya. La no ziwan, ziwane rojane ra ciya, 

ziwaneko kesifbiyaye, zirav, xurt u dewlemend o. Çekuye şiire de 
zaf rey manaya xo ya rojane ra teber yewna mana dana u hem hete 
manara hem hete ahenge vengi ra yena xebitnayiş. Vijnayişe çeku­
yan pabesteye muhtewaya şiire yo. Şiire de persane esasiyan ra yew 
timutim no yo: Geloşairi şiyayo ziwaneke neweyi, ziwaneke şiirki bi­
xeliqno yan ney? 

- Kirdki de çiqas şiiri este? Çend şaire bellikerdeyi este? Şiire 
inan senin e? Rewşa şiira kirdki senin a? Taybetmendiye şiira 
kirdki çi ye? 

- Ez nezana çiqas şiire kirdki este. Lahele ne serrane peyenan de 
kirdki şiiri nusiyene. Mavaji kovara Vateyi de hamnane serra 1997 ra 
hetani zimistane serra 2009,32 humaran de 252 hebi şiiri neşr biye. 
Hetani nika qase ke ez zana ne des kitabe şiiran vejiyayi: Herakleitos 

(Malmisanij), Diwan (W K. Merdimin), Desan de Sftrete Ma Ni­
mite (Roşan Lezgin),Min Hesretan de Mevirde Meso, (İlhami Sert­
kaya), Zeriya Min To de Mend (İlhami Sertkaya), Azebe (Çetin 
Satici), Roja Sipiye (Çetin Satici), Dilope Zerd (J. İhsan Espar), 
Delala Çimrengine re Qssideyi (Zulkuf Kişanak), Deje Nimiteyi 
(Newzat Valeri). N inan ra Çetin Satici u İlhami Sertkayayi her yewi 
di kitabe şiiran nuşte. 

Peymeye şairiye çi ye, ez weş nezana. Gelo şair ille gani wayire 
kitabe şiiran bo yan şiiri bes e? Eke merdim tena wayiriya kitabi sey 
peyme qebul biko heşt şaire kirdki este. Ne ki taban ra "Deje Nimiteyi" 
semedo ke newe ve!iyayo, mi berna newendo. Ez gani ro xo na ke mi 
şiire Çetin Satici u llhami Sertkayayi hemebi baldari newende. 

Meseleye seniniya şiirane kirdki de ez şiyena naye vaja: Şiire ke 
sey kitabi neşr biyi veşaneye inan hem hete muhtewa hem hete zi­
wan u hem zi hete strukture şiire ra baş e. Şiira kirdki nisbeten newa 

hazi rniheqeq taybetmendiye xo este. La ez bi xo ser o nexebitiyaya 
coka ez newazena çiye vaja. 

-To key dest bi nuştişe şiiran kerd? 
Mi şura xo ya verene destpeka serra 19901 de nuşte. Na şure 

zimistane 19911 de, humara 6. ya kovara Rewşeni de neşr bi. 

- Şümuştiş de ti bine tesire çiyi de mendi? 
Sebebane meluman ra mi zi şure bi ziwane tirki nas kerde. 19801 

ra ver ez vana qey çend şure mamoste Malmisaniji ye kirdki u çend 
hebe ke ey tirki ra tad~ybiyi mi wende. Dima zi zaf şuri nenusiyayl. 

Herakleitos, kitabo veren e şura kirdki 
yo. Mi reyek yew programe televizyoni de 
vatibi ez tiya zi vana, no hem sernede şiira 
kirdki u hem zi sernede şursinayoxane kirdki 
şansek o. Çunke zaf rey çiyek sene dest 
pebiko wini dom keno. Herakleitosi ispat 
kerd ke şiire "eman u hewar" niya, "welat u 
şewat" tena qet niya. Şure kede, zanayiş, his 
u xeyal o; şiire ritm, aheng, erje u rumete 
çekuyezanayiş o. Ez vana qey ez ne şuran ra 
zaf muteessir biya. Hete xebitnayişe ziwani 
ra, hete awankerdişe strukturi ra ez gelek 
çiyan ne şuran ra musaya. 

- Ti kamcin şairan ecebneni? 
Ti zane dinya de şaire başi vere zi estbiyi u ewro zi este. Keyeye 

inan awan bo zaf şiire başi nuşte. Çend nameye ke yene vire mi ne ye: 
Kurdan ra Rojen Barnas, Ehmed Huseyni, Kemal Burkay. Şiire tirki 
yan e ke mi bi tirki wende: Ehmed Arif, Cemal Sureya; Enver Gök­
çe, Can Yücel, Jacques Prevert, Konstantinos Kavafıs, Mayakovski, 
Pablo Neruda ... 

- "Dilope Zerri" ra pey ti edi şiiran nenuseni? 
- Eke kerjale dinya verdo, ez wazena binusa. 

- Kek İhsan. To derheqe şiire de malumate zaf muhimi dayi. 
Seba ke to wexte xo mi re abirna, ez to re zaf si pas kena. 

- Keyeye to zi awan bo ke to xo kerdo bine ne bare girani, ti 
xizmete milet u ziwane xo kene. 

PAWITENE 

Zerriya mi veşena zerri:ya mi 
Sek kila adiri kewta gane mi 
Biya lete-lete qesebaya mi 
Ere, to ez caverdaya şiya ça? 

De vace dilbere ti ser a şiya 
Pawena nepawena qey ti nina 
Heta key no dyabiyayişe ma 
Ere, to ez caverdaya şiya ça? 

De hen be, mi dir nemenci se bir 
Milçikane wesari ra be tedir 
Werekna ti biameyne bi mi dir 
Ere, to ez caverdaya şiya ça? 

Ti sey nameye xo yew melek a 
Zerriya mi de yew gul u vilik a 
'Umir qedya pawebe to vinderta 
Ere, to ez caverdaya şiya ça? 

Mehmed Eli SADIQ 

ROMANANE MEHMED UZUNİ DE 

ENSTRUMANE MUZİKİ 

Murad CANŞAD 

Roman, edebiyat de çeşideko newe yo. Tarixe xo hende tarixe 
şiiran u hikayan kan (kehen) niyo. Çendeye hezar serran ra ver şiiri 
nusiyayene, la roman çendeyi seserri yo ke nusiyeno. Roman esereko 
çarçewahira yo. Metne xo dergüdila yo, hediseye xo dergudila ye. 
Zereye na çarçewaya hiraye de komel esto, komelek ra leteyek esto. 
Nuştox bi hunermendiye tewgereno, heyat u hediseyane zereye çar­
çewa hurdi-hurdi neqişneno. Nuştox kare xo de çiqas westa bo, zereye 
çarçewa zi hende weş neqişneno. Seke roman çarçeweya xo hira ya u 
sey vatişe Stendhali "gani tede keweye asmeni zi çamura kuçeyan zi 
estbo", ma eşkeni ciya-ciya kriteran esas bigire u goreye ne kriteran 
romanan tehlil bikere. 

No war de romane Mehmed Uzuni xeyle-xeyle destdaye ye. 
Ey bi kirdaski hewt romani nuşte u romanane ey de şaro kurd esto. 
Dewiji, şiwaneyi, berivani, roşnviri, rayberi, dengbeji. .. Beno kemer­
dim bi ciya-ciya kriterana romanane ey ser o bivindo. Ez wazena ne 
nuşteye xo de hete muzik u enstrumanane muziki ra romanane Meh­
med Uzuni ro niyabida (niya bida). 

Ti 
Romane ey o veren "Ti" yo, 1985 de çap biyo. ~hremane romani 

xorteko welatperwer o. Xorto welatperwer seke zerriya xo esta ke 
seba heqan u azadi ya welate xo duşte kolonyalistan de mucadele bi­
kero; tepişiyeno, tewqif beno, işkence vineno, hepisxane de mane­
no, hucreyeka tariya tek-tenaye de maneno ... Xortek ca-ca behse 
gedeyiya (domaniya) xo keno, wendoxan geno beno bi e rojane 
verenan. Behse bajare xo, komel u keyeye xo keno. 

Cayek de xorto welatperwer hucreya tari de, tek-tena kezike de 
qisey keno: 

"Mi sanika Meme Alan ra zafhes kerdene. A seba mi her çi biye. 
Mi Meme Alan pirika xo ra ziyader, waştene ke piye xo ra goşdari 

bikera. Çunke luliya (bilure) ey estbi, ey 
cenayene. Ey sey sanikan ney, sey deyiran 
va ten e u cenayene. 1 

Di luliye piye xorte welatperweri este. 
O hebek dergudila wina behse inan keno: 

"Lu/iyi sey di xortane leşdergane pilane 
camerdan, riye desi ra aliqniyaye biy. Heteke 
dese oda de di lu/iyi, hetek de zi di tifinge 
seydi çep-rast aliqniyaye... Lu/iye piye mi 
duri ra beriqiyayene. Piye mi e sey çime xo 
seveknayene, sey ma, miqateye inan zi biyene. 
Luliyı~ yewere kalike ey ra, yewere kalike mi 
ra ci re mendbiy. Her men ge o roniştene, bi sa­

etan a lu/iye xo pak kerdene, bi rune vaman a e beriqnayene. Neno mi 
vir ke lu/iyi çi dar ra viraziyabiy, çend quliki pira estbiy. La e zaf xa­
sek biy. Renge xo qeweyi bi. Beçike piye mi bi hunermendiye qulikan ser 
o reqisiyayene. Beçiki biyene berz u n iş ten e. Sey govendgeran biy; piya ca 
vurnayene, bi aheng a tedima biyene berz, xo lewnayene u anci şiyene bi 
caye xo. Vengeko zelalo me/u! ci ra vejiyayene ... " 

"Piye mi weriştene, luliyek girewtene, agerayeni bi caye xo; şopek piro 
niya dayene. Beçike xo ser o reqisnayene, veng kerdene zelalu nerm, çime 
xo qemitnayene pera, xo ra şiyene. Ma ra qet veng nevejiyayene; odaya 
roniştişi bi venge lu/iye zimmayene ... " 

"Vatişe çend beytan d ima, ey luliya xo an ci hedika girewtene, feke 
lu/iye dayene bi lewe xo ye cereni ser, an ci des! bi lu/iye kerdene. "2 

Merge Kaleke Rind.i 
"Merge Kaleke Rindi" romano diyin o, 1987 de çap biyo. Ne 

romani de "Kaleko Rind" u xorteko welatperwer, Serdar Azad, 
esto. Serdar Azad hediseyane siyasiyan ra neeşkeno edi welat de 
bimano, terke welate xo keno. Derbase binxeti beno ke uca ra şiro 
bi welatane vakuri, Stokholm-Swed. Binxet de, deweka feqira ip­
ipelaye de raste serrekeke (kokim) kori yeno. Serrek qet nemendo 
bi dewijan. Qiseya xo, hal-lıerekete xo sey dewijan niye. Serdar 
Azad meraq keno ke serrek kam o, çi tur ameyo bi na dewe, miyane 
dewijan de çi kare xo esto ... Serreki de qisey keno, la kokim feke 
xo pet geno. Sirre xo nedano teber. Fikr u nezere serreki zaf bala 

1- Uzun, Mehmed, Tu, İthaki Yayınları, İstanbul, 2005, r. 65 
2-e.c., r. 67-68 

Mirina Kaleki Ri nd 

Serdar Azadi anceno. Serdar Azad kewe­
no bi dima ke no fıkr ü nezer tekabule çiyi 
keno, felsefeye xo çi yo ... 

"Merge Kaleke Rindi" de nuştox xeyle 
cayan de behse luliye ü venge luliye keno. 
Luliye babeta xeyle ripelan a. Çunke serrek 
luliye ceneno ü bengine luliya xo yo. Luliye 
rateber tebaye xo çin o. Keye-kulfete xo çin 
o. Nezewijiyayo. Tef-teftale xo zede niyo. 
Bane xo pero-pesero yew çime ra, odayek 
ra ibaret o. 

Serdar Azad şan de erey resto bi dewe. 
Şodir, bi venge luliye hişyar beno. 

"(. . .)ez bi vengeke delali ye lu/iye hişyar 
biya. Rojamin a verene noheme sinori de bi venge luliyek des! pekerdene." 

"Kiş ta bane şiwaneyi de baneko bin zi estbi. O ban zi s ey bane 
şiwaneyi bi. (. .. ) O vengo de/al uca ra ameysene. Venge lu/iye bi hawayeko 
zizo defa! derg biyene şiyene. (. . .) Çi wext ra bi ke mi xo wina rehet u 
xayis his nekerdibi. " 

"[Ka/o Rind} Luliya to, venge luliya to ez dewe ra girewta berda !eye 
di luliyane binan. Di lu/iye ke odaya tewr pile ya keyeyek de biy. Yani, o 
keyeyo ke edi pey de, hewnane mi de mendbi. (. .. ) E tutiyi pir u pirbaban 
ra mendbiy. Zaf biçiki inan ser o gerabiy, zaf lewan e fiknabiy, zaf hu­
nerm_endan inan ra vengo weşo melulo naziko pet vetbi. " 

"Wexto ke venge luliya to uca vere bere şiwaneyi de ez sermesi ker­
da, e her di lu/iye roşnaki (bereqiyayeyi) u deste ke inan mişt dane, amey 
vire mi. ( . .. ) Wexto ke biçiki e luliyan ser o gerayene ruhi min o pepuk s ey 
pelan zereye he!ekane de ;iyene ameyene. " 

"Mi hebek dur ra selam da u ez ver bi ey şiya. O, siya dare de, kulaveke 
suri ser o roniştbi, luliya xo pak kerdene. Wexto ke mi ver bi ey çend game 
bini eşti, o wext mi hina rind di ke o se keno; ey luliya xo bi dendike go­
zan a miş! dayene!" 3 

Nuştox (feke Serdar Azadi ra) luliya Kale Rindiwina teswir keno: 
"Luliya ey zaj xaseke biye. Luliyeka derga bariye ... Ren ge xo qaweyi 

bi, hete xo ye cerin hebek hira bi u bi panc helqeyan a arnebi neqişnayene. 
Heto coren, hete fok i zi bi hire helqeyan, vere, biyene hira, dima anci biyene 
teng. Lu/iye cer ra hetani cor bi heşt helqeyane seyyewbinan a amebi neqiş­
nayene, mabene helqeyan de quliki estbiy. Mabene helqeye corene heştin u e 

3-Uzun, Mehmed, Mirina Kaleki Rind, İthaki Yayınları, İstanbul, 2005, r. 23-31 

hi re helqeyane corenan i ftki de lu/iye biyene hi ra, biyene di qate mabene e 
heşt helqeyan. Eşkera bi ke lu/iye deste 'l.Vestayan ra vejiyabi. A, bi nazdari 
u defaZiya xo verarda Kaloyi de beriqiyayene. '" 

Kalo Rind wina behse xo u luliya xo keno: 
"Temam ... Lu/iye nika biye nipinewa. Gani ez do reyena yan bi 

dendikane varnan yan zi bi dendikane gozan lu/iye mişt bida. Venge xo 
bina beno weş, biçiki pira hi na rind girene. 

"Eee ... mabene ma weş o, ez ci r arazi ya. 
"Ya ... luliyeka xasek a. Çend serri yo ka ma piya ye. Xeyle-xeyle ser-

ran ra ver, dosteki mi na lu/iye seba mi viraşte u daye mi. A roje ra nat, ez 
u na lu/iye, ma piya ye. Ma xo dayo yewbini. A bena nemedara tenayiya 

o A "5 
mı zı ... 

Kalo Rind wina behse xususiyetane luliya xo keno: 
"Na lu/iye, luliyeka xeyle-xeyle xususi ya. Lu/iye winasi dareka zaf 

xususiye ra viraziyene. Nameye xo ''kevuk'16a. Na dare her ca de nebena. 
Tena doruveri C izi ra Botan i de, koyane nizdiye C iz ira Bo tani u doruveri 
Ararali de bena. Dare xo zaf huşk u pet o. Ley-lejge xo çewt-mewt niye. 
Lejge ke yeni birnayene, qisim-qisim bene, ci ra lu/iye viraziyena. Seba ne 
kare hesasi teniki sebr u hunermendiye lazim a. Embaze min o rehmeti 
ke na lu/iye mi re viraştbi, çar serri ser o xebitiyabi. Tam çar serrif (. .. ) 
Dergiya luliyane winasiyan zafane hewtay santim e. Gani merdinı 
westayeko çust bo ke ci ra veng vejo." 7 

Rojek, Serdar Azad, Kalo Rind, şiwane u çend dewiji odaya Kale 
Rindi de ronişte, suhbet kene. Kay, yareniye, huyayiş ... Turike de­
wijan pirre mesela u sank e! Şewe xeyle şina. Kalo Rind vano, "Şima 
xeyle qisey kerd, de bes o, meke ez şimare luliye bicena."Nuştox feke 
Serdar Azadi ra derheqe a game de wina vano: 

"Mi ra veşer dewijan keyf kerd. inan hema desti day pero. Reya 
verene mi a şewe di ke Ka/o bi terzeki bini zi lu/iye ceneno; venge lu/iye 
nika keyf yareniye u şenayi varnayene. Nika berinda e venge zize melule 
kedernaki de vengeko şen estbi. Kaloyi çimi xo girewtbiy, hedi-hedi 
luliya xo puf kerdene. Desti, e biçike bari anci bi westayiye piştiya lu/iye 
ro gerayene. Beçikan hema bi nizami qulike lu/iye diyene, bi rehetiye ser 

4-e.c., r. 36-37 
5-e.c., r. 36-37 
6-Kevılk: Kamcin dar a, mi doz nekerde. Ferhenge İzoli ferhenge Z. Farqini de :'Kevot" esto. 

Kevot çeşideke lepikeran a. Hina zede koye Gebari de bana. Qirme xo qalind o, qama xo 
dum-duz ı1 derga-derg a. Velge xo hireserre yo; sereyek caye mabeni de, di sereyi kiştene ey 
de ... Dare xo zaf pet ı1 huşk o. Ci ra luliye, qelune, koçike ı1 çemçe viraziyeno. Wisar tewr 
vare na dare zergun bena. Na dare ser o xeyle deyiri este. 

7 -e. c., r. 60 

girewtene u verdayene. Ge-gane beçikek çend rey sere eyni qulike girewtene 

u veradayene. Ka/o timutim rihuyaye bi. Ey bi keyf bengini u meluliya 

xo puf kerdene." 
"Ye dewijan zi keyf u kelebut.bi. Venge lu/iye ver ruhe inan hejiyayene. 

Deyira ke Kaloyi bi lu/iye cenayene, inan zanayene u ge-ge veng 

wedarifine u ver de lornayene. Wexto ke nelornayene zi desti dayeni piro, 

biyene nemdare muziki. Ge-ge zi Ka/o vistene miyane heyecani, vatene 

'He/al!... He/al bo to re! ...• , 8 

SiyaEvine 
"Siya Evine (Siya Sinayişi)" romano hireyin o, 1989 de çap 

biyo. Beno ka ma ne romani ra bivaje "romano biyografik". Çun­

ke tede heyate Memduh Selim Bege Waniji qisey beno. Memduh 
Selim Beg roşinvirane kurdan ra yo. 
Destpeke seserra vistine de, İstanbul 
de, organizasyonane kurdan de ca geno 
u seba heqane kurdan mucadele keno. 
Mistefa Kemal u embaze xo ke idareye 

dewleta newiye gene xo dest, ca ro ey 
beno teng, 1923 de İstanbul ra reme­
no şino bi Suriye. O wext xeyle roşinvir 
u sereke kurdan Suriye de kom biye. 
Şikitewerdişe herekete kurdan ye serra 
1925i dima humara ne roşinvir u serekan 
bene zede. Memduh Selim Beg zi tede, 
ne roşinvir u sereki uca zi mucadeleye 
xo dewam kene, bi nameye "Xoybun" 
partiyek ronane. E serran bi serekiya 
Ihsan Nuri Paşayi dorüvere Agiri de kur­

dan sere wedarito. Xoybun pişti dano ne mucadeleyi, Memduh Selim 

Bego ke dest bi amadekariya veyveye xo keno, dano piro şino Agiri. 

La hereket şikiyeno, apey agereno bi Suriye. La edi ne waştiye men­

da, ne veyve, ne parti.. . 
Nuştoxi ne romane xo de enstrumanane muziki ra giraniye 

daya kemançeyi ser. Çunke waştiya Memduh Selim Begi Feriha 

(keneka çerkese) kemançe cenena. Nuştox xeyle cayan de behse 

venge kemançeyi keno, kemançeyi ser o malumat dano. La be luliye 

zi nemaneno! 

8-e.c., r. 87-89 

33 

ww
w.
ar
si
va
ku
rd
.o
rg



Memduh Selim Beg u embaze xo yo çerkes (piye Feriha) 
meyxaneyek de ronişte, piya konyak şimeae. Nuştoxi meyxane wina 
teswir kerdo: 

"Bajareke qijkeki de meyxaneyeko qijkek esto, 'meyxaneye armeniyan'. 
Masa ü sendeliye texteyeni. La neqişnaye ü cilakerde. Erd ra xaliye Wani. 
Xaliye welate Memduh Selim Begi. Desan ra resime xaseki. Bi franski, 
erebki, tirki ü armeniki reze qijeki. Vere masayan de nargile ü qeluni. 
Masayan ser o çiye werdene ü şimitene. Lulivanek vere dezgeyi de roniş­
to. Bi kincane miliyan e armeniyan. Dumane cixara, qelun ü nargileyan. 
Huyayiş ü ziwane ciya-ciyayi. " 9 

Nuştox eyni ca de venge luliye ser wina vano: 
"Venge lu/iye. Venge luliya kokima luliyan. Vengeko girano melul 

Venge derd ü ku/an. Venge xatirayane keyveşayan. Venge bextreşi ü ;ini. O konyako germ. Deme winasiyan de his ü heyecane tenike zizi zerriya 
Memduh Selim Begi gene bi xo ver. O beno me! u! ü zerriveşaye. Kelebermi. 
Qey meyxane de hewaya winasiye yena cenitene? Ma din ya ser o sewbina 
meyxane esto ke tede lu/iye bero cenitene?'' 10 

Roj ek and Memduh Selim Beg şiyo meyxane. Xem u keder! o gi­
rewto. Agiri de ş iki te werdo, seni ke o şiyo u neameyo, seni k e ey dima 
xebera merge ey ameya, Feriha zi şiya Urdun de çerkeseke kokimi re 
biya ciniya hireyine. Memduh Selim Beg bi ne xem u keder! meyxane 
de ronişto, eraq şimeno. Nuştoxi a vistike wina teswir kerda: 

"Bi sereye xo, tena. Masa ser o çend çeşidi werde armeniyan. 
Xovirirakerdişe dost ıi yaran ü tes e/iye; şüşeye eraqi. Cacix. Paketa cixara­
ya Gitane. Goşeye meyxaneyi de, sey her roje, lulivaneko kal Venge luliya 
eya melule. Çend kese bini dormeye çend maseyan de." 11 

Rojan ra Rojeka Evdale Zeynike 
"Rojan ra Rojeka Evdale Zeynike" romano çarin o, 1991 de 

çap biyo. No roman, romane heyate Evdale Zeynike yo ke o bi 
xo dengbejeko namdar o. Coka mlyane pelane romani ra tirniltim 
vennge demgbejan u luliye yeno. 

Nuştoxi no romane xo feke Ehmede Fermane Kiki ra nuşto. Seke 
nuştox Mehmed Uzun niyo, Ehmede Fermane Kiki yol Ehmede 
Fermane Kiki dengbeje Celadet Bedirxani yo. Celadet Bedirxan ke 
Suriye de ca beno, giraniya xo dano bi ziwan u edebiyate kurdki 
ser. Hesneno ke terefe Tirkiya de dengbejek:o namdar esto. Sinor 

9-Uzun, Mehmed, Siya Evine, İthaki Yayınları, İstanbul, 2005, 
10-e.c. 
11-e.c. 

Rojek jl Rojin 
Evdale Zeyniki 

ra derhas beno, ey geno beno bi Şam ke 
feke ey ra edebiyat~ kurdki ye fekki qeyd 
bikero, bigero qelem. 

Roman de, vere, Ehmede Fermane 
Kiki kilma-kilm behse xo u serebutane 
xo keno: Seni kes o, çitur ameyo Şam 
de ca biyo, roje xo çitur viyarene, Cela­
det u biraye xo Kamuran seni kes e ... 
Ehmede Fermane Kiki sitemkar o ke 
Celadeti u biraye xo giraneye ey de gi­
rewto vane illa ti bi çeku u qiseyane xo ya 
romane Evdale Zeynike binusne. V ane, ti 
dengbej i, dengbej hale dengbeji zano. 

Ehmede Fermane Kiki itiraz u 
'----------~-'' __. sitemkariya xo wina ano ziwan: 

"Lawo ezqedcl2, giraneye mi rabi­
verde. Çitur ke hetani nika mi vato şima nuşto, na sanike zi ez bivaji 
şi ma binusne. Lawo nuştiş kare mi niyo, ez westaye vatşi ya. ( . .. ) Mi xo 
teslime bexte şima kerdo, mi şerpeze mekere, ez hal-hewale nuştişi ra teba 
fehm nekena. (. .. ) Ez neeşkena luliya xo bikera qeleme. ''.13 

Axir, Ehmede Fermane Kiki Celadet u Karnurani de çare 
nevineno, dest bi romane Evdale Zeynike keno! Laje Evdali Temoye 
xeveki siqulingeko baskşikite diyo. Evdal u ciniya xo Gule se kene çi­
tur kene baske siqulingi weş nebeno. Ci re çare çin o. Roman de wina 
behse çareyi beno: 

"E kewtbiy çareyi di ma la çare bi xo xebera inan ci ra çin a, vejiya 
ame. Çare tembur (temur}, luli, venge Evdal u Gule u taniya keyeyi biye. 
Siquling sey merdimek musabi keye u inan. Temoyi o berdene deşt u wa­
reyan ra fetelnayene, Gule o şutene u kerdene pak, Evdali zi tey qisey 
kerdene, ey re deyiri vatene. "14 

Rojek, kerwanek yeno bajar. Şillye rayir ro karwani birnayo, 
xaneke bajari de mendo. Xebere şinabi qonaxa Tahar Xani ke mlyane 
karwani de, nameye xo Şex Sile, dengbejeko yernan esto. Evdal qo­
nax de dengbeje Tahar Xani yo. Tahar Xan weseneno bi Şex Sile, her 
di dengbeji meclise ey de şanene tever u kewene reqabet. Ge Evdal 
vano ge Şex Sile vano ... No tevernayiş u reqabet di roji u di şewi de­
wam keno. Cayek de no cengo yernan wina ifade biyo: 

12-Ezqeda: Yani, ez qedaye to/şima bigero, qedaye to/şima mi re bero. Kirdaski herinda na çe­
kuye de "ezbeni" esto. 

13-Uzun, Mehmed, Roj ek Ji Rojen Evdale Zeynik.e, Weşanen Avesta, İstanbul, 1995, r. 170 
1 14-e.c. 

"Go ş dare wayire sebri, çi heyf .~e bi çekuyane ma ye xaman a no lej 
neno salix dayene, la lej anegoreye zerriya hazir u goşdaran bi. Evdali 
wina vat: 

Şew a, weş şew a 
Çemi u hen! ma ser o xuş-xuş a 
Heteke ma rom, yewer uris, yewer ecem 
Venge mi luliye, ziwane mi qeleme 
Embaz u doste mi aşiq u dengbeje ma dinya 
Ez emşo vana, willayi vana 
Hetani aje ajan, xo vir ra mekero kes na şewe 

Şex Sile zi, vere, bi luliye cewab dayene Evdali, dima, bi deyire 
vatene: 

Rast a, lo westayo qedrberzo 
Şew a, weş şew a, şiiiye varena xuş-xuş a 
Gele hazir u goşdaran, Homayi kene şahid be 
Evdal o, dengbijeko namdar o 
Rihane feke geliyan o, wexte xo de biyo zergun, şax u pel dayo 
Nika kokime çuw u çoganan o, sewt ci ra nevejeno, venge xo kewto 
Ş ima ci re bivaje, wa edi xo bido kalekek" 15 

BireQsderi 
"Bire ~deri" romano pancin o, 1995 de çap biyo. No roman 

heyate Celadet Bedirxani ser o nusiyayo. Beno ke ma sey "Siya Evine" 
seba ne romanizi bivaje "biyografı-roman". 

Torne mireye Botan! Mir Bedirxani Celadet Bedirxan 1893 de 
İstanbul de ameyo dinya. Miyane mucadele u organizasyonane kur­
dan de pil biyo. Çunke piye ey Emin Ali Bedirxan miyane ne kart 
de yo. Mistefa Kemal u embaze xo ke Anqara de hukmati ronane u 
game bi game hukme xo aver bene, bedirxani İstanbul terk kene. Ce­
ladet Bedirxan şino bi Almanya. Dima şino bi Suriye, vera siyasete 
Mistefa Kemali de mucadele keno. O u embaze xo partiya Xoybuni 
ronane. No kar ke ser neşino, deste xo siyaset ra şuweno, giraniye 
dano bi ziwan u edebiyate kurdki ser. 

Ne romani de zi enstrumanane muziki ra luliye sereke ya. Nuştox 
xeyle cayan de hurdi-hurdi behse luliye keno. 

Celadet Bedirxan pehesiyayo ke terefe Tirkiya de dengbejeko 
namdar (Ehmede Fermane Kiki) esto, derbase terefe Tirkiya biyo ke 

15-e.c. 

ey bigero bibero bi Şam. Roman de feke 
Celadeti ra wina behse ne meseleyi beno: 

"Miyane çend saetan de, hurdi-hurdi, 
mi ci re behse hal-hewale xo, meqsed u 
mirade xo kerd. Ey beveng ez goşdarita. 
WCxto ke qiseykerdişe min o hebek dergo 
hisin qediya, ey kilawa xo naye bi sereye xo 
ser, ku/av eşt bi doşan ser, so/e xo ye lastikeni 
pay kerdiy u mi ra va, 'De kerem bike mireye 
mi, ma bikewe bi rayir . .. ' WCxto ke ma ber 
ra biy teber, ey dest eşt bi luliya xo, keye ra 
fena lu/i girewte. '>16 

Şam de şan kewto, biyo şewe. Şam 
hewn a şiyo, biyo xayis. Celadet Bedir­
xan u dengbeje xo çila ver de ronişte, 
dengbej luliye ceneno, Celadet zi şiiran 

vano. Nuştox a game wina teswir keno: 
"(. .. ) Ne wext u deme hewnaşiyayişi de, di merdimi, di kur de nefiyi, 

mireyeke kurdan u dengbije ey, verarda şewe de, bi forina vaye vakuri ye 
deryaye S ipi, roşniyeka sey giye estareyi ya çilayeka kane ver de, luliya he­
zar serran a kurdan cenene, luliya ko u wareyane welati goşdari kene u 
luliya ke nişane tarixeke kani ya, nuşnene." 

"Dengbij lu/i ceneno; luliya derga bariya narine yena ziwan, sewda 
u sewdadariye, hes u heskerdiş, ciyayi u hesrete, derd u keder ana ziwan. 
Biçike dengbiji bi westayi u hunermendiye qulikane lu/iye ser o feteliyene; 
zidkari u rikdariye, çimsiyayi u hesudiye,fend u ftlbaziye,fitne u fesadiye 
miyane qulikan ra şi ne u yene. (. .. )" 

Dengbej u lu1van feke luliye beno hete rasti ye feke xo, her di 
lewane xo anceno u bi nefeseke dergi luliye ceneno; venge luliye 
mireye tenamendeyi u dengbeje ey geno beno xoriniya dewr u dew­
ranan, leweye beg u mireyan, veyve u dilanan, ceng u perodayişan, 
seyd u seydbazan, egid u cengaweran ... Venge luliye inan erzeno bi 
sanikane 'Hezar u Şewek'17 ra piştiya muyek ser u beno welate hewn 
u xeyalan, welate pir u kalan." 

"Lulvanak nefeseki xorini anceno, anci lu/i ben o feke xo u cene­
no; mire u lu/van, bi venge lu/iye xasekiya cihani ro, delaliya ceneti ro u 
xezebe ce henemi ro niya dane. Veng pet bi pet ben o berz. Çikiya sewdaya 
bemirade, omide şikiyayeyi pel bi pel zerr u ruhi peşene. Poro derg, çime 

16-Uzun, Mehmed, B ira ~dere, Weşanen Avesta, İstanbul1995, r. 170 
· 17-Hezar u Şewek: Meclise şewe yo. Şan ra cemat yen o peser, dengbej cemati re "stran", sanik 

ıi hikayan vano. şewe bi no tore peropiya yena viyarnena. 

siyaye kilkerdeyi, awire nermi, bevengiya seıuda u yare, game bi game 
duri kewene. Ki/e nişena bi zerri ra pel bi pel Çimi yeni girewtene, goni 
damaran ra şip herikiyena. Venge lu/iye mire u lulvane ey geno beno, Per­
ran pe dano pira kuwtene. 

"Lu/van fok lu/iye ra veradano, bi eşq u hurmet, seke gedeyek hewn a 
bi.fışno, lu/iye kaleka xo de karyola ser o ronano. Lu/van qefeliyayo. 

"Dengbij anci dest erzeno bi lu/iye, aye beno veri feke xo u beno lut­
van; vengo zizo nermo weş e lu/iye wextan şaneno pe, dewr u dewra­
nan keno temiyan ra. Wext, dewr, tarix, hedise, merdim u merdimiye sere 
perrane astereyane hezar se?·ran e şewane Şamide şini yeni. 

"Lulvan zimbelane xo ye sipiyan tadano, ziwane xo lewane xo ser 
o fetelneno, guliya xo keno hit, çimane xo qemitneno pera, qirika xo 
keno bull, xorin-xorin nefesek anceno bi pişika xo, bi aheng luliye ce­
neno; veng ge beno berz ge beno nizim. Venge dya-dyayi ye luliye, 
perde bi perde, xo resnene bi ruhe mireyi."18 

Wexto ke venge luliya Ehmede Fermane Kiki wina perde bi per­
de reseno bi ruhe Celadet Bedirxani, o ronişto şiira xo "Bilura Min'' 
nuşeno. Nuştox hal-hewale eyzi wina teswir keno: 

"Mireyo nifi, serkare kovara Hewari, goşe ey venge nermi ye lu/iye 
ser o, qeleme des! de, kaxita sipiye ser o nuseno: 

Luliya min a şirine 
Ti ferfecir de 
Ü tariye şani de 
Embaza beembazan 
( ... ) 

"Mire qedeha xo ya eraqe Lubnani ra çend qultan şimeno, cixara­
ya xo ra nefeseki xorini anceno, sereye xo devacer keno, şopek çimgirewte 
fikiriyeno, anci agereno bi kaxita sipiye ser u nuseno: 

Venge luliya mi, · 
Ko u wareye berzi 
Heniye gul u rihani 
Eşkefte aseyi 
Goşdare to ye! 
( ... ) 

"Mire, çimi xo rezane nuşteyi ser o, tena lu/iye goşdari keno. Tena 
venge lu/iye yeno bi goşe ey. Mire, qedeha nemeete ya eraqi keno bi xo ser 
de, erdiş u zimbelane xo keno pak u nuseno: 

18-e.c. r. 182-185 

Luliya mi, venge xo berz bike! 
Dinya, sey gedayeka sawa ya 
Kewta derguşa xo; 
Venge xo berz bike luliya mi 
Ci re bilorne, ejkare ci def bike! 
( . . .)''19 

Rojek, and şewe kewta, Celadet u Ehmede Fermane Kiki şiye bi 
gorrna (mezele) Mir Bedirxani (kalike Celadeti) ser. Dengbej luliye ce­
neno, Celadet zi hal-hewale xo kaliki re bermeno. Nuştoxi wina nuşto: 

"Şewe, bevengiya şewe ... Miyane bevengiya şewe devengo nermo te-
nik e luliya Ehmede Fermane Kiki... . 

"Lu/van lu/i ceneno, .fikiriyeno; emre xo ye extiyari ser o, qedere xo ye 
balkişi ser o fikiriyen o; dewa xo yena vir, bane xo yeno vir. (. .. ) desane 
keyeyi ra tifing, xencer, is tireye xezal u peskoviyan, u lu/i dardekerde ye. Ti­
.fing inan parezneno, xencer tore u edefi pir u pirbaban o, istireye xezal u 
peskoviyan zi rayiri wareyan, ko u gerisan nişan dano bi inan. Xora lu/i 
heyate inan a, venge dewr u dewranane inan e viriraşiyayan a. Lu/i sirr 
u efsune inan a. Seni ke bane inan him, estun, kutek u kiranan ser o awan 
bene, heyate xo ye dewe zi veng u awaze lu/i u lulvanan ser o awan beno. 

"Venge lu/iye, dos te teyr u turan, embaze vaye ko u wareyan. Lu/i, es­
tuna şevbuherkcl0 mi re, beg U giregiran, yara yeweka şewane dergan C zi­
misfanan ke vere adire lojinan de viyarene. 

"Lu/van guliya xo keno hit, ziwane xo lewane xo ser o fetelneno, 
hebek feselneno u aneina lu/iye ben o bi feke xo, ceneno u fikiriyen o; em re 
xo biyo se, e rojane gedeyiye ser ra se serre rengini viyarte ... Fikiriyeno; 
dewa qedeyiya xo yena viri, pes u deware dewe yene vi ri (. .. ) Guwane 
miyan pirri şit biy. Beriwane ke çicike xo sey say u porleqalan e, şiyene bi 
guwane miyan ver. Venge teyr, mi u beriwanan kewtene bi temiyan. O 
venge lu/iye. Luliya şiwane u lulvanan ... " 

"Geladet Beg, begzadeyo istanbulij, la piye Sinem u Cemşide şamiji, 
venge luliya Ehmede Fermane Kiki goşdari keno u ripeleke kovara xo 
Hawari ke edi nevejiyena, akeno u hedika çend rezane şiireka derge waneno: 

Ku yo Cudi, ku yo Herekol, ku yo Kepir? 
Ku ye wareye Mir Bedirxani, bave Teli, ku yo, kami berd?'121 

19-e.c. r. 225-228 
20-Meclise şewe yo. Şan ra cemat yeno peser, dengbej cemati re "stran", sanik ıi hikayan vano. 

şewe bi no tore tereyra yena viyarnayene. 
21-e.c. r. 225-228 

Roşni Sey Evine-Tari Sey Mergi 

No roman romaneşeşin o, 1998 de çap biyo. Ziwane xo alegorik 
o. Hediseyi "Welate P'ıli" de viyarene. Welato Pil çend welatan ra yeno 
meydan; Welate Vakuri, Welate Başuri. Welate Dengizan, Welate Go­
lan, Welate Koyan. Welato P'ıl terseno ke xo miyan de parçe bibo. We­
lato Pil zulmkar u kolonyalist o. Mabene Welate Pili u Welate Koyan 
de ceng esto. Eskeran idareye Welate Pili girewto bi xo dest. 

Baz u Kevoke qehremane romani 
ye. Her di zi Welate Koyan ra ye. Baz 
hina ke pizez biyo dewe xo arney veş­
nayene, şare xo ameyo qir kerdene, bi 
deste Welate Pili ameyo weye kerde­
ne, ordiya Welate Plli de ca girewto; 
esl u fesle xo ra xeberdar niyo. Kevo­
ke zi hina ke pizez biya dewa xo arne­
ya tal ( veng) kerdene, Welate Plli de pil 
biya, paytexte Welate Pili de universite 
wendo; esl u fesle xo ra xeberdar a. 

Baz u Kevoke Welate Koyan de 
yene teduşt. Welate Koyan de ceng esto. 
Baz esker o, Kevoke gerila ya. Kevoke 
esir kewena bi Bazi dest. Mabene her 
diyan de cenge çekan qediyayo. Cenge 
hisan, benginiye u zerrl dest pekerdo. 

No roman hete muzik u enstrumanane muziki ra sey romanane 
binan "dewlemend" niyo. Nuştox dergüdila behse enstrumanek 
nekeno, veng u awaze ci teswir nekeno. Çend cayan de nuştox behse 
marşane eskeran, behse muzike reqsi (dans) keno la zede ser o 
nevindeno. Wexto ke nuştox peyi ser u behse domaniya Baz u Ke­
voke keno, çend cayan de behse dengbej, beriwan, deyir u duanane 
Welate Koyan keno. La ninan ser o zi zede nevindeno. Cayek de 
gerilayek yew deyire vano.22 Nuştoxi hebek veng u hewaya ci teswir 
kerdo. Deyire ziwane Welate Koyan ra ya. Cayek de zi Kevoke ziwane 
dayika xo ra deyirek vana.23 Venge xo nerm, venge xo xemgin, venge 
xo derd u keder ... La her di tena bi venge sadeyi. .. Tede enstruman 
çin o. Keso ke romanane binan e nuştoxi ra biyo bengiye venge luliye, 
ne romani de beriya ci keno! 

22-Uzun, Mehmed, Aşk Gibi Aydınlık Ölüm Gibi Karanlık, (Kürtçeden Çeviren: Muhsin Kı­
zılkaya) Gendaş Yayınları, İstanbul, 2000, r. 45-46 

23-e.c. r. 264 

/ Haware Dicle- I, - II 

"Haware Dicle" romano hewtin o, cildo veren 2002 de, cildo diyin 
2003 de çap biyo. No roman formeke şevbiherkan de yo. Dengbej 
Biro vano, "Şima ~aşt, ez zi vana. ~n4ile tabifışne u goş bidene 
viriraşiyayan ser." U dest pekeno, çend şewi behse mireye Bo tani Mir 
Bedirxani keno. Şexsiyet u hediseyane e demi ser o goşdaran de qi­
sey keno. Denbej Biro şewa peyene vano "De qendile bitefene u şore." 

Her di cildane ne romani de sera-ser linga merdimi dengbej u 
luliyan ra rast nebena. Hema-hema her ripel de venge awaze inan 
esto. Ver u verarde pirri şiwane u berivan e! 

"Ap Xelefesle xo ezidi bi, dima bibi musluman; kar it bare XO şiwaneyiye 

biye, bi renge venge XO it /u/iya XO ya şeşqu/ikine kewtene qa/ib bi qa/ib. 
Hem westaye vengan hem zi westaye lu/iye 
bi. Sey venge xo luliya xo zi, vere, xizmete 
pesi de biya, dima xizmete insanan de . .. 
Hende insanan pes zi, bilxassa miyi, 
nemedare heyate ey e neçari biy. Ey ziwane 
inan ra, inan zinefes it luliya ey ra zaf weş 
fehm kerdene. >24 

"Mi ra teber, meclis heme weriştbi 
pay. Dengbij it sazbend it lulvanlmeclisi 
venge xo birnabi, her kes pay ra it ez goş­
dar kerdene, hurmet it rezdariya xo nişan 
dayene. >2s 

"( .. .) heyate Ap Xelefi ra ey re 
fena şiwaniye, lu/iye, deyir~ venge xo it 
meseleye xo mendbi, ( . .. ) luliyeka kaneya 
deyirane kanan ra yadigar mendiye ( ... ). 
Huyayiş, kaykerdiş, deyirvatiş, lulicenayiş 

it ge-ge qiseykerdişe mi ra niya mede mevaje ke ne qet çetiniye it derd­
keder nediyo (. .. ). ''26 

"(. .. ) dormeye heniyane binan e La/eşi de kom biyene, miyane venge 
lu/i, def it tembitran de şex it qewalf27 goşdaritene ( ... ) 

"Mi uca fehm kerd ke kelam, .qewl, lu/i, de( it tembitr seba ezidiyan 

24-Uzun, Mehmed, Diclenin Yakanşı, (Kürtçeden Çeviren: Muhsin Kızılkaya) Gendaş Yayın­

ları, İstanbul, 2002, r. 45-46 
25- e.c. r. 83-84 

26-e.c. r. 100-101 
27-~wal: Baweriya ezidiyiye de keso rayber. İtiqade ezidiyan de şex esto, şexi dima qewal esto. 

heyat o. (. .. ) Qewl, lu! i u deyirane kurdki timutim hizeko manewi dayeni 
ezidiyan. ( .. . rıs 

"(. .. ) Go ş bide guvayişe vaye koye Cudi ser, goş bide venge luliya 
şiwaneyi ser. 

"(. .. ) venge luliya şiwaneyi de hediseye vizerini kedernaki. . . 
"(. .. ) Wa, va bi venge lu/iye, dengbij (. . .) bibo yew (. .. )"29 

"Qeraxe Dicle yokebi awaze dengejan u venge luliyane şiwanan a 
şen biyene, nika tede girm-girma çekan bi.(. .. )" 

Welhasili kelam; veng u awaze dengbejan u lu1iye wina dewam 
keno şino ... 
~y wina biyo? Muzike kurdan de caye dengbejan u lu1iye çi 

yo, yene çi mana? Nuştoxi vato, "Seni ke hane inan him, estun, ku­
tek u keranan ser o awan bene, heyate inan e dewe zi veng u awaze 
luli u lulvanan ser o awan bene."Nuştoxi no ifade Ehmede Fermane 
Kiki ser o vato. La şexse ey de heme milete kurdan qest kerdo. Ma 
no tesbit rast o? Nuştoxi romanane xo de qey hende giraniye daya bi 
lu1i u dengbejan ser? 

Luli enstrumaneka komplekse niya. Viraştişe aye zor-zehmet 
niyo. Dar ra viraziyena, zil ra viraziyena ... Tede peropiya hewt-heşt 
quliki ... Vengo ke ne qulikan ra vejiyeno zi peropiya yew u nem 
oktav (game) o. Probleme xo ye akordi çin o. Akorde luliye xirabe 
nebeno! Lahele dare aye maseno u deforme bena. O wext ci ra veng 
weş nevejeno. Seba ke dare xo nemaso u deforme nebo, darane huş­
kan/petan (sey şimşirere) ra viraziyena. Serrane peyenan de metal u 
plastik ra zi viraziyena ke ne masena ne zi deforme bena. 

Luli enstrumana komelane koçheran a. Hesas niya. Ne hende re­
het şikiyena ne zi probleme xo ye akordi esto. Merdim eşkeno xo rey­
de sey çuyi bifetelno. Senike qam-qilafete xo ra manena çuyi, hina 
zede anegoreye zerriya koçheran a. Terze heyate koçheran luliye re 
dest dano la enstrumanane hesasan re dest nedano. Xora luli, esas 
enstrumana şiwanan a. 

Ma kurdi pero lu1i cenene? Miyane heme komelane kurdan de ca 
u manaya luliye eyni yo? 

Ney! 
Kurdi mileteko mu1ti-kulturel i. Ciya-ciya komelan ra yene mey­

dan. Wayire çendaye lehçeyan e, çendaye din u mezhebe xo este. 
Ku1ture xo, terze heyate xo, edet u toreye xo yewpare niye. Ne heme 

28- e.c. r.193 
29-e.c. r. 225-226 

kornel bi kornel vuriyene. Terze rnuzıke xo u enstrurnanane xo zi yew­
pare niye, kornel bi kornel vuriyene. Mlyane taye kornelan de giraniye 
ternburi (saz) ser o ya, mlyane tayenan de def u erbane, ye tayenan 
de luliye ... Ma vaji ke mlyane elewi u yaresanan de caye ternburi 
xeyle-xeyle eziz o. Ne korneli ibadete xo bi ternbur kene. Tena ibadet 
de ney, herne heyate ne kornelan de tenbur esto. İnan re biyo ruh u 
rnanewiyat. Wina aseno ke ternbur bi deste ne kornelan, bi deste kur­
dan icad biyo, mlyane ciya-ciya kornel u rniletan devila biyo. La seni 
ke herne kurdiluli necenene, herne kurdi ternbur Zl necenene. Çunke 
enstrurnani goreye terze heyate komelan vuriyeno. 

Tembur enstrumaneko kompleks o. Viraştişe ey rehet niyo. Ci re 
daro xususilazim o. Dare xo gani hurdi-hurdi, tenik-tenik bero taş­
tene. Dare xo yo pet çiqas weş bero taştene, venge xo hende weş u hol 
vejiyeno. Dar bi tena sereye xo bes niyo. Teli, perdeyi, goşi, berzin ... 
Ye her teli xususiyte xo ciya yo. Tembur hete vengan ra xeyle-xeyle 
dewlemend o. Akorde xo hesas o, ci re westayiye, hunermendiye la­
zim a. Tembur anegoreye terze heyate koçeran niyo, enstrumane· 
komelane cayibiyayan (bi tirki: yerleşik) o. 

Mlyane kurdan de seni ke eşire kirdası (kurmand) bade-bade 
cabiyaye (bi tirki: yerleşik) b iye u hina zi ta ye eşire. xo koç er e, ens­
trumana inan a serekiye luli ya. Lahele senike eşire kirmancan (za­
zayan) koçer niye, mlyane kirmancan de sey kirdasan koçeriye çin a, 
kulture xo kulture dewan u cite yo, enstrumane xo yo sereke teq:ıbur 
o. B ade, bi tesire din u ltiqadi kirmancane ceri (kirde suni) fek tem­
bur ra veradayo. Kirdasane elewiyan zi eyni semed ra dest bi tembur 
kerdo. Tirkane elewiyan zl. .. 

Miyane eserane kirdasan (kurmancan) de dengbejiye menşur a 
ke na zi xususiyete komelane koçheran o. Terze dengbejan u terze 
hozananlşairan/aşiqan eyni niyo. Dengbeji ca bi ca gerene, sanikan 
vane, "stran"an vane. Terze "stran"an sey terze kilaman (deyiran) niyo. 
Kilaman de peyme esto; taye bi ll heceyan a yene vatene, taye bi 7 
heceyan a ... "S tran'' an de peyrne çin o. Kilarnı bi enstrurnanan a yen e 
vatene. "Stran"i tirnutirn bi enstrurnanan a nene vatene. Selim Terno 
vano, "Nebeno ke ma 'kilarnan' ra bivaje 'starn'. 'Stran'an de peyrneye 
heceyan ('hece ölçüsü') çin o u her dem bi entrurnanan a nevajiyene. 30 

Sanike ke dengbeji v.ıne, sanike hazir e; sey Mern u Zin e, Siyabend u 
Xece ... Enstrumane dengbejan çin e. Ca-ca xo de luliye fetelnene. La 
seni ke mumkin niyo ke rnerdirn eyni deqa hem luliye biceno u hem 

30-e.c. r. 262 

zi bivajo, venge dengbeji ü venge lullye 
temiyan de neneqişiyene, yewbini ra 
dya manene; Ewro terze dengbejan 
hina zede wina yo: Tizbiye gene xo 
dest, dest erzene bi kerrike goşi, hayy 
haa hill ... kene. A game ke çi ame bi 
fek ... Muzike xo beritın u bepeym u 
beenstruman o.Tena vengo silt ü sade ... 

Mlyane eşirane kirmancan (zaza­
yan) de btlxassa mlyane kirmancane 
cori (zazayane elewiyan) de dengbej 
ney, hozan/şair esto. Yew komeli ke 
koçeriye ra fek verada ü bi komelo 
cabiyaye, hozanllşairi caye dengbejan 
gene. Enstrumane xo zi vuriyeno, lull 

şina, enstrumaneko bin yeno. Mlyane kirmancan de no enstruman 
tembur o. Keso ke tembur ceneno ü van o, ci re "hozan", "şair" yeno 
vatene. Seyid {lızi xo re "şair" yani "hozan" vato. Kilarnane ey ra 
nimüneye: 

"Efkar meke şaire mi, eye to berat o 
Maya mi loqme dapiye mi zerre Heq viraşto." 
Yani, xem meke şaire mi, e to berat o; maya mi loqme dayo piye 

mi, zerriya Heqi viraşta. 
"Vaje şaire mi vaje di na tim ma goş do" 
Yani vaje şaire mi vaje wa dinya timütim ma goşdar bikero. 
"Uşira xo ceno, şaire mi kata?" 
Yani, uşira xo geno, şaire mi kam het a {se ra) şino? 
Terze dengbejan ü terze şairan eyni niyo. Şair hina zede xo reyde 

tembur çarneno. Taye şair! este ke tembur ra teber yewna enstruman 
xo reyde çarnene. Mesela, enstrumane Sile Qiji kemançe yo. Şair hem 
ceneno hem vano. Her di vengi temiyan de yewbini ternam kene. Va­
teyan de peyme ü ri tm ü aheng esto. Şair! bi xo ge-ge dewe bi dewe 
feteliyene, ge-ge Zl şar bi XO şino bi diyare inan, hal-hewale XO inan re 
vano. Ma vaji, keseke xo merdo. Şair! re behse e kes! keno. Şair, vere, 
hikaya e kes! goşdareno, dima enstrumane xo geno bi xo dest ü kila­
me erzeno kese merdeyi ser. 

Şair be enstruman nebeno. Mlyane kirmancane cori de tena cini 
sey dengbejan be enstruman vane. Enstrumancenayişe ciniyan eyb 
yeno diyene, coka cini tena bi venge silt-sadeyi vane. (Labele bade-

44 

ww
w.
ar
si
va
ku
rd
.o
rg



bade, ciniyan zi dest eşt bi enstruman.) Ciya-dya sebeban ra bo zi 
terze ciniyane kirmancarre cori u terze dengbejan eyni yo. 

Seserra vistine de kulture eşirane kirdasan xeyle-xeyle bl populer. 
Hem e kurdi bi ne kultur! arney zanayene. Kulture ma yo dewlemen­
do rengin siya na populeriye de mend. Beno ke ez vaji kurdi herna­
berna pero kewtiy bi vaye na populeriye ver. İnan bi ne çimi xo ra niya 
da, miletane binan zi bi ne çimi ewniya inan ra. Sazge u dezgeyane 
ma zina populeriye rateber tabaneard xo vir. Ewro behse muzike 
kurdan ke bi, hema dengbeji u luliye yena vire merdiml. Edebiyat u 
huner de veng u awaze ninan esto, timutim behse ninan beno. Meh­
med Uzun zi kewto bi ne vay! ver. Romanane xo de timutim heyate 
eşirane koçeran romantize keno. Şiwaneyi, berivani, dengbeji, miyi, 
xeymi, lullye ... Ca-ca wina behse xeyman keno ke ti van! qey qesr u 
qonaxan teswir keno. Mehmed Uzun hem kewto bi ne vay! ver hem 
zi hez dayo bi ci. No va bi eserane ey hina zede biyo pet. 

Ez hevidar a ke kurdi hina zede milete xo ye multi-kultureli nezdi 
ra nas kene, qiymete dara xo ya rengina wayire şax-şafılan zane. Dare 
tena bi yew şax nebena! 

BERE 

Bere bira 
Vaje mi ra 
Pexamberi 
Ma r'reberi 

Bere dedza 
Vaje leza 
Bike ferza 
Meverd qeza 

Bere lajo 
Pi to r'vajo 
Bi destmajo 
Bik nimajo 

Bere bawo 
Vaje lawo 
Laj ü keyna 
Yewvinena 

Bere daye 
Vajewaye 
Laj ü vewi 
Mireyewi 

Heınid HOZAN 

Bere keyna 
E' to r'vana 
Ti se kena 
Newanena 

Bere bapir 
Vaje dapir 
Ma weş zani 
Dinya fani 
Bere heval 
Vaje delal 
Awa zelal 
To re helal 

Bere Hemid 
Vaje medd 
To re şiret 
Mekxiyanet 

HETE ŞUXULNAYİŞE ZIWAN Ü IDYOMAN 
RA TEHLILE HIKAYA "BEYI SE BENA?" 

BilaiZİLAN 

l.DESTPEK 

Edebiyate modern e zazaki bi kovara Tirije serra ı 979 de dest 
pekerdo. Mehemed Malmisaniji nuşteye tewr vereni ye moderni 
weşanayi. Hikaya yewine ya kirdki (zazaki) zi serra ı 980 de bi nameye 
"Engişte Keje" hete Malmisaniji ra bi mexlese M. Birinciari kovara 
Tireje de weşaniyaya. 1 Na hikaye serra 2005 de ''Antolojiye Hikayane 
Kirmaneki (Zazaki)" derayna weşaniyaya.2 

· 

B ade ı2e el ula ı 9801 gelek nuştox ü roşinvire kurdan şibiy Ew­
ropa. Ewr~pa de gelek kovari arney weşanayene ke ninan ra yewe 
zi Çira bi. Serra ı995 de humara bireyine ya Çira de hikaya diyi­
ne ya kirdki bi nameye "Derde Derweşi" hete J. İhsan Espari ra 
weşaniyena.3 Na hikaye '~ntolojiye Hikayane Kirmaneki (Zazaki)" 
derayna weşaniyaya.4 Ne wextan de di hikayeye Serdar Roşani ke 
kurmaneki ra tadiyaye kirmaneki (zazaki) serrane ı995 ü ı996 de 
hümarane 2 ü 5. ye kovara Çira de weşaniyaye. Nameye ne hikayan, 
yewe "Bireane Diyarbekiti ra Mektubeke" ü ya bine "Gozere" yo. 
Ne hikayeyi zi '~ntolojiye Hikayane Kirmaneki (Zazaki)" de ~ayna 
weş~niyaye. 5 

1-M. Brindar,"Engişte Keje", Tirej: Kovara Çande ıl Pişeyi, Hejmar: 2, Sal1980, İzmir, r. 32-37. 
O ke neql keno: Roşan Lezgin, "Kirmacki de Averşiyayişe Hunere Hikaye", http://www.za­
zaki.net/yazi/kirmack-de-aversyays-huner-hkaye-101.htm 

2-Munzur Çem, Antolojiye Hikayane Kirmaneki (Zazaki), Weqfa Kurdi ya Kulturi Li 
Stockholme, Stockholm 2005, r. 57-63, O ke neql keno: Roşan Lezgin, "Kirmacki de 
Averşiyayişe Hunere Hikaye", b.linke coren 

3-J. İhsan Espar, "Derde Dewreşi", Çira, Kovara Kulturi-Kovara Komelaya Niviskaren Kurd li 
Swede, Hejmar 3,İlon 1995, Stockholm,r. 55-70, O ke neql keno: Roşan Lezgin, "Kirmacki 
de Averşiyayişe Hunere Hikaye", b.linke coren 

4-Munzur Çem, Antolojiye Hikayane Kirmaneki (Zazaki), Weqfa Kurdi ya Kulturi Li 
Stockholme, Stockholm 2005, r. 31-56, O ke neql keno: Roşan Lezgin, "Kirmacki de 
Averşiyayişe Hunere Hikaye", b.linke coren 

5-Munzur Çem, ecv 

47 

ww
w.
ar
si
va
ku
rd
.o
rg



BEYI SE BENA? 

Serra 1996 de kurde zazayi ke 
Ewropa de mendene Swed de bi 
nameye "Gruba Xebate ya Vateyi" 
kom biy.6 Na grube serra 1997 de 
Swed de kovara Vtıteyi vete. Serra 
2003 de İstanbul de Weşanxaneye 
Vateyi roniya u kovara Vateyi hini 
İstanbul de arneye çap kerdene. 
Na kovare hetan120101 34 humari 
vejiyaya u weşana xo hema zi de­
wam kena. 7 Hetani ewro zaf xebate 
edebi ye kirdkl na kovare de neşr 
biy. 

Hikaya "Beyi Se Bena?" ke ma 
ser o ne tehlili virazeru, nameye 
kitabe hlkaya ye ].İhsan Espari yo. 
Na hikaye, tewr veri 1997 de kova-
ra Vtıteyi de humara 2, 3 u 4. de qi­

sim bi qisim weşaniyaya (8). Qismo yewin kitab deripele 1-19, qismo 

diyin kitab deripele 19-43, qismo hlreyin ke kovare de weşaniyayo, 

kitab de ripele 43-62 miyan de ca girewto. 
Bade, ma vinene ke humara 8. de Roşan Lezgin yew nuşteye 

xo de hlkaya İhsan Espari rexne kerda. R. Lezgin, no nuşteye xo de 

tewire na hikaye rexne keno u hete şuxulnayişe ziwan1 de nuştişe 

taye çekuyan ra i tiraze xo vano. 9 Rayna eyni humare de J. İ. Espar, 

bi nuşteyeke dergi cewabe rexneyane Roşan Lezgini dano u mlyane 

ne cewaban de derheqe hikaya XO de Zl gelek melumatan dano U 

rexneyane Lezgini ra xo paweno.10 

Hikaya "Beyi Se Bena?" bi nameye ke kovare de weşaniyaya, hadi 

bi eyni narneyi 2004 de hete Weşanxaneye Vateyi ra çap biya.11 K.itab 

6-Grılba Xebate ya Vateyi: http:/ /www.zazaki.net/html_page.php?page=gruba_xebate 

7-Kovara Vateyi: http:/ /www.zazaki.net/html_page.php?page=vate 

8-J. İhsan Espar, BeyiSe Bena?, Vate, Kovara Kulturi, Numre: 2, Payiz 1997, Stockholm, r. 77; 

İhsan Espar, BeyiSe Bena?- Il, Vate, Kovara Kulturi, Numre: 3, Zimistan 1997, Stock­

holm, r. 50;J. İhsan Espar, BeyiSe Bena?- III, Vate, Kovara Kulturi, Numre: 4, Wisar 1998, 

Stockholm, r. 79 
9-Roşan Lezgin, "Boya Welati", Vate, Kovara Kulturi, Numre: 8, Hamnan 1999, Stockholm, 

r.62 
10-J. İhsan Espar, "Derheqe Boya Welati De", Vate, Kovara Kulturi Nurnre: 8, Hamnan 1999, 

Stockholm, r. 7 6-79 

11-J. İhsan Espar, Beyi Se Bena?, Weşanxaneye Vateyi, İstanbul, 2004 

de tena yew hikaye ca gena u na hikaye qase 60 ripeli ye. Bi no ha~a 
merdim şeno sey yew hikaya derge bihesebno. Hikaye çi moc ke ko­
vara Vateyi de weşaniyaya, no hewa zi kitab de ca girewto. Tena, çend 
cayan de ke xeletiye herfan biye, arneye rast kerdene. 

2.KUNYE 

Nameye nuştox u kitabi: J. İhsan Espar, BeyiSe Bena? 
Weşanxane: Weşanxaneye Vateyi 
Tarix, caye çapkerdişi, ripel: Payiz 2004, İstanbul, 62 ripeli 

3. TEHLİLE MEWZUYE HiKAYE 

a. Mewzu (Babete): Hikaye de yew ciniya viyamenda ke merdeye 
aye raşti de nemerdo, tenavindi biyo u tay çi ye nebaşi ke na cini sereyi 
ser de yem~, ninan ra behs beno. 

b. Xulasa: Hesen Axayi re xebere yena ke laje ey esker de merdo. 
Dewe de xebera merge Serdar! vila bena. Hesen Axa yew het ra laje 
xo re dejeno yew het razi hale veyva xo ser o fikiriyen o. Seba ke dewe 
de derheqe veyva ey Beyi de zaf qali vajiyeni, H esen Axa veyva xo, laje 
xo ye binike zewejnayeyo, ey re mare keno. Na ray beneteye di veyvan 
de qewxe u behuzuri yene meydan u Beyi wazena ke xo axur de bixe­
neqna. Lahele vistiriya aye peaqliyena u aye xeneqnayiş ra xelisnena. 

Rojek eskeri yeni dewe u bene memane zamaye Hesen Axayi, 
Mela Mehmudi. Yew esker Beyi sere ortmeyi de vineno u çim şik­
neno. Bengi zi ne hale eskeri vineno u eskeri kuweno. Lahele bade, 
eskeri yene dewe Bengi u Mela Mehmudi piya bene dekeni hepis. 
Semedo ke her di laji zi Hesen Axayi dest ra şiye, Hesen Axa zaf 
qehiriyeno. Demeyek viyareno, laje Hesen Axayi ke esker de vindi 
biyo u inan vato qey merdo, yeno dewe. Hikaye bi arneyişe laje 
vindibiyayi qediyena u bi persa "Beyi nika se bena?" qediyena. 

c. Strukture Mewzuye Hikaya: Hikaya "Beyi Se Bena?" new 
qisman ra arneya meydan. Ne qisimi bi numre bellikerde niye lahele 
beneteye her qisimi de hire he bi estareyi (* * *) roniyayi u bi no hawa 
babeti yewbinan ra ciya biye. 

Hikaye, bi behse Hesen Axaye Sayereki u dewa Sayereki dest 

pekena. Verni de teswire dewe, hane Hesen Axayi u Eyniye Derdi 
beno u meseleya ne eyni vajiyena. Hem meseleya eyni de hem cayane 
binan de behse çiye folklorikl beno. (r. 9, 57) Qisme binan de nuştox 
fesal-fesal dekeweno mlyane hikaya xo ya esası. 

Nuştoxi hikayebiçime xo vata. Lahele zaf cayan de biçime qeh­
remanan zi hikaye dewam kena. Bi xususi, wexto ke miyane hikaye 
de qehreman ewro ra şero zemano vıyarte, o wext hikaye bi çime 
qehremani dewam kena. Hikaye de Hesen Axa u Geloye Xinti ser o 
ca-ca no uslub ameyo xebetnayiş. 

Nuştox zaf rey teswire cayan u merciiman keno. Mavajin wex­
to ke Beyi ra behs keno bi hawayeko derg şekl u şemale aye teswir 
keno. (r. 17) Serqehremanane hikaya de tehltle psikolojik! zi este. Bi 
taybeti, Geloye Xinti ser o tehllie psikolojik! zafl. (r. 24-32) 

Hikaye de taye cayan de bi feke qehremanan behse baweri (din) 
beno. Ge-ge bi çimeke objektifi, ge-ge zi bi çimeke rexnekerdişi 
behs beno. Miyane hikaye de zaf cayan de behse tarixe kurdan beno 
u bi hise milli taye meseleyi vajiyene. Mavaji, verniya hikaye de 
qiseykerdişe Hesen u Huseyn Axayi de hete cuntaya 27 gulane 1960 
ra surgunkerdişe kurdan viyareno (r. 15). Dima ke heyate Geloyi ra 
behs beno, Şex Eliye Pali ser o fıkre baweri u dini ra bi hewayo derg 
u bi çime rexneyi yeno behs kerdene. Reyna, analize karaktere Şex 
Efendi u Geloyi de dewaya kurdayeti vajiyena. Wexto ke Hesen Axa 
meseleya Beyi ser o, fıkiriyeno şino vere resme Şex Evdirehimi ke 
wazeno tede ardim biko u derg u dila fotografı reyde qisey keno. 
Ewta de meseleya Şex Evdirehimi ra behs beno ke çawa camerd u 
egid biyo u derheqe merge ey de malumat diyeno. 

Peyniya hikaye de wexto ke Geloyo Xint vejino hani ser u veng 
dano dewijan, weyra de tay edete dewijan xirab vineno, vera eskeren 
de tersayişe dewijan rexne keno u belısa yewbiyayişe kurdan keno (r. 
61). Ma ney ra ma fehm keni ke nuştox wazeno ke meseleya Beyi ser 
o yew fıkro neteweyi zi bido wendoxan. 

ç. Ca u Wext: Hikaye, esas dewa Sayereki de viyarena, ge-ge 
hikaye de caye binan ra zi behs beno. 

Wext tam diyar nebo zi ma diyaloge Hesen u Huseyn Axayi ra 
fehm keni ke serra 1960 ya, Tirklya de ixttlal biyo, cuntaya Cemal 
Gınseli biya hukmat u taye kurdi hetani Sewas surgun biye. (r. 15) 

d. Qshremane Hikaye: Hesen Axaye Sayereke (Hesene 
Selimani), Perixani (ciniya Hesen Axayi), Huseyn Axa (piye Beyi 

u datzaye Hesen Axayi), Derdi (ciniya Huseyn Axayi u maya. Beyi), 

Serdar (lace Hesen Axayi), Beyi (Ciniya Serdar! u veyva Hesen 

Axayi), Bengi (lace Hesen Axayi), Ziravi (clniya Bengi), Mela Meh­

mud (zamaye dewe), Hesiba (ciniya Mela Mehmudi, waya Hesene 

Selimani), Gelo (Geloyo Xint), Bilal (Kerwa Bilal), Çawuş (cendirme). 

4. TEHLiLE ZIWANE HiKAYE Ü iDYOMi 

a. Hete Ziwane Standardı ra: Seba ke na hikaye veri kova­

ra Vateyi de neşr bibi u o çax hema derheqe kirdki (zazaki) de taye 

çiye standardı tesbit nebibiy, hikaye de taye cayan de çekuyi bi feke 

mehelli nusiyaye. Mesela, taye çekuyi ke gani piya binusiye, ciya 

nusiyaye. Mavaji, tede sey "te de"; peser sey "pe ser" nusiyaye (r. 19). 

Sernede izafeye maki, "-i" xebetniyayo lahele nika standard de "-e" 

ameyo qebul kerdene. Nuştoxi hete zemire şexsan ra ziwano standard 

uxul M ı " " " " "A " H . d "k " d A "d " 
ş nayo. ese a; ey , aye , ınan . erın a o e zı o ame-

yo xebetnayene ke no standard o. Lahele hete zemire işareti de feke 

m elleili şuxulnayo. Mavaji, h erinda "a" de "aw" xebetnayo. Rayna ma 

vinel}e ke herinda edate "bi" de "ebi" ameyo şuxulnayene. Sewbina, 

taye kelimeye ke bi feke mehelli nusiyaye, ne ye: vişer, hutin, tetun, 

tinc ... 
Hikaye, çiye ke ma cor ra vatiy, inan ra teber, bi ziwaneko standard 

u fesih arneya nuştiş. WeXt:o ke merdim waneno, seke ewro nusiyayo, 

ci ra weş fehm keno. No zi yew het ra nawneno ke standarde kovara 

Vateyi bine xo dekerde u saxlem o. 

b. Çekuye Tekrarbiyaye u DUeteyi: Hikaye de zaf caran di çekuye 

tekrarbiyayeyi ke sey "ge-ge", "verra-verra", "yew bi yew", viyareni. 

Reyna çekuye dileteyi zi sey "rut u repal" , "zem u zuran'', "tarr u turr", 

"dije-mije", "taket-naket", "inheta-aheta'', "exxayni-puffayni", "nayni­

rijnayni", "naşt-daşt", "tarr u turr", "çiy-miy" miyane hikaye de gelek 

cayan de viyarene. 

ç. Çeku u Terme Dewan: Seba ke hikaye dewe de viyarena, gelek 

çeku u terme ke hina zaf dewan de şuxulniyene yan zi derheqe de­

wan de y_e, zaf viyareni. H ete cografya ra nameye dewan "Sayereki" u 
"dewa Binekoy"; nameye eyniyan. Nameye "Eyniye Sayereki", "Eyniye 

Derdi"; nameye cayan "bostan", "goli", "axpin'', "axir" u sey inan 

zaf çekuyi viyarene. Nameye daran ra "dehler, sayer, mişmişer, 

alunçer, saluncer, navler, murwer, encilewr, mazer" u sey ninan 

tayna nameye daran miyane hikaye de vi'yarene. Kare dewe ra: "ci­
tekerdiş, çinayişe terkan, birnayiş ı1 piştişe rezan, awdayişe hegayan, 
velgbimayiş, bostanawdayiş, xetekendiş, eşefekerdiş ı1 sey ninan taye 
çekuye bini viyarene. Nameye bini ke eleqeye inan ı1 heyate dewe 
esto, ne ye: "ortme, nazbali, maxi, mirdaqi, meneb, lindan, huwe, ariş, 
zixere, toxim, şirne, fıraq, niqr, leye mehsiri, tar ı1 turro wişkkerde, 

• A " 
nıvı.n ... 

d. Vateye Verenan, Zewti u Teşbihi: Zaf cayan de nuştoxi vateye 
verenan, teşbihi ı1 zewti şuxulnaye. Vateye verenan ra, "Humay da 
Humay girewt", "Tasi ke raye çiringay, ha zuri ha raşt, ra ye çiringaya''; 
teşbihan ra "tinci eyni sey qutiya tutine to bereqiyayni", "ride Heseni 
ra ewniya ki sey şewi tari biyo"; zewtan ra "Mela key inan bixerepiyo" 
ma şeni sey misali nişan bide. 

e. Şuxu.lnayişe İdyoman: İdyomi, dewlemendi ı1 rindiya ziwani 
nişan dane ı1 esaiete ziwani nawnene. Merdim eşkeno yew paragraf 
bi yew idyom izah biko. Mlyane idyoman de tarix:, orf ı1 adete mileti 
ca geno ı1 xezineya kultur! muhafeze keno. Heto bin ra zi nuştiş ı1 
qiseykerdişi de şuxulnayişe idyoman nişan dano ke nuştox yan zi qi­
seykerdox hakime ziwani yo, eleqeye ey ı1 ziwani zaf xurt o. 12 

Hikaya "Beyi Se Bena?" de hete şuxulnayişe ziwani ra tewr muhim 
belki zi xebetnayişe idyoman o. Ki tab 62 ripelan ra ibaret o ı1 tede 70 ra 
zede idyomi este. No zi nawneno ke nuştox hete idyoman ra hikaya xo 
gelek dewlemend kerda ı1 tekillya nuştoxi ı1 ziwani zaf xorin a. 

e. idyome ke Ameye Tesbit Kerdene: İdyome ke kitab de 
viyarene ı1 ma tesbit kerdi 73 heb e. İdyomi kitab de miyane cumle 
de çi hawa ı1 kam ripel de viyarte, e zi piya nı1siyaye. 

pişa xo xişn biyayene: Lahele semedo ki, pişa sa yerekijan bin ey 
xişn bena, ebi laceke binekoyiji qayil nebeni ı1 keyneki nedani. (r. 8) 

aqil :firnayene: Lacek na keyneki ser o aqil fırneno ı1 yaban ke­
weno. (r. 8, 17) 

pore kesi sipi kerdene: Heyana ki tetun erinayni çend muye pore 
rotoxi sipi kerdini. (r. 9) 

pize pe neveşnayene: Sewbina guran ser o ne, la herçi qayde 
tetuni re pizze peran neveşnayne (r. 9) 

12-Roşan Lezgin, Ferhenge İdyomane Kurdki (Kirmancki 1 Zazaki); Weşanxaneye Vateyi, 
İstanbul2005, r. 5 

goşi bel kerdene: Hema xafıl ra hewrane siyayan goşi bel kerdi, 
verra verra hewri giran bi, varani dest pekerd ulaser ame ... (r. 10) 

desti xo ra vera nedayene: Te na dayka Serdar!, Perixani, desti xo 
ra verra nedaybi; ne cayan ra şex u mela neverdabi ki neşibi hcti, 
ziyari nemedibi ki neşibi ser. (r. 10) 

gan ci ra vejiyayene: Merge Serdar! ra pey yewrayi gan ti re 
vejiyabi, zerd u zirmeleqi bibi. (r. 11) 

sere ziwani ra qisey kerdene: Ebi serede ziwani aye reyra qisey 
kerdini. (r. 11) 

tersexoşikiyayene: Ne serrane peyenan bineyterse aye şikiyabi. (r.11) 
paşte pet biyayene: Demeyek o her di lace xo zi zewecnaybi paş­

tey aye hina pet bibi ki Heseni hini fek zewaci ra verra dayo. (r. 11) 
fekcira veradayene: Heseni hini fek zewaci ra verra dayo. (r.11) 
ca bide nekewtene: Ca b ide nekewtini, neşayni texmin bika ki 

Hesen do xeberdayişe aye ra pey se biko. (r. 12) 
kiştane kesi qul kerdene: Axa, zani ne datizane to bi qalane xo 

kişte mi quli kerdi. (r. 12) 
sereye xo girwetene u rageyrayene: Ez serey xo bigira kam heta 

rageyra? (r. 12) 
zerriya xo dinya ra serd biyayene: Deste ey negirewtni karek 

biko, zerra ey dinyara serd bibi. (r. 12) 
teliyan ser o roniştene: Herçiqas neano xo ser zi seki teluyan ser 

o ronişte bo. (r. 15) 
tewi girewtene: Tewi girewtbi, nezanayne se biko. (r. 15) 
rike bestene: Ez nezana ne hukumati çi re rika xo Şex Eli Efendi 

besta. (r. 16) 
derd kesi tewdayene: Helbet Huseyni re zi weş nebi ki derde 

Heseni tewdo. (r. 16) 
pe dejayene: Naşt-daşt ra tani qali ey goş ra kewt bi, pey deja­

bi. (r. 16) 
bi risipiniye xelesiyayene: Nika inan gani çiye bikerdini, no bela 

ra ebi risipiney bixelesiyayni. (r. 16) 
şerefe xo panc perey biyayene: Humay neko eki çiyedo xirab 

biqewimiyo, şerefe inan beno panc perey. (r. 17) 
qiymiş nebiyene: Ride Heseni ra ewniya ki sey şewi tari biyo, 

qiymişe ey ne bi. (r. 17) 
riye xo roşn biyayene: Va "dato, ma şewi qedenay" yewrayi riy 

Heseni roşn bi... (r. 17) 
dinya xo hesnayene: Eki Perixani a cili miyan di nedini dinya xo 

hesnayne. (r. 18) 

sere masayene: Xirrayişe aye endi vişi bine ki beyi gej bini, serey 
aye masayni (r. 18, 59) 

çiıne xo peser nayene: Biney çime xo nayni dim a weriştini şini 
bostan aw dayni. (r.19) 

aqU birnayene: Aqile to na mesela ra çi birneno? (r. 20) 
di gamexo pe nemendene: Lahele di game ey pe nemendini. (r. 20) 
murize xo tirş kerdene: Her di leweyi xo ser pesernay, murize xo 

tirş kerd, çime xo giretwti, leweye ey çend ray pero ginay. (r. 20) 
qale ra dejnayene: Lezalez newaştini qale ki dewiji şen! pey 

bideji, biko. (r. 21) 
sereye mesela ronayene: Hesiba biney sereye mesela bironayni 

ka miceci ey abo ... (r. 22) 
yew çilka goni neameyene: A game yew kardi bidayni mi ro, yew 

çilka goni mi ra neameyni. (r. 22) . 
ne hewanayene ne zi ronayene: Mi hini ne hewanay ne zi ronay. 

Ez werişta xo re şiya. (r. 22) 
goşane xo ra bawer nekerdene: Mela Mehmudi gama ki Hesiba 

goşdarit, goşane xo ra bawer nekerd, ey vatini qey Hesiba di caran 
qali nevindena ... (r. 22, 30) 

mesela tewdayene: Nika ey zi şiyayne na mesela birıey tewdo ... 
(r. 22) 

dekewtiş gande kesi: Mesela Beyi hini gande ey kewtibi. (r. 24) 
viye ;kewtene: Çi re wina no derd, kul u kedere dinya hem e kew­

to mi viye? (r. 25) 
zir u zebere çi vetene: Ti çire endi meraq keni, wazeni zir u 

zebere heme çi veji? (r. 25) 
ca teng biyayene: Vatini qey ard u asınin nika pe reseni, ca piro 

teng bibi. (r. 25) 
neşinayiş xo tepişyayene: Ez qey endi nebiyaye ya ki ez nişna xo 

bitepişa? (r. 26) 
dekewtiş tengane: Koti yew hisilmane bikewtini tengane ey xo 

bide resnayni, de re ardim kerdni. (r. 27) 
aqU sere ra kerdene: Tersabi ki Efendi bi qiseyane anaserenan ey 

aqile seri ra biko. (r. 31) 
gan u imanxo to girewtene: Huskiye şiwani gan u iman xo ro gi­

rewtbi, qeza ra hetani Sayereki vazdabi. (r. 33) 
qeseba veşayene: Eki Serdar ezeb bibini, ez karayna derde xo bi­

anca, ka qesebaya mi biveşa la ka Humay sebir bido mi. (r. 35) 
riye kesi vajor kerdene: Ti şare xeribi ca verdi ez sene ride Dat 

Huseyni vajor bika! (r.35) 

pe fek huyayene, pey de mezele ycwbinan kendene: Ti zani ma 

çend nebiyayeyi; ma pe fek huweni, la pey di ma mezele yewbinan 

keneni. (r. 35) 
xo fekro dayene: La qale dewijan neqediyaybi, zaf meseleye bini 

zi biy ki inan xo fek ro dayni. (r. 36) 
ri negirewtene: Seki peru piya yew suco giran biki u riye inan 

negiro yewbinan ra biewni. (r. 36) 
bi sere ziwani qisey kerdene: Ziravi, Perixani di zi ebi sereye 

ziwani qisey kerdini. (r.3 7) 
sere werdene: To serey Serdari werd, nika dora Bengi ya. (r.37, 

59) 
camerd peysayene: ~y to re· camerd peysa bi? (r. 37) 

kewçika keside vejiyayene: Wazeno o teres to xo re mare biko, ti 

çire kewçika mi di vejiyena? (r. 38) 
dinya çimane keside siya kerdene: Bi qiseyane xo a kiştibi, din­

ya çimane aye di siya kerdbi. (r. 38) 
siy teqiyayene: Ekek kesi xorte balixbiyayeyi zi bihumartitini siy 

biteqayni ancax dewi ra pancas-şeti camerd vejiyayni. (r. 40) 

guneye kesi girewtene: Dewijan guney ey girewtini vatini: "Mela 

semedo ki zikat u fıtran heq biko wina keno." (r. 40) 

kesira bi çim e xirab ewniyayene: La nika ki Beyi arney ortmi ser u 

cendirme ebi çimbe xirabi ti ia ewniya, reng Bengiyi ra nemend ... (r. 42) 

keyeye kesi veşnayene: Ne keyxerepiyayi key ma veşna, da 

hukumati ro! (r. 42) 
har biyayene: Gidino, bere Bengi harr biyo, dayo hukumati ro! 

(r. 42) 
zik u ziwa mendene: Perixani zik u ziwa mend bi. (r. 43) 

heş sere ra şiyene: Heş mi sere ra şibi, mi e bini nedi. (r. 48) . 

quça neleti biyene: Bengi bibi qareman, Huseyn zi quça neleti. 

(r. 50) 
eştiş adiri miyan: Kerway mi ebi destane xo eşt adiri miyan! (r. 

50) 
kabeye kesi şek ameyene: Xora dewiji inan ra weş nebi, nika 

kabeye inan şek amebi. Ebi pileya inan yari kerdini. (r. 51) 

pirnika kesira kewtiş: Mi yew xort di, to vatini qey hema Serdar 

pişkayo u vato "çelp" pirnika ey ra kewto. (r. 53) 
ziwanexo neşiyayene: Werrekina ez nepersayni ( ... )Ez bi ziwane 

xo nişna ... (r. 54) 
lingi erd ra mendene: Willay eki ez vaja linge şima ard ra man eni. 

. (r. 54) 

qali feke de cawitene: Here ti se vana vaji, ti çi qali feke xo di ca­
wena? (r. 54) 

fek heta pey goşan şiyene: Qali weşi kerdi, feke ey şi heta pey 
goşane ey. (r. 55) 

goş nayene: Eke keko H esen goş mi no, emşo na beyewma çifteli 
erşaweno keyeye bawke aye. (r. 55) 

qeseba çizayene: Beyi ra ewniyay, qesebay aye çizay, va "Ya Re b bi 
ma ecre na keyneki ra sene xelisiyeni?" (r. 57) 

hewa kewtene: Kam gama ki ne qiseyan pey hesiyayni hersan ver 
hewa kewtini. (r. 59) 

fek akermende ewniyayene: Dewiji zi feke inan akerdrnende ey 
ra ewniyayni. (r. 60) 

5.NETİCE 

Hikaya "Beyi Se Bena?" hete struktur u tekniki ra qase hikayane 
modernane binan serkewte ya. Mewzuye hikaye şinasi yo u miyane 
cuya şari ra ameyo girewtene. Hikaye esase xo de bi tewireko real!st 
arneya nuştene. La h!kaye de hete h!se neteweyi ra niyete mesajdayışi 
zaf xo diyar keno. 

Hikaye hete şuxulnayişe ziwani ra zaf dewlemend asena u 
xususiyetane na hikaye ra o tewr muhirn no yo. Ziwaneko zaf te bil arne­
yo şuxulnayene u no ziwan mekan u babeta h!kaye reyde zaf munasib 
şino. Sen! ke dewe de pilane kirdan wexto ke cematek de qisey kerdin, di qalane inan ra yew vateye verenan yan zi idyomek bi, qehremane na 
hikaye zi di vateyane xo ra yewe de idyomek şuxulnene. Yeno zanayene 
ke nuştox İhsan Espar, vere na hikaye bi narneye "Tani Estaniki u Deyire 
Ma''14 yew xebata folklorik kerdbi u na xebata xo de folklor u kulture 
Pirani ra nimuneyi aredaybi. Wina aseno ke na babete de techizat u 
pisporiya nuştoxi, bingehe ziwane na hikaye zi viraşto. 

Na h!kaye, hem edeb!yate kirdki de nimuneye hikayane verenan 
ra ya u hem zi edebiyate modern e kirdki de caye xo ye muhim esto. 
Hete folklor u şuxulnayişe ziwani ra nimuneyeka baş a u ne ciheti ra 
tam dana wendox1. 

13-Tani Estaniki u Deyire Ma, Weşanen Rewşen, Berlin 1995/ Çapa diyine: Weşanxaneye Vateyi, İstanbul2004 

6. BiYOGRAFiYAJ. İHSAN ESPARi 

J. İhsan Espar 1956 dePirande maya xo ra biyo. Ey 1979 de, 
Diyarbekir de Enstituye Perwerdeyi qedenayo. Demeyeko kilm 
Kurdistan de mamostetiye kerda. Menga nisana 1982 de Kurdistan 
ra vejiyayo u nika Swed de ciwiyeno. J. İhsan Espari universiteye 
Stockholm! de tari:x u averşiyayişe ziwane ciwanane diziwaniyan u ye 
Gavle de zi ilme cematkı wendo. 

Hetani ewro gel ek nuşteye eye kurdki (kirmancki, kurman eki), 
tirki u swedki, hikaye u şilri eye kirmaneki kovar u rojnameyan de 
neşr biy. O serra 1997 ra endame redaksiyone kovara Vateyi u ser­
ra 2001 razi ye Weşanxaneye Aped yo.J.Ihsan Espar Gruba Xeba­
te ya Vateyi reyra standardizekerdişe lehçeya kirmaneki (zazaki) ser 
o zi guriyeno. 

Esere ey ke weşaniyaye: 
Tani Estaniki u Deyire Ma, Weşanen Rewşen, Berlin 1995/ 

Çapa diyine: Weşanxaneye Vateyi, İstanbul 2004 
Beyi Se Bena?, Weşanxaneye Vateyi, İstanbul2004 
Dilope Zerri, Weşanxaneye Vateyi, İstanbul, 2008 
Ferhenge Tirki-Kirm;ıncki (Zazaki) çapa hireyine ya hirakerdiye, 

Weşanxaneye Vateyi, İstanbul2009, (No Ferheng, Gruba Xebate ya 
Vateyi reyra arnade kerdo.) 

Rastnuştişe Kirmaneki (Zazaki), Weşanxaneye Vateyi, İstanbul 
2005 (No kitab, Gruba Xebate ya Vateyi reyra arnade kerdo.) 

Ne kitaban ra veşer 17 hebi .kitabe tadayeye ey ~eşaniyaye. 
Zafaneye ne tereuroeyan hikaye u estanike ke seba domanan arneye 
nuştiş e.14 

14-J. İhsan Espar (Biyografi], amadekerdox: Roşan Lezgin, http://www.zazaki.net/haber/j.­
hsan -espar-99 .htm 

58 

ZERRİYA TO PELEYE VEWRI 

Zerriya to heway peleye vewri ya 
Gedeyo ki hema newe marda :xwi ra beno 
Ti zi heway gedeyi ya 
Wexto ki riye to huyeno 
Tede guli abene 
Gumi to wirdi polona şone war 
Ü qulquliki bene 
Çime to beiiqyene 
Ayowext 
Zerriya mi tedi kaykena 
Ez heze ki bena yew milçiki . 
Peremi bibi 
Beno ki ez bifıra. 

DERSA KIROKİ DEST PEKERD 

Serra di hezar u des 
Mamosta Roşani va bes 
Gele kirdan peser bin 
Seba dest pekero ders 

Dersa kirdi lehçe ya 
Ma kirdane dimilan 
Va lez bikere erey o 
Şad bikeri gane medan 

Verni, va, ez bi qirban 
Niyade goş bide mi 
Şima re biyara ziwan 
Arınaneo girs u giran 

Arınance ma o yewin 
~ u qisey u xeberdayiş 
Ye diyin u hireyin · 
Weşwendiş u rastnuştiş 

Çi wendekar u suxtey 
Çi malim u mamostey 
Pero piya peser bin 
Teqewet kewi bi rindey 

Berxwedan PİRANIJ 

Ger pers keri vajime 
Rayir çi yo mamoste! 
Ez do vaji musayiş 
Reyna, tekrar musayiş 

Bade na rayberi u 
Şireto zaf erjaye 
Va qey emşo bes niyo 
Şewe arney nemey şewe 

Ma va, sipas mamoste 
Ti merdimeko delal i 
Do heme dost u hevali 
Tim o paştiya to bigeri 

JAN 

AliAydin ÇİÇEK 

-I-
!Jeriye... . 
Istanbul, Taxa Gazi 
Şewa tari ya. Teber ra hurdi-hurdi şiiiye varena. Lambaye kuçeyi 

yew bi yew roştiye dane şewe. Roştiya lambaya kuçeyi kewena yew 
banede qijkeki ser; hane domanane Xaliti ser. Kuçe de sere silondi 
de çend kutiki bibi kom u lawayene yewbinl. Hebe cere inan de zi 
di pisingi koka yew dare de inan ra niyadayene. Wexto ke biyene 
şewe taxe kutik u pisingan re mendene. Sere her silondi de yan kutiki 
biyene kom yan zi pisingl. Edi hetani şodir biyene zelal veng u qijayişe 
inan nebiriyayene. 

Taxa Gazi de hane kani tekişte de hete baraji ser biyene derg u 
şiyene. Çeye domanane Xaliti tiya bi. No hete taxa Gazi hina sey 
dewe bi, mileto ke ne hete baraji de niştene ro, zafe inan rojhelat ra 
amabiy ne cayan. E ke tiya niştene ro feqiri biy, pero zi karkeri biy; 
şodir şiyene kar u şan de gerayene ya ameyene çeye xo. N e h ete taxe 
de diwarane barran perune ra sloganı amebiy nuştene u siyasete taxe 
ne hete de germin bi ... Wexto ke biyene zimistan ne hete taxe de 
mileti soba nayene ro u koli u komir viştene ta. Duye lojinan, seke 
dewe bo, wini taxe ser a biyene berz u biyene vila. 

Hete cere taxe ser zi apartınani biyene derg u şiyene. No hete taxe 
goreye cori rewşa xo tayena rinde bi u wayire malumilk bi. Eye ne 
heti dewlemend biy. Ne hete taxe de neweşxaneyi, karxane u dikani 
estbiy. Wayire inan zi çiqas ke qismek hete rojhelatı ra be zi zaferi 
reyna rojawan ra biy. Coka no hete taxe de lojinan sey hete cori du 
nekerdene; ne hete taxe de gaze tebü amayene taviştene. 

*** 

- Heqooo! Edi bes ooooo! 
Zereye hane qijkeki de venge Xaliti bevengiye kerde lete. Seni ke 

Xalit qira Memed Ali u Ferhadi ser, inan odayapeyira xo eşt miyane 

salone, elektrik vişt ta, zereye salone bi roşt. Vere pencera hani ra yew 
kewoke perti ,day piro u viyarte. Xalit miyane araqi de mendbi. Bina 
xo neamayene, bibi top, bibi qase lape. Miyane cile de giran-giran 
nalayene. 

Xeyle wext o ke hale xo wina yo; hewn çiman nekuno ... 
Ferhad hama şi leye piye xo u deste piye xo pegirewt u virane 

vişte piye xo ra. Memed Ali wini lingan ser o vinet u qayite piye xo 
kerd u va: 

- Bakil, ez qida, se bi to niya qerena? 
- Qida qida, çiyede mi çin o, çiye çin o! 
Ferhad leye piye xo ra uşt ra şi yew xewliye arde, araqe riye piye xo 

kerd pak, derınane ey ardi day ci. Xalit heliyabi, zafbibi zeif. Çimane 
ey de roştiye nemendbl. Riye Xaliti ra kifş biyene ke rewşa ey zaf rind 
niya. Dest u paye Xaliti lerzayene. Ferhadi deste piye xo kerdi miyane 
lapa xo u zixm şediniti. Xaliti qayite zereye çimane Ferhadi kerd u 
he be vengede barikeki va: . 

- Ero lajo lajo, çi yede mi çin o! Mi yew hewnede xirabin di co ka ... 
Ferhadi hebe vengede nerm va: 
- Wilayi to rirrd niya bakil, to rind niya! Ma ne neweşxane verday 

ne zi doktori verday İstanbul de. Ma reyna zi derde to re çare nedi. 
Heya neweş a temam, lahele no sene jan o kewto carre to, to şew u roj 
wina nalerra u nekuna ra? 

Xaliti bine çiman ra niyada u va: 
- Ero bawo bawo, o yo ke biyo şiyo, ş ima qe xo dejnene ke bilasebe. 

Xora deste şimade çi esto ke şima çi dane mi? Na saete ra dime mi 
re merdene teyna ke rind a, teyna ke kar a. Xora doxtoran zi va, "edi 
erey kewto no, dgere ne qediye. Xo re bice bere ... " Mi bi goşane xo 
heşna, mi bi go şan e xo ... 

Vinet, sereye xo kerd berz u qayte saeta desi kerd. Saete ameyene 
çare şodiri. Seke xo bi xo de qisey bikero reyna ver kerd ci u va: 

- Lo şimane Heqi kene mi ne İstanbul ra, na taxe ra biveje ez 
qida u belaye şima biceri. Mi bere welate mi. Mi biriya erdi kerda, 
biri ya dar u kemeri ... Ez ş o ri sere mezela Gula xo ri ye xo wela mezela 
aye ra ki. Hena ke nemerdo ez xo re şori yew rey reyna e cayan bivini. 
Heya, zanena dewiji ma mi ra hes n eken e lab&le ... Mi vizeri yew xeyal 
di bawo, ez mirena, wele bena mi ra sey maya şima. Ez şima ra tey­
na yew çi wazena yewbin ra wayir bivejiye, yewbini bizane u yewbin 
medejne. Kesi medejne, kesi... Mi zaf xeleti kerdi, zaf insani dejnay 
bilasebe lahele nika sene mi de kuli biye kul u derd, biye jan ... 

Qiseye xo neqedinayi u vinet. 

Memed All erziya ı1 piye xo ra va: 
- Wudaaay! Ma to se wini vana! Namerdenaçik a? Na merde­

ne çik a sere zone nekunena war a ne rojan. Qg na neweşiya Heqi tey­
na to re çin a to sey pepugi wanena. Yew zi na taxa Gazi de. zaf dewije 
ma este. Meşte-biro yew bi yew pero seba to yene. Taye xo ar~ de eyb o. 

Domanan edi xo ra veng ı1 vaj birna. Lahele inan zi rind zanitene 
ke rewşa piye inan rind nebiye ı1 qet kes zi niyamene ı1 çevere inan 
nekerdene ya. İnan zt rind zanitene qet yew dewiji inan piye inan 
ra hes nekerdene. Piye inan ı1 çend dewijan milet ı1 dewijane xo re 
xeletiye kerdbi. Co ka ... 

Xaliti deste xo berdi seneye xo ı1 inan ra va: 
- Xwezila her çi heyan tiya yew xeyal bibiyene. Yew xeyalo derg ... 
Domanan ra ke veng nevejiya Xaliti hebe vengede bari ı1 nermi 

reyna vat: 
- Fere mi lo xere merdane xo kena yew qilme awe nedana mi, 

zerepişke mi bi ziwa. 
Ferhad sivik caye xo ra uşt ra ver bi mitbaxe şi ... 
Teber ra giran-giran şiiiye varayene ı1 venge şiiiye hurdi-hurdi 

ameyene zereye hani. 

*** 

Xalit hewtayserre bi, bejna derga tenike sey dara viyale bibi çewt, 
por sey vewre sere ra bibi sipi, çimi rind bibi tari. Xalit çenaya xale xo 
Zere de zewajiyabi ı1 hire domane xo bibi: Memed All, Ferhad ı1 Xase ... 
Xase dewe ra qet nevejiyabi ı1laje yew xinamiye xo de zewejiyabi. Fer­
had ı1 Memed All zi dewe ra rewna vejiyabiy ı1 amebiy İstanbul. Hete 
ra kare tekstili de xebetiyayene h ete ra zi kewtbiy dima siyaseti ... 

Ne a şewe ne zi şewane binan Xalit xeyalane xirabinan ra 
n exelesi ya. Edi her şewe hale xo wina bi... Aqile ey de, seneye ey de 
teyna jan bi ... Xeyalan de mar ı1 milaxunan, heli ı1 qilancikan o rehet 
neverdayene. Kamcin xeyal de ne çin biy ke! Kamcin xeyali de Feqir 
ı1 Ele ... Xeyali tari biy, xeyali xirabin biy. Xeyali b ibi qirayiş, bermayiş 
ı1 nalayiş ... 

Xaliti nezdiye şeş serri dewa xo de seba dewlete qoriciyiye ker­
de, dewa xo re, ciranane xo re bi dişmen. Ne birazanit ne waye ne zi 
ciraniye. Ey serre bi serre sey xo kerd ı1 goş dtıbi qiseyan ı1 propagan­
daya qereqoli ser. Zaf piyayi day deste dewlete, zaf dewan ra feteliya 
ı1 zaf çeyeye welatperweran veşnay. 

Heya, feqir bi, zaf feqir bi ... Feqiriye dest ı1 paye ey gire dabiy, edi 

mecbur mendbi; domani çeye de veşan ı1 teşan biy. Kese xo zi çin bi 
ke yew hete ser şoro. Domani hurdi biy. Mecbur bl, mecbur mebiyene 
qet qebul kerdene wina~ .. 

Koraniye arde çimane xo ser, domane dewa xo bi destane xo day 
kiştene. Bi destane xo Ele daye kiştene. Ele çenaya torna misayibe ey 
biye. Laje Rizi, Feqir zi ey dahi dest. Feqir çar roji deste leşkeran de 
mend, kuwa, oyo ke ardesereye Feqiri ser de tena Heq zano. Q!rayişe 
Feqiri de teyr ı1 tur berba ... 

Q!rayişe Feqiri, çime Ele wini şew ı1 roje vereçimane Xaliti de 
biy. Çim e Ele, qirayişe Feqiri, po şmaniye ı1 jan ... 

Derbaz bi wext. Derbaz bi wext lahele cuye ey de her çi bi teser 
ı1 tebin ra .. . 

Xalit ... Xalito girs. Xalit mlyane poşmaniye de, Xalit welat ra 
dı1ri miyane jani de, şew ı1 roje jan kewto can wini viieye xo çewt, 
mlyane poşmaniye de dano xo ra ı1 berbeno. Edi erey kewtbi ı1 xo bi 
xo nalayene ı1 vatene: 

..: Heqoooo! Mi se na koraniye arde çimane xo ser de. Mi se 
do man e dewa xo, mi se domane xo day kişten e? Mi se cirane xo, mi s-e 
mordeme xo dejnay? Ez mlyane ne guneye girsi ra se vejina? Ez se ... 

Xaliti·sey pepuge çoli wendene ı1 dayene xo ra lahele adiro ke 
kewtbi can e ey, jano ke kewtbi cigerane ey neşiyene xow ra; roj bi roj 
dayina biyene ziyade ı1 o dejnayene. 

*** 

B ibi panc aşmi lahele kes! çevere ey nekerd ya ı1 ey ra pers nekerd. 
Kesi nevat, "Bira bira, çiye to esto, to qey wina şew ı1 roje nalena?" 
Ey zi rind zanitene ke der-dormeye çeye domanane xo de zaf çeye 
dewijane xo este lahele neamayene ... Ge-gane Memed Ali o vetene 
teber, giran-giran kuçane taxe ra piya gerayene. O wext çime kamcin 
dewiji inan biginayene ey ra rayire xo vurnayene. 

Aşınan ra aşma elule ya. Teber germ o, tije roştiye dana dinya. 
Memed Ali ı1 Xaliti xeyle ke taxe de geray ı1 qefeliyay, arney sere 
yew turnede berzi ser, duşe llseya Gazi de nişti ro. Tije taniyade weşe 
kerdene vila ı1 riye inan ver bi roştiya tije bi. Cere inan dormeye lise 
ra erebeyi sey moreelayan nevinetene; amayene ı1 şiyene. 

Xeyle wext wina beveng nişti ro. Dime ra Xaliti ce be elega xo ra 
yew qutiya cixara vete ı1 xo re yew cixara ci ra vete, bi nifte cixara vişte 
ta ı1 giran-giran ver kerd ci şimite. Hete razi qayte trafı:ke taxa Gazi 
kerd. Xeyle ke qayte erehan kerd diyax nekerd, va: 

- Lo lo mi de çi u çinaye ninan nayene. N e medaxa sey miloçikan 
aneine-ancine peyniya xo nena, neqedirie ne wey! 

· Memed Ali huya u va: 
- Tooo! Ma rind ke to hina neşiya hete Eminonu u Taksimi. E 

cayi tewr serheb erebeyi xilxiline. 
Qeyte yewbini kerd u huyay. Dime ra Xaliti va: 
- Hela qayte, se xilxiline! Ero qa dewa ma de teyna erbene gayan 

este, e zi çar-panc tene ye. Lo Heq bo neke ne medaxi bere hete ma, 
wille-bile çe ma veşeno. Erebe winasi teyna qerekol de este yew zi e 
Ekoşi esta, a zi hefte de, di hefte de rey ya şona suke yan zi neşona: 
timutim vere han de wina vinetayi ya. 

Ş o pe wina lex u luxi kerdiy u huyay ... Edi wexto ke amayen e çeye 
vere Cemxaneyi ra derbaz biyene. Memed Ali gera piye xo ser u va: 

- Bakil wazena ma şope şime Cemxane? 
Xalit caye xo de bi mat u vine~ Sereye xo ver bi çevere Cemxaneyi 

çama u niyada. Vinet u çiye nevat. E ke çiye nevat, M em ed Ali reyna va: 
- Bakil to vana çi, ma şime yan meşime? 
Xaliti sereye xo kerd vere xo u va: 
- Of offf! Ero riye mi çin o ke ez şori Cemxane. Hem na saete 

ra dime şore se beno, meşori se beno. No gunayo ke viieye mi de, no 
qilero ke çareye mi ra yo ... 

Memed Ali ne qiseyane piye xo ra vet ke edi e her çi sereye xo de 
qedenayo .. Se bikero zi Xaliti her çi ra dest verdayo ra. Zerriya ey bi 
na rewşa piye xo zaf veşa. 

Memed Ali kewt hermeye piye xo u ver bi çeyeyi giran-giran 
kewtiy bi rayir. 

-Il­
Agerayiş ... 

Roja yewşemeyi ya, peroj o. Ferhad u Memed Ali ewro çeye der 
e; neşiye kar. Xalit miyane cile de merediyayo ra u naleno. Cila Xaliti 
vere penceraya oda de viraşti ya. Roştiya tije pencera ra dana cila Xaliti 
ro. Riye Xaliti sey leymune biyo çeqer. V ere cila Xaliti de sere sehpa ra 
xeyle derınani naye ro lahele Xaliti edi derınanan ra fek verdayo ra. 

Memed Ali u Ferhadi rind fam kerdbi ke seba Xaliti edi se bikere 
zi çare çin bi. ~rar dahi: Xalit gani hina ke nemerdo bere dewe. 
Xora xebere rewna dahi dewe, xebere dahi. waya xo Xase. 

Memed Ali riye piye xo de niyada u berba. O ke berma Xaliti 
çime xo kerd ya u ey ra vat: 

- Lajo, to qey berbena? 
- Çiye çin o bakil, çiye çin o! 
Xaliti bi vengede nerm va: 
- Lajo ero ez her niyo, ez zaneno to qey wina kena. Btlasebe xo 

medejne. Mi na merdene heq kerda, to zanena. 
Memed AH qayte Ferhadi kerd u xo ra veng u vaj birna. Ferhat! 

dizdeniya piye xo Memed Ali re işaret kerd ke wa zaf ey meqefelno. 
Lebele Xaliti reyna ver kerd ci u va: 

- Bawo ma dewe de hire piya çeke dewlete girewti: Ez, Şayider 
u Rize Weze. Ma se bi? Çend serri ma goniya dranane xo şimite, çe 
bira u wayane xo veşnay. Çi kewt deste ma: tewr. Şayider, dewlete bi 
xo o kerd vind, Rize Weze rema şi İzmir, edi se bi Heq zaneno. EZı 
ki na wo hale kutiki der o. Ax ax! Mi goş nena qesane Gula xo ser. 
Gula mi... Haya, ma veşaniye ra bimerdene zi gani ma çeke dewlete 
megirewtene xo dest. Gani ma ... 

Bina Xaliti biriya. Sereye xo na banişna ser. Ferhad şi deste piye 
xo kerd mlyane lapa xo u va: 

- Bakil ma bileta to birna, ma roja seşemi piya şorrime dewa xo. 
Xaliti edi goş nedayene qisayane Ferhadi ser. Xo bi xo qisey 

kerdene u vatene: 
- Kes niyame ... Kes neno. Yew piya ... Yew piye niyame u çevere 

ma nekerd ya. Gani ma ... 
Ferhad u Memed Ali sivik çevere salone ant u vejiyay teber ... 

*** 

Seşeme ... 
Roştiya tije dayene deryayı ro u qaqlibazan sere deryayı ra, 

dormeye tekne u gemiyan de fırdayene. 
Xalit, Ferhad u Memed Ali yew otobuse de ver bi Muşi rayir 

gene. Memed Ali u Xalit tekişte de nişte ro, Ferhad zi duşte inan de 
leye yew cinika ko kime de yo ... 

Otobuse giran-giran Istanbul ra sere pirde boxazi ra derbaz 
biyene u şiyene ver bi rojhelatL. 

*** 

Dewe ... 
Ceme şan! yo. Ereba kewta mlyane dewe, domane dewe pero 

der-dormeye ereba de arneye peser, b iye ko m sey gilindika pirçl. Xora 

hertim hale domanan wina bi. Seba yew şekir, yew meywe yan zi seba 
çi-miye kay u werdene çime domanan rayire erehan de bi. Dewe de 
teyna ereba Ekoşi biye; yew erebayade süre, kan u korte. 

Domani xeyle dormeye ereba de erziyay we u qayt kerd ke kes 
çiye nedano inan giran-giran reyna biy vila u şiy kaye xo ser. 

Seba Xaliti kes neamebi, teyna çenaya ey Xase u teba virana Xase 
de yew domaneda qijkeke. Dewijan miyane dewe de duri ra duri 
qayte Xaliti kerdene u miyane xo de xorin-xorin qisey kerdene. Fer­
hat u Memed Ali kewtiy bine hermane piye xo u o ereba ra kerd 
peya. Xalit rind bibi giran. Seni ke Xalit erebarabi peya Xase bi­
lerz şiye deste piye xo. Lahele Xaliti deste xo neda Xase, teyna virane 
vişte Xase ra u çareye aye ra maçi kerde, hale yewbin ra persay. Do­
manan zi yew bi yew virane vişte yewbin ra u hale yewbini pers kerd 
u kewtiy vere xoşebere. 

Xaliti derg-derg qayte torne xo kerd u huya. Dime ra va: 
-Torna mi zi mendo pirika xo Gule. Pirnikesey aye qijkek a. 
Seke hini va Ferhad u Memed Ali qayte yewbin kerd u huyay. 

Ferhadi virana Xase ra domane girewte u va: 
- Qg se biyo balcil to xo inkar kena torna xo ra. Hela niyade, hete 

çim-miman razi menda ra to. Aha! 
Ü huyay ... 
Wexto ke arney nezdiye çeyeyi seke çime kutiki ke ginay Xaliti ra 

hama erd ra vaşt ra u ver bi Xaliti rema u ame xo pilosna lingane ey 
ra. Xalit zi bi çewt yew lew na çareye Yamani ra u va: 

- Yamane mi, delale mi ez zaneno to biriya mi kerda. Ero ez na 
wo am o, ez na wo am o am o edi! 

Sewbina çiye nevat u beveng derbaze hani bi. 

*** 

Payiz o, koyi miyane mij u dümani de biye vindi. Dewe miyane 
bevengiye de ya. Xalit sodir ra cila xo ra vejiya, çoganeda zixme gi­
rewte xo dest giran-giran ver bi mezelan şi. 

Mezele dewe nezdiye dewe biy Iabele Xaliti sey domanan lingi 
eştene. Nem saete ra ziyade derbaz bibi Xalit ame reşt mezelan. 
Verniye şi mezela Gule ser. Xeyle ser a vinet u berma. Xo bi xo qisey 
kerd u xeyle wext wini vinet. Aye ra dime sere mezela Gule ra uşt ra şi 
leye mezela Ele u Feqiri ser. Mezele inan tekişte de biy. Ame mlyane 
mezelane inan de nişt ro. ·~feliyabi, xo serheb verda ra. Deste xo 
yew bi yew kerd wela mezelane inan ra. S ey yew fılmi domaniya Ele 

u Feqirl yew bi yew vereçimane ey ra derbaz biye. Yew Zl e hediseyi 
peyenL. Deste xo berd seneye xo u xo bi xo bi vengede nerm va: 

- Seneye mi de zaf derd u kuli este lahele caye di kulan zaf xorin 
o. Dil u dgere mi ninan kerdi lete, ninan ... Xer nemendo din ya de, 
xer nemendo. Çiye nedi mi sere na dinya. de, mi çiye nedi: ne xer 
ne zi rindeklye. Feqiriye, belengaziye viieye mi kerd çewt. Emre mi 
şiwaniye de, emre mi xulamiye de, emre ni kare şari de qediya. Mi 
şenik sere nena dar u kemeri ser, veşan-teşan menda lahele wijdane 
mi pak, zereye mi pak bi. Lahele a qoricitiye ez kerdo kor, ez kerdo 
qilerin ... Mi xo kerd qilerin lahele edi qediya ... 

Vinet. Duri ra dud hete dewe ra niyada. Dare mlyane dewe, 
dormeye dewe pero bibl rit, dewe zi sey ey riturepal bibl. 

Gera ya ame çeye. Kesi de yew çekuye qisey nekerd. Şi oda pey 
devere pencera hani de sere yew sendalide nişt ro. Derg-derg pen-

. cera ra qayte teberi kerd. Sere yew dara girse de qertali bibiy kom u 
nata-bota fırdayene. Yew hete razi venge lawayişe Yaman! amayene 
goşane ey. Çiqa ke şi ne vengi mezge ey de kewtiy temiyan, mije 
te beri çim e ey sey perdeyi girewt u Xalit xo ra şi.. . 

. -
*** 

Roja bine ceme şani sere mezelan ra teyna hire-çar piyayi bly, 
yew zi kutike: Yaman. Be ninan qet yew dewij neamebi mezela Xaliti 
ser, pero dewe de sere kom u merekan ra yan zi pencerane hanane xo 
ra mezelan ra niyadayene. ., 

Mezela Xaliti leye mezela Gule de kinite u o uca darde we. Teyna 
çenaya ey Xase bermayene. Ferhad u Memed Ali beveng bi. Ferhad u 
M em ed Ali zerriya xo rehet n ebi. Yew janode girs zerriya inan de bibl 
kewe u e dejnayene. Lahele edi naye ra dime orte mileti de sereye xo 
rehet kerdene berz. Siya piye inan, guneye piye inan edi viieye inan 
de nebiy. Na merdene hete ra inan re girane biye lahele hete razi ... 

Xeyle wext ke miyan ra derbaz bi perune mezeli caverday u arney 
dewe, arney çeye xo. Teyna Yaman! rike kerdbi u mezele ser a dür 
nekewtene. Ferhad u Memed Ali giran-giran ver kerdbi ci çi-miye 
xo ye rayiri dayene are. Roja bine şodir ra rayir ra biy. 

A şewe vayede yaman ameyene. D~we de teyna venge vayi 
ameyene heşnayene: venge fitika vayi. U yew zi sere mezelan ra 
zurayişe Y arnant .. 

ŞALASİYA 

Roşan LEZGİN 

Wexto ke wina zaf wext yaban ra, keyeye xo ra, cini ra duri 
mendene, inan xo miyan de heneki kerdene. Yewbinan ra vatene, 
"Boya kelceyi to ra yena." Nika ke no sere şefeqi rew wina bi heyecan 
qamyone ramitene, no vate ameyene vire ey. 

Şan de şefe inan vatbi "Ne parçeyane kompresori ke xeripiyaye, 
gani time şte bere dayre, bivurine, e neweyan biyare." Ey Zı vatbi "Ş efe 
mi, eke ti destUr b idi, ez şefeqek rew werzena şina. La veri ke ez ş ira 
Diyarbekir, ez şina qase saetek Heni de, keye de kincane xo vurnena, 
hema şina Diyarbekir." A game şef zi embaze eyzi pe huyabiy u vatbi 
"Xora ha boya kelceyi to ra yena! Eke ti ne şi keye, yew weqiet deste 
to ra vejeno ... " 

Nika gama ke bine Pasurl ra viyartene, xo re xo peşmiriyayene. 
Na qale ameyene vire ey u ser o fikiriyayene ke, hen de zi veng ra 
neameya vatene. Bala xo da ke rasta zi boya kelceyi ey ra yena. Edi 
davist roje ey ternam bibiy ke yaban ra bi, çime ey bi keye nekewtbi. 

Zemanek wexto ke dewe de biy, inan pes kerdene weye. Weş 
ameyene vire ey. Hema ke tuşkl nebiye kelce, inan yew tuşko xurt u 
qelew seba toxumi miyane celeyi ra vetene, e bini heme xesenayene. 
No tuşk edi zere de biyene weye, veranedayene miyane pes!, çime ey 
neginayene yew bize ro. Werde ey zafbi diqet dayene ci. Baş kerdene 
weye, kerdene xurt. Payizi, edi biyene yew kelceyo h eç. Şan de wexto 
ke bo la pesi yaban ra ameyene, gewe de kelce veradayen e mi yan e bi­
zan. Ame vire ey ke zafe reyan gama ke ey bi xo cew herdene dayene 
kelceyi, yew boya ecebe kelceyi ra ameyene. 

Sereye xo acer kerd, yaxeye gomleke ey h eta gocaga hireyine ak­
erde bi. Seneye xo boy kerd, a boya ke kelceyi ra ameyene, nika seneye 
ey ra zi ameyene. Zindya ey boya kelceyi ra biye pirr. Zuri nebi, ras­
terast boya kelceyi bi. 

İnan rayire miyane Pasfui u Muşi viraştene. Veruvere Geliye Pasuri, 
kaş u kendalan ra rayir viraştbi, Gola Neri ra viyartbiy, nika resaybiy 

Diyare Qgzmeyi. Zozanane Şene de şantiye naybi ro. Gama ke mazote 
inan qediyayene, yan zi yew wesaite ariza dayene, ameyene gureye xo 
diyene u apey agerayene. Deste xo tewdayene, çunki ne koyan ra payizi 
rew vewre varayene, hetani aşma gulane neheli:yayene. Zaf varayene. 
Coka wext tay mendbi, gani pesero u leze bixebitiyayene. 

Rasta ci, hamnan zimistan kar u gureye inan wina bi. Rayiri 
viraştene, rayire ke rijyaye tamir kerdene, zimistani vewre rayiran ra 
rutene. Reye estbi hewteyek, des roji, pances, vist ... Heta ke reye esta 
aşmek zi yaban ra mendene. Çime inan bi keye u kulfeti nekewtene. 
Rojane şeme u yewşemeyi zi xebitiyayene. Bi no qayde meaşe inan 
biyene dila, hirela. Pere weş kewtene deste inan la zafe reyan hende 
keye ra duri mendene ke edi xebate ra aciz biyene. Heta ke boya kel­
ceyi inan ra ameyene. Nika ke hewna xo boy kerde, cane ey ra, zereye 
şofermehli ra, her ca ra boya kelceyi ameye. 

Gama ke qamyona ey fetlan u hokan ra tadiyayene, xeyale ey de 
tena keye estbi. Beriya her di domanan zi kerdbi la nika cini hina veşi 
ameyene kewtene miyane xeyalane ey. Vere çime ey de hende selı­
neye erotiki viraziyayene ke heyecan ra deste ey, heme cane ey lerza­
yene. Tevziki ginayene piro. Ewniya saete ra, hema wext rew bi. Nem 
saetena bade cu resayene bi Heni. Qgmyone herdene Aycan Petrol 
de park kerdene. Qgse yew-di saeti şiyene keye. Boya xo vetene, xo 
şutene, kince xo vurnayene. Dima, weniştene qamyona xo u vere xo 
dayene bi Diyarbekir. 

Hetani ke o bişiyene keye, domani şiyene mekteb. Domani het­
ani saete duwes mekteb de bene. Duwes de paydos kene, yene keye de 
werd wene u hewna şine bi mekteb. Ame vere çime ey ke nika ciniya 
ey tena ha keye de. Arayı daya domanan, şawite bi mekteb. Ha kewta 
derudoran, keye weçinena, pot u pertalane keyeyi baxçe de weşanana, 
keye ruwena. Belki nika ciniya eyzi wina ey xeyal kena la qet nezana 
ke o key gure ra agereno yeno bi keye. Wexto ke şiro her bikuwo, aye 
re beno sey yew surprize weşi. 

Ge-ge yew kilama sivike miyane lewane ey ra vejiyayene, yew 
heyecanı o girewtbi ke zerriya ey pirtayene, wina pesero tevziki 
ameyene cane ey. Ciniya ey bi her şekle xo ameyene vere çime ey. 
Heme şekle aye zi rindek u şehwetini biy. Ciniya xo ra hes kerdene. 
~t zi zfui n ebi ke nika zaf beriya aye kerdbi. 

Wexto ke yew embaze inan hete keyeyi wa bişiyene, inan şantiye 
de ey dima heneki kerdene, vatene, nika ha wina keno, nezana wina 

beno. Ü xo re hir-hir huyayene. Ame vire ey ke nika embaz:i b ade ey 
zi xo re qalan valile u huyene. o zi huya. 

Saete tam heşt u nem de resa bi Heni. Erebeya xo park kerde. 
V ere xo da keye u garrie xo hira eşti. 

Bane ey yew .bereqaya y~wla, miyane yew baxçeyi de bi. Ne 
bereqayi bade erdlerze 19751 amebiy viraştene. Bere baxçeyi kerd a, 
ame vere bere zereyi. 

Ah ha! No çi yo? Ber girewte yo. Hete teberi ra kilttkerde yo. 
Kes keye de çin bi! 
Hewese ey qursaxe ey de men d. Mure ey xeripiya. ~t moral tede 

nemend. Heyecane ey vurya, heme bi h ers u reyane ey ra bi vila. Xo 
re xo de va "Na kutikbawe şiya kora?" 

Ard vire xo ke yew kilite keyeyi ey de zi es to. Deste xo berd tuni­
ka çakete xo. Kilit di. B er akerd. Ewniya mitbaxe ra;ewniya firaq-mi­
raqan ra, belli bi ke cini ya ey vistikek veri keye ra vejiyaya. Bi awirane 
vengan nat ewniya, wet ewniya. Nezana se bikero. Axir her ra kewt 
teber, sereye xo sere dese miyane baxçeye xo u cirane xo ra kerd berz. 
Venga cirana xo da: 

H A h A• Al - a cıron, a cırone .... 
\Cirane arneye teber. Camerdi va "Eyleke makeye de niye. Ti ne­

zora şiye kora?'' Cirane va, "Sere sibay mi di au tuti piya vejiyay teber. 
Ez vona, belki şiya keyeye maya xo. Vizer qal kerdbi ke maya aye 
neweş a." Cirane re teşekur kerd, zereye xo de zi vistirira nengi çinay. 

\ Agera şi zere. Wexto ke agera, cirane ey dima epey ewniya. 
Cirane fama biye, weş hal ra fehm kerdene. Camerd seni ke 

ageyra şi zere, cirane lezubez şala xo daye xo ra u kewte teber. Ş iye ke 
xebere bido cirana xo, vajo "Merdeye to ameyo, hakeye de."Ü uca ra 
zi şo suke, dikane Xelili ra taye çi -mi biherino. 

Camerd zere de odayan ra wina tewş geyra. Hetani ewro no 
han ey re hende xir u xali neamebi. Ame vere beri, nat u wet ewniya 
kuçeyi ra. Teber a kes çin bi. Hewna ageyra şi zere. Ewniya saete 
ra. ~t nezana se bikero. Ame vire ey ke nika embaze ey şantiye de 
behse ey kene u xo re werreye xo bi ey ane. Henek-menekan kene u 
huyene. Ewniya hale xo ra, yew rey h ers bi. Bi o herse xo her kilit kerd 
u kewt teber. Nezana keser a şiro. Dima, linge ey bi xo hete keyeye 
vistiri ser wedariyay. 

Hedi-hedi şi. Sere kuçeyi ra tadiya. KiştaParka Mezeleki ra viy­
art. Edi kewtbi suke. Wina cadeye suke ra rast hete Mehla Deri ser 

şiyene. Keyeye vistiri a mehla de bi. Bala xo da ke suke zi edi biya 
qelebalix. Selam da çend esnafan la na saete de dewiji amebiy suke. 
Xo re kel-mel erinayene, sereye esnafan germin bi. · 

Hersan ra waşt ke agero rast şiro wenişo qamyona xo ı1 vere xo 
bido bi Diyarbekir. Seke qet neameyo Heni. La be k~ o biwazo, lin­
gan o hete keyeye vistiri ra berdene. 

Lingan o herdene keyeye vistiri la gureye ey keyeye ey de estbi. 
Çi işe ey keyeye vistiri de bibi? Eke neweş a, xora neweş a! O se biko? 
Xora tim vana "Ez neweş a". 

Derde camerdi no bi ke gani xo bişutene, kince xo bivurnayene ı1 
rew bikewtene rayir. Eke şiro keyeye vistiri, gani bineyke uca bimano. 
Ha çay bişime, ha nan biwere. A han to re, bineyke zi naz ı1 nuze 
vistiri. Ha qorteye mi dejeno, ha paştiya mi dejena, ha veyvi kenaye 
şari ye, neewnene mi ra. Ha filankese wina vato, ha a bine kul veto!. .. 

Gama ke wina dayene tever ke şiro yan ney, a vistike de nişka ra 
kewt vere çim e ey ke ciniyek ha wet ra yena. Cinike h ete Camiya Pile 
ra ameyene. Cinike ge ewniyayene xo ra ver ı1 ge zi ewniyayene ey ra. 

Heni de, hema vajene ke heme cini gama ke bivejyayene teber, 
şala siya xo ra piştene ı1 riye xo ser o zi peçe veradayene. Bi no qayde 
hemeye ciniyan mendene yewbinan. Heme cini b iyen e seype. 

Cinike ne zaf derge biy, ne zi kilme. Ne zaf zeife bi ne zi goştine. 
Miyane çarşeba siya de tam edeti aseyene. Lahele wina şikiyabi zer­
riya ey ke a ciniyeka rind a. Ü ha ewnena ey ra! 

Camerdi ard vire xo ke beşna ey sey yew sewle tik a. Zimbele 
ey siya ı1 tari kene. Çareye ey hira ı1 pehn, zinciya ey sey zinciya yew 
herani ya. Xo semt diyene. Miyane se caffierdi de biyene zi bale an­
tene xo ser. Nika ke na boya kelceyi zi ey ra ameyene, xora edi qet 
mevajene. 

Xo e heti ser da. Ey zana ke cinike çim verdayo ey, ha a zi xo hete 
ey ser dana. Ey bineyna zi xo hete cinike ser da. Gama ketekişte ra 
viyartiy, cinike qet veng xo ra n~vet la bine şale ra deste xo kerd derg, 
nuçikna pira ı1 viyarte şi. Nişka ra yew heyecan! o girewt ke qet mev­
ajene. o herse ey heme vurya, bi yew heyecaneko eceb. Çoke ey biy 
sist. Çend gami eştiy, xo ser de feteliya. Xo ra pey ewniya cinike ser. 
Ey di ke cinike zi gami kerde sist, azi feteliya, xo ra pey ewniya ey ra. 
Hem zi bi b aldari ewniya. Se ke vajo, "De agere, bikewe mi dima ... " 
~lbe ey behed pirta. Bineyke vindert, nat ı1 wet ewniya suke ra. 
Bin ra kes inan ra haydar nebibi. Xo re xo de fikiriya ke gelo ciniye 

winasi şaristane inan de este yan ney? Ame vire ey ke ge-ge taye em­
baze şilabendesisti ye ke wina pinani gureyan kene, inan qal kerdene 
la hetani nika caran yew çiyo winasi nea~ebi sereye ey de. Hewna 
feteliya, pey ra ewniya cinike ra. Cinike hedi-hedi şiyene, game xo 
hurdi-hurdi humaritene. Gama ke pey ra ewniya, zerriya ey xeriqiya. 
Fek şiyayişe keyeye vistiri ra verada. Agera, kewt cinike dima. 

Cinike gama ke tam hoka vera Parka Mezeleki ra deste rasti ser 
feteliya, hewna xo ser de feteliya u ewniya ey ra. Epey ewniya. O zi 
caye xo de mat mend. Yew cixara viste ta. Duman xo ser de verada. 
Cinike zi edi hoke ra tadiyabi. Senike cinike goşe ra bi vindi, camerdi 
zi aye dima game xo hira eştiy, kewt ra şopa cinike ser. 

Hema ke nekewto rayire Arqenisi ser, pey ra resa cinike. Dore xo 
ewniya, kes çin bi. Bi vengeko sistek va: 

- Şşişt! 

Ne vengi reyde cinike feteliya, ewniya ey ra. Cinike qet şiyayişe 
xo nevinciama la game xo kerdiy sist. ~t xo ra veng-meng nevet. 
Peçeye sere riye xo zi wenedart. Camerdi xo kerd pirr, kerd veng. 
Nezana ke ne tewir ciniyan reyde merdim seni qisey keno. Embazan 
rey-rey xo miyan de gama ke qale ne çiyan kerdene, vatene "Mi vato, 
here to ez helnaya, ti reyke mi nekena meman?"Wexto ke tam kaleka 
cinike ra viyartene, feke xo berd vere go şe aye u ne çekuyi, seni ke feke 
embazan ra eşnawitbiy, bi no qayde feke ey ra xovero vejiyay. 

Cinike qet veng xo ra nevet. Camerdi xo aye ra duri da. N at u wet 
ewniya. Xo ra pey ewniya. Kes neasayene. 

Bineyke şaş bibi. Nezana ke se bikero. La dima ra hişe xo da are. 
Hewna xo da nezdiye cinike, heme cesarete xo ard peser u va, "Key­
eye mi tiya ra nezdi yo. Kes keye de çin o. Mi dima bere. Qgse nem 
saete keye de bimane, ez yew banqnoto kewe dana to." Cinike xo re 
peşmiriya, sereye xo berd u ard. Camerdi fehm nekerd ke tam vana çi. 

Camerd, edi reyke kewtbi miyan la nezanayene ke se bikero. 
Game xo kerdiy sist. 

Cinike hedi-hedi şiyene, ge-ge. xo ser de feteliyayene u ewniy­
ayene camerdi ra. Cinike sakin bi u bine şala siya de peşmiriyayene. 
Camerdi ra zi dur nekewtene, coka camerdi hewna xo kerd pirr, ce­
saret kerd. Şi hete aye ra. Va "Eke pere tay bo, ez di hebine bida." 
Cinike huya. Bi vengeko nermek u şehwetin va "Temam!" 

Camerdi seke cebhe de zore yew arteşe berdo wina muzafer, dest 
eşt zimbelane xo, cor de bi deste xo acer şane kerdiy. Hewna dore 

xo ewniya. Kes kuçe de neasayene. Xo da nezdiye cinike, va "De ez 
ha şina, ti mi dima bere. Kes keye de çin o. Ez beri akerde verdena. 
Rast bere zere."Wina va u kewt cinike ra ver, game xo bi heyecan u 
şidenaye aver eştiy . 

.idi arnebi sere kuçeye keyeye xo. Camerd leze şi, bere baxçeye 
kerd a. Bine çiman razi nat u wet ewniya ke hela caye dran-mirane 
ey teber a asene yan ney. ~t kes çin bi. Xo ser de feteliya ewniya ke 
cinike ha rast ver bi ey yena. Lez kerd şi, bere zereyi kerd a.' Xo da 
hete zereyi u pabeye cinike vindert. 

Cinike qet dore xo neew~iya. Seke keyeye aye bo, wina rehet rast 
bere baxçeyi ra kewte zere. A game wina heyecan ek camerdi girewtbi 
ke heme cane ey lerzayene. ~Ibe ey kerdene ke vindero. Camerdi 
huşk her de girewtbi u wina bi diqet hem ewniyayene cinike ra u hem 
zi sereye xo bineyke miyane beri ra vetene teber, nat u wet ewniy­
ayene ke gelo kes teber a esto yan ney. 

Cinike seni ke her ra kewte zere, ey qirp u her ser de girewt. Va, 
"Ti xeyr ameya." Cinike qet veng xo ra nevet, şi eywane. O zi dima 
şi. Ü qet firsend neda ke cinike ronişo, yan şala xo vejo, hema pey ra a 
qefelna. Ey cinike kerde verara xo, her di deste xo eşti sere memikan, 
piştiya aye seneye xo wa pet şidena. Qirpi estikane aye ra ame. Bi 
vengeko sistek va "Ciniya mi şiya keyeye maya xo. Ez bawer nekena 
ke hetani teştare bero." Ü qiseykerdişe xo de zi şala cinike sereye aye 
ra şeqetna, feke xo berd hete alişka aye ra. 

Aaa! ... 
Nişka ra qiştini keWte cinike ser. Sey yew qijika birindare bi qij­

qija aye. Cinike sey mari xo miyane destane camerdi ra xelisna u sey 
pisinga ke kutiki a kerda kuje desi, wini pencike xo eştiy riye camerdi. 

Camerd seni ke çim gina riye cinike ro çim e ey mat biy, .ziwan 
fek de bi lal, her di deste ey ver de beruh arney war, payani ra bi sey 
kerra u mend. 

Diyarbekir, 19.12.2007 

VEWRSIPİYEKE 

Almankira çamayox: M. DOGAN 

Yew. bi, yew çin bi. Orteye zimistani bi. Vewre sey purtike zeren­
can asmen ra ameyene war. Qiraliçayeke vere penceraya ke çarçewa­
ya aye dara abanoza siyaye ra viraziyabi de niştebi ro u xo re kare deş­
tene kerdene. Gama ke deştene, sernede ke qayite vewre ki kerdene, 
derzine şiye beçika aye ra. Hire dilope goni çilkayi sere vewre. Se ha ke 
rengo sur vewre ser o zaf rindek asayo, aye zereye xo de vato, "Wer­
rekna yew domana mi bibiyene, wa posteye aye sipi sey vewre, lewe 
aye sur sey goni u pore aye zi siya sey abanoze biyene." Deme ra 
dima yew kenaya aye biya. Posteye keneke sipi sey vewre, lewe aye 
sur sey goni u pore aye zi siya sey abanoze biyo. Coka nameye aye 
Vewrsipiyeke naya ro. Çitur ke keneke arneya dinya, qiraliça merda. 

Eyni serre de qirali xo re ciniyena arda u zewijiyayo. Ciniyeka rin­
deke biya, la rindekiya xo de ki xo ra zaf razi biya. Eke xo ra rindeker 
kese bidiyene, zaf celiyayene. Yew eynika aye ya efsunene ki estbiya. 
Hertim şewdir ra şiyene vere .eynika xo u persayene, vatene: 

"Ey'like, eynika riye diwari, 
Kam a tewr rindeka ne diyari?" 
Eynike timutim vato: 
"Ti ya qiraliçaya mi, tewr rindeka ne welati." 
O wext memnun biya, çike zanayo ke eynike tim rastiye vana. 
Lahele Vewresipiyeke biya pile, daima biya rindekere u wexto ke 

resaya bi hewtserriya xo, sey roja paka hende delale biya. Qiraliça ra 
ki rindeker biya. O wext gama ke qiraliça eynike ra pers kerdo vato: 

"Eynike, eynika riye diwari, 
Kam a tewr rindeka ne diyari?" 
Eynike cewab dayo vato: 
"Qiraliçaya mi, tewr rindeka ne cayan ti ya. 
La rindekiya Vewrsipiyeke to ra hezar qati ya." 
Qiraliçaya ke qiseye eynike heşnaye, viiişiyaya pero u heslidiye 

ra goni riye aye de nemenda. O dem ra tepiya zerriya qiraliça 
Vewrsipiyeke ra menda u aye ra nefret kerdo. Heslidiye u ezamet sey 
vaşe bengi zerriya aye de roje bi roje rewiyayo, heta ke huzur tede 
nemendo. Venga seydwani dayo, vato: 

"Na damane bere bi birr, çim:ı.ne mi ra duri fı:yne. Aye uca bikişe 
ı1 sey delili mi re pişik ı1 cigera aye biyare. Ez wazena sole de bipewzi 
ı1 biweri." . 

Seydwani goş ro aye nayo, Vewrsipiyeke girewta berda bi daris­
tan. La gama ke kardiya xo veta ı1 waşto ke zerriya aye ya mesume ra­
qilaşno, Vewresipiyeke dest bi herbayişi kerdo vato: 

"Ax seydwano, eza qurbane. Ruhe mi megire. Ez reyna anegerena 
keye, ez şoııa miyane daristane koviy." 

Seydwan kewto rindekiya Vewrsipiyeke ver. Zerriya ey pe veşa­
ya, vato: 

"Şo bireme, damana belcngaze." 
Zereye xo de vato, "Hewywane koviy xora do to biwere." La 

zerriweş biyo ke o mecbure kiştişe aye nebiyo. A linge de leyireko qij­
kek ye xozi uca ra viyarto. Seydwani leyir screbirnayo. Pişik ı1 cigera 
ey vete ı1 sey delili qiraliça re berde. Werdpewj mecbur biyo ke sole 
de bipewzo. Qiraliçaya niyetxirabe e werde. Xo re va to qey aye pişik 
ı1 cigera Vewrsipiyeke werde. · 

Vewrsipiyeka belengaze birr de tik ı1 tena menda. Coka zaf ter­
saya ı1 qayite pero velgane daran kerdo ke nezanayo se bikero. Aye 
ra vazdayo ı1 vazdayo. Kemerane tujan ser ra, miyane teliyan ra ı1 
heywane koviyan ver ro şiya la peşkare aye nebiye. Hetani ke lingane 
aye de taqet estbiyo vazdaya. Axir gama ke roj şiyo awan, a rast ro 
keyeyeke qijkeki ameya. Şiya zere ke biarisiyo. Keyeyeki de her çi 
qijkek la pak ı1 şirin biyo. Xonçike bi ripeşo sipi ı1 hewt tebaxçayan, 
vere her tebaxça de koçiki ı1 aye ra ki wet hewt kardi ı1 çetale qijkeki, 
hewt bardaxiki. Desi ver de hewt ciliki bi ripeşane neweyane sipiyan 
telewe de raviste biye. Vewrsipiyeke veşan ı1 teşan biya. Her tebax­
ça ra tikek tarrı1tur ı1 nan werdo. Her bardaxike ra qurtek şerab şimi­
to, çike newaşta hemeye werde tu kesek pero ey ra bigiro. Dima, seba 
ke hende rincan biya, waşto ke rakewo. La qet cile ro ci neşikiyaya; 
yewe zede derge biya, yewe ki zede kilme biya. Axir a hewtine şiya ro 
weşiya aye. Kewta cila hewtine, minete kerdo ı1 şiya hewn ra. 

Seni ke biyo tari, wayire keyeyi arneye keye. E hewt cuceyi biy ke 
koyandemaden kinitene. Hewt çilaye xo fişte ta (viste ta). Çitur ke 
biyo roşn, cuceyan tey veto ke kesek ameyo keyeye inan, çike her çi 
sey veri caye xo de nebiyo. 

E yewini vato: 
- Kam sandaliyeke mi ser o ni ş to ro? 
E diyini vato: 
- Karnı tebaxçaya mi ra werdo? 

E hireyini vato: 
- Kami nanemi ra werdo? 
E çarini vato: 
- Kami tarn1ture mi ra werdo? 
E pancini vato: 
- Kami bi çetaleka mi pede kerdo? 
E şeşini vato: 
- Kami bi kardiya mi birnayo? 
E hewtini vato: 

· - Karni bardrum mi ra şimito? 
Dima ra, e yewini dorı1vere xo de niyadayo ı1 vato: 
- Kami pay nayo cila mi ser? 
Eye bini arneye ey het ı1 vato: 
- Wey! Cila mi de ki yewe xo kerdo derg. 
La gama ke e hewtini cilaxo de niyadayo,ewniyayo ke Vewrsipiyeke 

tede rakewta ya. Naye ra hewt cuceyi çapik ra arneye vere ey ı1 hen­
de şaş biye ke zirçaye. Hewt çilaye xo arde, qayite Vewrsipiyeke ker­
do ı1 hemine tereyra vato: 

"Oy Homayo, oy Homayo! Na domane çiqas rindek a!" 
A zaf şiya ro weşiya inan. La inan a raneurznaya ı1 çile de ca­

verdaya. Cuceyo hewtin leweye embazane xo de kewto ra. Cila her 
yewek de saetek mendo ı1 şewe vıyarta. 

Eke biyo şewdir ı1 Vewrsipiyeke biya hişyare, aye cuceyi diye. Aye 
ki dore inan de vişiyaye pero. La e nazik biye ı1 aye ra pers kerdo vato: 

"N arneye to çi yo?" 
Aye vato: 
"Nameye mi Vewrsipiyek a." 
Cuceyan vato: 
"Ti seni arneya keyeye ma?" 
Aye inan re hal ı1 hewale xo qisey kerdo ke ciamerriye çi tur waş­

to aye bido kiştene, seydwani çitur a nekişta ı1 çitur hemeye roje vaz­
dayo heta ke peyniye de arneya resaya bi keyeye inan. O wext guneye 
cuceyan bi aye ameyo. İnan vato: 

"Ti ke kare keyeyi kena, pewzena, derzena, cilan fınena ra, şuwe­
na ı1 resena, ser o ki her ca pak ı1 biserı1ber verdana. Eke ti ma het de 
bimani, çiye to kemi nebeno." 

Vewrsipiyeke vato: 
"Eya, çiman ser." 
Ü leweye inan de menda. Aye kare keyeye inan kerdo. Şewdir ra 

cuceyi şiye bi koyan ı1 zerrn ı1 maden kinito. Şan de e gerayi ra bi 

keye, gani o wext werd hazir biyene. Bi roje keneke tena biya. Cuce­

yan vato, "Bala to qiraliça ser o bo. A nezdi de do bizano ke ti tiya ya. 
Kesi megire zere." 

Qiraliça, bade ke ciger u pişika Vewrsipiyeke werde, edi bawer 

kerdo ke a tena tewr rindeka welati ya. Şcwdir şi ya vere eynike .u per­
sayo vato: 

"Eynike, eynika riye diwari. 
Kam a tewr rindeka ne diyari?" 
Lahele eynike wina cewab dayo: 
"Qiraliçaya mi, tewr rindeka ne cayan ti ya. 
La Vewrsipiyeke ha leweye hewt cuceyan u peye hewt koyan de. 

Rindekiya de to ra hezar qati ya." 
Qiraliça ke ne qiseyi heşnaye, şaş menda, çunke zanayo ke ey­

nike zuri nekena. Şiya ser ke hete Seydwani ra xapiyaya, tey veto 

ke Vewrsipiyeke hina ciwiyena. Dest pekerdo ser o fikriyaya ke seni 

bişiyo aye bikişo. Çunke hetani ke eynike mevajo a tewr rindeka 
welati ya, a huzur nevinena. Dima kinc u kisvete etareke girewte pira, 

riye xo boyax kerdo ke qet kes aye neşinasııo u şiya vere hane cuce­

yan. Dayo keyber ro u veng dayo vato: 
"Rakerene, rakerene. Ez etareka kokim a, ez male rindi roşena." 

Vewrsipiyeke pencera ra niyadayo teber u pers kerdo: 
"Xanime, to het çi esto?" 
Kokime vato: 
"Male rindi, male rindeki. Kurdelaye zafrengini, do m ana delaleke." 

ü yewe veta ke birismo zerd, sur u kewe ra munite biya. 
Vewrsipiyeke zereye xo de va to "Ez şena na cinika ko kime biyari zere, 

a yeweka başe asena." Ü zorbeye keyberi kerdo ra u xo re kurdele 

herinaya. Kokime vato: 
"De niyade! To çiqas beserliher gireda. Be, ez to re rinder girebidi." 

Vewrsipiyeka mesume vere aye de vindeta. Aye kurdele girew­

ta u giredaya. La hende çip (huşk) giredaya ke nefese Vewrsipiyeke 

geriyayo, ginaya war ro, eyni seke merda. Qfaliça vato, "Ti ha biya 

tewr rindeke!" u dayo piro şiya. 
Deme ra dima, biya şewe. Hewt cuceyi geraye ra keye. Wexto ke 

Vewrsipiyeka xo ya delale erd de diya, seke merda, zaf kewte ver. A 

caye xo de nelewiyaya, merdim vano ke merda. İnan a hewa naya u 

diyo ke zede çip girediyaya. Bendike kurdele birnayo u Vewrsipiyeke 

nefes girewto, dima biya ganiye. Cuceyan ke heşnayo ke se biyo, vato: 

"Na etareka kokime qiraliçaya bewayire rateber tu kes niyo. Tim 

baldare be, eke ma to het niyime teba kesi megire bi zere!" 

Q!raliçaya niyetxirabe ke reşta bi keye, eynika xo ra pers kerdo va to: 
"E ynike, eynika riye diwari. 
Kam a tewr rindeka ne diyari?" 
Eynike cewab dayo vato: 
"Qiraliçaya mi, tewr rindeka ne cayan ti ya. 
La Vewrsipiyeke ha leweye hewt cuceyan u peye hewt koyan de. 
Rindekiya xo to ra hezar qati ya." 
Qiraliçe hen de şaş menda ke goniya xo hem e vinde ta. Çunke za­

nayo ke Vewrsipiyeke hina gani ya. Vato "Nika ez o çiye ser o bifıkri 
ke to mehf bikero." Werişta u bi sihirbaziye ke tede zanayoxe biya 
şaneyeko axuyin viraşto, kewta şekle çerçiyeka kokima bine u reyna 
şiya sere hewt koyan, vere keyeye hewt cuceyan. Dayo keyber ro vato: 

"Malo rind, malo rind!" 
La Vewrsipiyeke niyadayo teber ra, veng dayo vato: 
"Rayire xo ra şore. Ez neşena kesibiyari bi zere." 
Çerçiye vato: 
"Ma ewniyayiş ki qedexe niyo, ney?" 
O wext aye şaneyo axılyin veto u hewa nayo. Vewrsipiyeke ke 

beriqiyayişe şaneyi diyo, zaf şiyo ro weşiya aye. Seba ke na rey ciniyeka 
bine vere keyberi de biya, aye keyber kerdo ra u şane herinayo. 
Herinayişi ra tepiya çerçiye vato: 

"Be, ez pore to weşik şane bikeri." 
Vewrsipiyeka belengaze xirabiye tede nediya u a caverdaya ke ş ane 

bikero. Lahele gama ke şan e dayo po re Vewrsipiyeke ro, Vewrsipiyeke 
xo ra şiya u ginaya war ro. Qiraliçaya xirabe vato: 

"Ti ya rinda rindekan! Nika ye to qediya." 
~ şiya keye. La demeko nezdi ra tepiya biyo şan u cuceyi reşte 

keye. Inan ke Vewrsipiyeke erd de diya, ca de ciamerriye sucdar kerda. 
İnan diyo ke se biyo. Şaneyo axuyin miyane pore aye ra veto. A game 
de Vewrsipiyeke çime xo kerde ra u hewna biya ganiye. Aye inan ra 
vato ke se biyo. Cuceyan reyna aye ra vato ke baldare bo u kesi re key­
ber anekero. . 

Q!raliça aneina şiya vere eynike, vato: 
"Eynike, eynika riye diwari. 
Kam a tewr rindeka ne diyari?" 
Eynike cewab dayo vato: 
"Qiraliçaya mi, tewr rindeka ne cayan ti ya. 
La Vewrsipiyeke ha leweye hewt cuceyan u peye hewt koyan de. 
Rindekiya xo to ra hezar qati ya." 
Qiraliça ke ne qiseyi reyna heşnaye, hersan ra recifı:yaya u lerza­

ya vato: 

"Wa Vewrsipiyeke bimiro, wazene wa peyniya emre mi bo!" 
Bade şiya odaya xo ya nimitkiya tenhaye ke kes neşeno verni ro 

aye bigiro. Aye uca sayeka axüyine viraşta. Saye teber ra rindek u süre 
asaya. Merdimi gama ke a saye diyene, zerriya xo şiyene pe. La kami 
ke saye biwerdene, tavil merdeiıe. Badena kinc u kisvete cinikeka de­
wije girewte pira, şiya sere hewt koyan, vere hane hewt cuceyan u 
dayo keyber ro. Vewrsipiyeke niyadayo u vato: 

"Ez neşena çi kesi biyari zere, cuceyan mi re qedexe kerdo." 
Cinika dewije vato: 
"Ti axuyi ra tersena? Ti mi ra şubhe kena, ha ez o yewe şil bikeri 

u nemeye aye biweri. Wa felqeyo sur para to bo." 
La sa ye h eni viraştiye bi yakete na he to sur axüyin biyo. Vewrsipiyeke 

diyo ke dewije bi xo saye rawerd, zerriya aye ki şiya pe u edi nemeyo 
bin girewto xo dest u gid (gaz) kerdo. La gama ke gid kerdo, gina ya war 
ro u merda. Q!raliça xirabe awir dayo aye u huyaya, vato: 

"Sipiye sey vewre, süre sey goni, siyaye sey abanoze! Nika cuceyi 
edi do meşiye to gani bikere." 

Aneina keye de eynike ra persaya, vato: 
"Eynike, eynika riye diwari. 
Kam a tewr rindeka ne diyari?" 
Eynike axir cewab dayo aye vato: 
"Ti ya qiraliçaya mi, tewr rindeka ne welati!" 
Nika zerriya xo ya hesude çiqas ke bişiyo rehetiya xo bivino, biya sivike. 
Cuceyi şan de kana madenan ra arneye bi keye. Vewrspiyeka delale 

uca erd de meridiyaya biya. Aye nefes negirewto u merda. Inan bendike 
aye kerdo ra. Niyadayo gelo çiyeko axüyin po re aye de esto yan ney. Abi 
awe u şerab şuta. Lahele çi fayde ke neşaye keneka delale bikere ganiye. 
A merdiye menda. İnan a naya teşkereyi ser, aye het nişte ro u hire roji 
berbaye. Tepiya waşto ke aye wedare la ewniyayo ke hina t~zi ya, qet 
ro merdeyan nemenana, alişke aye ye rindeki hina suri b iye. Inan vato: 
"Nebeno ke a şoro bine erde siyayi."Werişte yew tabuto camen dayo 
viraştene. İnan a kerda miyan ke merdim şiyayo aye rasterast her het ra 
bivino. Bi herfane zerrnenan ki name u esle aye ser o nuşto. Dima tabut 
yew koyi ser nayo ro u her roje cuceyan ra yew leweye aye de mendo 
u nobete girewta. Hewyani ki arneye Vewrsipiyeke re berbaye. Vere 
kundek, dima qirawileke u peyniye de boraneke. 

Vewrsipiyeke heni xeyle, xeyle wext miyane tabuti de mencia u 
nepuyaya. Hina sipiye sey vewre, süre s ey go ni u porsiyaye s ey abano­
ze biya. Çunke heni meridiyaya ke merdimi vatene qey hewn de ya. 

Reye biyo ke yew prenso xort ameyo keyeye cuceyan ke şewek 
uca bimano. O wext koyi ser o Vewrsipiyeka delale tabute cameni de 

diya. Ey nuşteyo zermen wendo, ewniyayo ke a esUzada ya. Coka cu­
ceyan ra vato: 

"Tabuti bidene bi mi, şima çi wazene, wa ye şima bo." 
La inan vato: 
"Ma ey nedan!me bi heme zerrne dinya." 
Coka prensi vato: 
"Tabuti mi re bikerene diyarı. Eke ez Vewrsipiyeke nevini ez 

neşena biciwiya. Seke dinya de çiyo tewr biqiymet bo, ez do hertim e 
tabuti re hurmet bikeri." 

Zerriya cuceyane erjayeyan pe veşaya, tabut dayo bi ey. 
Prensi tabut dayo xizmetkarane xo ke mecbur b!ye hertim ta­

but vUeye xo ser o bar bikere u pirens! reyde biçarne. Reyeke xizmet­
karan ra yewek lemek ser ra gindir biyo u leqayiş ra yek de koçane 
saya axüyene ke Vewrsip!yeke werdb!, qirrika aye ra vejiyayo bi teber. 
Vewrsipiyeke tavil çim~ xo kerde ra, qapaxe tabuti hewa nayo, xo ker­
do rast u biya ganiye. U zirçaya vato: 

"'7: R hA k A "'" .ıa e ı, ez otı yar 
Prensi bi keyfeke girsi vato: 
"Ti leweye mi de ya." 
Ey aye ra derg u dila vato ke se b!yo u dima vato: 
"Ez to pero ç!yane dinya ra zede hes kena. Be bi seraya piye mi, 

hibe ciniya mi." 
O şiyo ro weşiya Vewrsipiyeke u a tey şiya. B ade cu veyveye xo bi 

heybeti u rindeki ye nayo ro. Damerriya Vewrsipiyeka bewayire ki da­
wet kerda. Aya ke kince xoye rindeki girewte pira ki şewdir şiya vere 
eynike u vato: 

"Eynike, eynika riye diwarl. 
Kam a tewr rindeka ne diyari?" 
Eynike cewab dayo vato: 
"Qiral!çaya mi, tewr rindeka ne cayan ti ya. 
La rindekiya qiraliçaya ciwane to ra hezar qati ya." 
Qirallça xirabe ke ne vateye heşnaye, milqi da ye u ters aya. Hen de 

tersaya ke neşaya feke xo akero. Vere newaşto ke şoro veyve. Lahele 
hesudiya xo ra netebet!yaya u waşto ke qirallçaya ciwane bivino. Wex­
to ke ameya, d!yo ke a Vewrsipiyek a, uca sey heykele mat menda. 

Uca citeyi sole asineni miyane adiride biye. Mecbur menda ke 
!nan xo pay bikero u solan de bireqes!yo. Linge aye zaf veşaye la a 
mecbur biya ke reqse xo dewam bikero, hetani ke h eli yaya.* 

• Çime: Biraye Grimmi, Kinder- und Haus-Marchen B and 1 { Sanike keye fı domanan, cild 1), 
çapa girsa hewtine, Weşanxaneye Dieterich, Göttingen, 1857, r. 264-273 

ÇIME MA ROŞT BO 

SeldASPAR 

Ez vana qey wareye neşriyati de vetişe kovare ra zorer yewna 

gure çin o. Sebebe ne vatişe mi zi şahidbiyayişe min o. U niversite de 

çend embazane mi kovarek vetene u vetişe yew humare de ez zi da­

xil bi ya. Kovarevetiş çi yo, gureyeko senin o, b ade vetişi xodestgirew­

tiş çi qayde yew his o, mi ne pero o wext zanayi, mi heme zehmeti o 

wext diyi. Eke ewro kesek mi ra biperso vajo ti derheqe vetişe yew 

kovare de çi fıkiriyeni? Cewabe mi wina beno: sernede amancek, 

idealek rehetiya xo xerepnayiş, hewnane xo heremnayiş, xo bela eş­

tiş o. Peserameyiş, muhtewiyat u nuşteyan hedrekerdiş, redakte­

kerdiş, mizanpajkerdiş, wexte xo de resnayiş-neresnayiş, çapkerdiş, 

vilakerdiş usn. Gureye tehemuli niyi; keso ke zerriveşaye, idealist 

ne bo neeşkeno bikero. Ma zaf zernan vineni kovari çend humaran 

ra pey nevejiyeni, ez vana qey sebebe nevejiyayiş u kilmabiyayişe 

emre kovaran ra yew zi ne zehmeti ye. 
Pa heme ne zehmetiyan ez kovaran qey destpeke edebiyat 

u ziwane ma zaf muhim u hewce vinena. Ma biewni dinya ra, ma 

biewni seserra ke ma xo ra pey verdaya ra. Ziwan u edebiyate modern! 

dormeye kovaran de aver şiye. Be naye zi ez kovaran sey xiznayek sey 

baxçeyek vinena, tede çeşit-çeşit gewheri, vili esti. Her caye welati ra 

çeşit-çeşit rengan, vengan, fıkran, hikayeyan, meselayan usn. resneni 

wendoxan. Zaf hetan ra merdimi aya keni. Ez xo ra misal bidi; mi 

hetani ke kovara Vateyi newendbi mi nezanayni ziwane ma nusiyeno 

yan nenusiyeno. Hetta ke wina yew xeme mi zi çin bi. La kam gama 

ke mi na kovare girewte xo dest, mi dest pekerd wende, pa heyretan 

ez biya haydare xo u ziwane xo u şare xo u tarixe xo. Mi feke xo u 

fekane binan wend, mi zana ke kirdki tena feke mi ra ibaret niya, zaf 

gird u dewlemend a. Mizana ke kirdi tena dewa mi ra yan mintiqa­

ya mi ra ibaret niye. Mi ziwane kurdane binan şinasna. Mi meselayan, 

hikayeyan, deyiran, vateyan, şanikan ra zana ke ma seype ye, yew keye 

ra ye, ma eyni çi diyi, anti u fıkiriyayi. Mi nuşteye edebiyate moderni 

wend, mi tame ziwane standardı girewt, mi zana, eke imkan bibo, 

ziwane mi zi beno ziwane perwerdeyi. Ziwane mi zi eşkeno her ware 
de ihtiyadya mi bivino. Ez vana qey mi yew bi yew kitabi biwendene, 
ez hende haydare çiyan nebiyene. Çunke mi gore kitab qase kovari 
rengin niyo. No semed ra ez kovaran qey destpeki zaf muhim u erca­
ye vinena. Ez bi xo zaf deyndare kovare ya. 

Birastı ez na ye zi vaji ke noware de ihtiyaciya kirdki zaf a. Tiya de 
ez newazena xebatane kesane binan rexne bikeri, ninan ra behs bikeri 
u xora, wina yew d erde miziçin o. Tena ez wazena na ihtiyaciye diyar 
bikeri. Mi bade wendişe Vateyi ra cigerayiş kerd ke eceba edi çi kovari 
esti yan çin i. Axir ke mi internet de çend hebi diyi. Nameye ne ko­
varan zazaki bi la zereye inan nime ra zeder tirki bi. Nuşteye zazaki 
zi beqayde u betam bi. Çarçewaya siyaset u heqareti de nusiyabiy. No 
s em ed ra xebate neweyi ma re zaf lazim i. 

Ez qiseyane xo tiya de qedenena. Heme kedkaran u serkarane 
kovara Şewçilayi re zaf sipas kena, serkewtiş u emirdergiye wazena. 
No dewro bebext, bexem u tari de şima xo eşto verni, şimama re biyi 
roşn, yew rayir şima ver de çin bi, şima ma re rayirek kerd a. Homa 
şima hemine ra razi bo, keyeye şima awan bo, deste şima terni bi. 

Çewlig 

01.01.2011 

TEBERIK 

Ali Aydin Çiçeki kitabe xo ciniyane kurdan re kerdo diyari. 
K.itabe ey bi na cumle dest pekeno: "Seba ciniyani kurdan ke veraşer u 
tadayi vindene u ziwane xo musnene domanane xo." 

Mekan u atmosfere hikayane Ali Aydin Çiçeki dew a; cuya dewe 
ra, baweriya dewijan ra fotografe ke xoriniya zerriya merdimi de jan 
kene, forme hikaye de peşkeş biye. Ali Aydin Çiçek hikaya bi sernameye 
"Teberik"i de merdime.ke kokimi ke cigere xo, domane xo şer de kerde 
vindi, wina nişane ma dano: 

"Tenik-ten ik va ameyene. VCnge vayide venge tifingan, venge ş eri ... 
( ... ) 

Merdime kokimi sereye xo ver bi 
asmeni kerd berz u qayite aşme kerd. 
Roştiya aşme hesirane çimane ey de 
bereqiyayene. Kokimi xo bi xo beveng 
va: 

L1x dinya! Werrekna ez zi pepug 
biyene u dima vayi, dima şiiiye wini 
şew u roje mi jane xo to re biwendene. , 

Ali Aydin Çiçek, bi ne hikayane 
xo nişan dano ke o wayire yew da­
mara edebi yo. Merdim tavili his 
keno ke ey bi hewes u zerri ra 
hikayeye xo nuşte. Ü ziwane baw 
u kalane xo ra hes keno. Bi eşq 
ziwani ser o vindeno. Wina aseno 
ke ma do ey ra hina zaf eserane ne­
weyan biwanin. 

Taye probleme xo ye şeniki 

estbe zi bi hawayeko umumi ziwane hikayane ey ziwaneko pank u 
sade yo, hol fehm beno. Taye hikayan de qiseykerdişe ey tahme şlıre 
dano. Xora, gani ziwane hikayan bineyke nezdiye ziwane şlıre bo. 
Lahele Ali Aydin şeno ziwane xo bineyna bi diqet bişuxulno. Mesela, 
hikaya bi sernameye "Xorte Dewe" wina dest pekena: 

"Ver bi şani yo. Edi tije peye koyan de bena vindi. Berivani beriye 

ra amene u dima inan ki golikwanan goliki kerdi xo ver ardi ... " 
Ne teswiran de, miyane her di cumleyane verenan u her di 

ibareyane cumleya peyene de hete qiseykerdişi yan zi neqlkerdişe 
biyayişan ra probleme zemani esto; kronolojiye qiseykerdişi penegeno. 

Mesela, mi gore gani wina bo: "Ver bi şani yo. Edi tije peye ko­
yan de bena vindi. Berivani beriye ra yene u inan dima ki golikwani 
golikan kene xo ver ane ... " . 

Yan zi: "Ver bi şani bi. Edi tije peye koyan de biyene vindi. 
B.erivani beriye ra ameyene u inan dima ki golikwanan goliki kerdene 
xo ver ardene ... " 

Ez hevidar a ke AH Aydin Çiçek hina zaf eserane erjayan peşkeşe 
wendoxane kirmaneki bikero u xorte ma ye sey ey b ibe zafı:, edebiyate 
ma bi deste inan gameka hina pete aver şiro. 

Kuııyeyakitabi: Ali Aydin Çiçek, Teberik, Weşanxaneye Vateyi, 
İstanbul, 2010, 95 ripeli 

Adresa waştişi: Vate Yayınları, K:ıtip Mustafa Çelebi Mahalle­
si, Tel Sok. No: 18 Kat: 3, Beyoğlu- Istanbul, Tel: O 212 244 94 14, 
e-post: wesanxaneyevateyi@hotmail.com 

Diya.rbekir de: Ekinciler Cad., Nurlar Ap., Kat 3, Ofis -
Diyarbekir 

KlTABEKO MUHİM: DERSIM 

Nuştoxe ne kitabi Andranik arnıeniyou wina aseno ke wezi­
fedareke dere arnıeniyan biyo. Reya verene wisare 1888i de yew 
embaze xo reyra qesebaya Kyoxve [ Gexi?] ra ver bi Dersimi kewe­
no rayir. Taye ~tiqayane Dersimi ra gereno. Dima reyna şino bi 
Dersim, na reya peyene hina veşi -şino mlyane Dersimi. 

Andranik derheqe raywaniya xo de, derheqe eografyaya Dersimi de, 
derheqe şare ucayi de, bitaybeti derheqe kurdane Dersimi de bi tefe­

ruat nuseno. Coka no kitab derheqe 
tarixe seserra newesine (1828-1895) 
ye Dersimi de, bitaybeti here rekiliya 
kurdane Dersimi u Dewleta Osmani 
ra zafbalkeş o, heta beemsal o. 

Kitab .reya verene 1900 de hete 
Yewiya Weşanxaneyane Anneniyan 
ra T'ı:Bis de bi nameye "Dersim, Çana­
parhordUtyim Yev Aşxarhagrittyıfn"i we­
şaruyeno. Serrek dima, yani 1901 de 
çapa eya eliyine weşaruyena. 

Serdar Uçar fotokopıta ne kitabi 
dano Malmisaniji. Malmisanij zi 
seba tereumekerdişi dano Temure 
Xelill. Temfue Xelill ,arnıeniki ra 
tereuroeye lehçeya kurmaneki keno 
u Weşanxaneye Dengi hezirana 
2009i de Diyarbekir de bi nameye 

"Dersim, R.ewiti u Erdnigart' weşaneno. 
Dima hete Roşan Lezgini ra seba kirmaneki (zazaki) tereume 

biyo u Weşanxaneye Vateyi weşanayo. Kitab di qisıni u 160 ripeli yo. 
Kunyeyakitabi: Andranik,Dersim-Raywaniu C?grafya, Kurmaneki 

ra Çarnayox: Roşan Lezgin, Weşanxaneye Vateyi, Istanbul, 2010, 160 
ripeli 

Adresa wa,tişi: Vate Yayınları, K~tip Mustafa Çelebi Mahalle­
si, Tel Sok. No: 18 Kat: 3, Beyoğlu- Istanbul, Tel: O 212 244 94 14, 
e-post: wesanxaneyevateyi@hotmail.com 

Diyarbekirde: Ekinciler Cad., Nurlar Ap., Kat 3, Ofis-Diyarbekir 

Hİ KAYA RO ŞAN LEZGİNİ "BAB.N' BİYE 
FILM 

Hikaya ciniyeka kurde ke merdeye aye neticeye cinayetane 
kerdoxe xo meçhul d~ kişiyayo, biye film. Film qezaya Çewligi Bon­
gilane dewa ~ran de anciyayo u nameye xo "Baba''yo. Tuta ke babiye 
aye kişiyayo, dadiya xo ra persena vana "Babe mi key yen o?'' Filmo ke 
12 deqiqeyi yo, bi na perse dest pekeno u drame domana ke sewi 
menda u ciniya ke viya menda qal keno. 

Rejisore fılmi Mehemed Ali Konar, qisme Rojnamegeri, Sinema 
u Televizyon! ye Vniversiteye Marmara (Marmara Üniversitesi Ga­
zetecilik Sinema Televizyon Bölümü) ra mezun biyo u demeyek 
şaristane Roma ye İtalya de perwerdeye sinema diyo. 

Welate kurdan de bi deshezaran cinayete kerdoxe xo meçhUl este. 
No film bade kiştişe babi drame cini u psikolojiya tute ra yew fo­
tograf nişan dano. Hikaya filmi kitabe şair u nuştoxo kurd Roşan 
Lezgini "Bine Dara Valere de" hikaya nameye xo "Baba'' ra geriyaya 
u bi eyni narneyi biya fılm. Film de psikoloji ye yew domana (tu ta) 
ke babiye aye cinayeteke kerdoxe xo meçhUl de kişiyayo u dadiya aye 
seba ke psikolojiye domana xo bipawo, kiştişe babi seni aye ra nim­
nena, nişan dano. 

Rejisoro ciwan Mehemed Ali Konari derheqe :fılme xo de wina 
malumatda: 

"Film de eşkera yo ke '~abi' hete kesane meçhülan ra kişiyayo. 
Gama ke keneka qijkeke perse hewale babiye xo kena, dadi wazena bi 
lurigan cewab bido. Esas dadi hem wazena keneke penehesiyo hem 
zi wazena bi lurigan xo u domana xo piya teseli bikero, zerri bido 
xo ver. Dadi lurigane xo de bi hawayeko rouphem behse cinayeteke 
politiki kena. Her kes ne gunekariyan ra xeberdar o." 

Rejisor Mehemed Ali Konar seba filme xo vano, "No tena yew 
destpek o."Ü ser o zedneno vano, senike fırsend bikewo deste mi ez 
kirdki de h!na zaf filman ancena. 

Film de Roza Erdem, Helin Bulut, Keke Yildirim u Tajdin 
Gultekin kay kene. Muzike filmi hete Metin Kemal Kahramani ra 

~viraziyayo. Film de diyalogibi 'kirdkf (zazaki) ye la binnuşteyi ciya­
ciya bi tirki u ingilizki arnade biye. 

xeberi, meqaleyi, hikayeyi, şiir.t, fiqrayi, saniki... 

'f. 

DILOPE ZERRi 

J. ifısan Eryar 

Lewi este 

miz e, şera6i 

yiroz e, cifrodttkt 

zergun6iyayişe eşqi de 

raste-rast çifeye adir e 

6ine fıeme asmenan de 

Çimi este 

zeng e, deryayı 

sermest e, efsunkı 

awire nazşirini 

weran kene fıeme çiyi 

fıer zemini ser o 

fıeme mewsiman de 

Qjsayı este 

ze(a( e, kristarı 

hisdar e, ştirkt 

cewfıere mezgi, 

afıenge vengi 

u sey zerrne scifi, 

sey yaqute suri 

verene 

diwane fıeme fıomayan de. 

